
دووشەممە، ٣٠ی ڕەزبەری 140٣ _ ٢١ی ئۆکتۆبری ٢٠٢٤

دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٨١

حیزبی دێموكراتی كوردستانی ئێران بڵاوی دەکاتەوە

ڕۆژی یەکشەممە، ٢٩ی ڕەزبەر شەشەمین خولی هەڵبژاردنەکانی 
پێشتریش  ڕۆژ  دوو  چوو.  بەڕێوە  کوردستان  هەرێمی  پاڕلمانی 
و  نێوخۆ  وەزارەتـــی  پێشمەرگە،  هێزەکانی  تایبەتدا  دەنگدانی  لە 
ناوەندە ئەمنیەتییەکان بەشداریی دەنگدانیان کردبوو. لە شەشەمین 
پێکهاتەکانی  هەموو  کوردستاندا  هەرێمی  پاڕلمانیی  هەڵبژاردنی 
و  هەبوو  بەربژێریان  ئاشوورییەکان  و  تورکمان  کــورد،  هەرێم، 
ڕێگە بە هەموو حیزبە سیاسییەکان، کەمینە ئایینییەکان و کۆتاکان 

درابوو بەربژێریان بۆ هەڵبژاردنەکان هەبێت.
بەپێی ڕاپۆرتی کۆمیسیۆنی باڵای سەربەخۆی هەڵبژاردنەکانی عێڕاق ١٧ ناوەند و ڕێکخراوی نێونەتەوەیی و ١٣ کۆنسولگەریی 
وڵاتانی بیانی چاوەدێریی بەڕێوەچوونی هەڵبژاردنەکانیان کردوە. هەروەها زیاتر لە ١٧٠٠ چاوەدێری نێودەوڵەتی، ١٠٩ میدیاکار 
لە ٢٢ دەزگای میدیایی جیهانی، ٥٣ لایەنی سیاسی و نوێنەرانی ٩٨ ڕێکخراوی نێوخۆی هەرێمی کوردستان  لەسەر سندووقەکانی 

دەنگدان بوون و چاودێریی ئەم پڕۆسە دێموکراتیکەیان کردوە.

دوا پەلەقاژەکانی سەری مارەکە بۆ خۆدزینەوە لە شەڕی ڕاستەوخۆ لەگەڵ ئیسڕائیل
گەشتە بێ ئاکام و دەسکەوتەکانی عەباس عەراقچی

٣٨٨ ٧

برایم چووکەڵیئازاد مستۆفیڕەزا دانشجوو د. ئەحمەد محەممەدپوور

دیاریی کۆماری ئیسلامی 

مەرگ و وێرانی!

هەواڵی ساختە چەکی 

ستراتیژیی ڕێژیمە تۆتالیتارەکانە

مەستانە وێژی شەیدای چیا

)هەگبەی شاخ و شۆڕش(

ڕۆژهەڵات وەک پێڕستی 

ڕێگاکانی گەیشتن بە مەرگ

بەڕێوەچوونی شەشەمین خولی هەڵبژاردنەکانی پاڕلمانی هەرێمی کوردستان

چوار دەیە دوای دەستێوەردانی کۆماری ئیسلامی لە کاروباری نێوخۆیی 
وڵاتانی ڕۆژهەڵاتی نێوەڕاست، سیاسەتی هەناردەی شۆڕش، شەڕهەڵایسێنی 
و میلیشیاسازی بۆ شەڕی نیابەتی، ئێستا بڵێسەکانی شەڕێکی ڕاستەوخۆ 
بەرپرسیاری  ئیسلامی  کــۆمــاری  کە  شەڕێک  ئــێــران؛  ئاسمانی  گەیوەتە 
ستراتیژیی  بە  پــاســداران  سپای  ســاڵانــەدا  ئــەو  هەموو  لە  سەرەکییەتی. 
کــاروبــاری  لە  دەســتــێــوەردان  بە  مقاومەت«  »مێحوەری  دروستکردنی 
نیابەتی  تاقم و گرووپی جۆراوجۆری بۆ شەڕی  ناوچە  نێوخۆیی وڵاتانی 
لوبنانەوە  لە  تەیار و پڕچەکی کردن،  لە سامانی گشتیی وڵات  پێک هێنا و 
هەتا یەمەن، لە عێڕاقەوە هەتا سووریە و لە غەززەوە هەتا بەحرەین؛ تا ئەو 
ڕادەیەی قاسم سولەیمانی وەک ئەندازیاری ئەم ستراتیژییە شاگەشکە ببێت 
کە پێتەخت و ناوەندی بڕیاری سیاسی چەند وڵاتی عەرەبیی خستووەتە ژێر 
ئەم ستراتیژییە خەریکە سەری  بەڵام  ئێرانەوە.  ڕکێفی کۆماری ئیسلامیی 

کۆماری ئیسلامی دەخوات.
خەڵکی ئێران هەتا ئێستا بارمتە و قەڵغانی مرۆیی بۆ کۆماری ئیسلامی 
پــاســداران  سپای  قەیرانخوڵقێنییەکانی  و  شــەڕخــوازی  تێچووی  بــوون. 
بێکاری و  هــەژاری،  ئەو دۆخــەوە  لەسۆنگەی  ئــەوان دراوە و  لە گیرفانی 
ئاوسانی ئابووری ئەوانی هاڕیوە. هێشتا فیشەکێک ڕاستەوخۆ دژی ئێران 
نەتەقیوە، بەڵام بایی هەر دۆلارێک لە ٦٤ هەزارتمەن تێ پەڕیوە و نرخی هەر 
سکەیەکی زێڕ بۆ سەروو ٥٥ میلیۆن تمەن فڕیوە. ٨٠ ڕۆژ لە سەرکۆماریی 
پزشکیان تێ نەپەڕیوە، بەڵام گەڕێکی نوێی گەمارۆکان لەدژی ئێران سەپاوە 
و لەو بارودۆخەدا بودجەی وڵات ٨٥٠ هەزار میلیارد تمەن کورتیی هێناوە؛ 
کەچی بەو حاڵەش سامان و دارایی وڵات بۆ دروستکردنی ئەو مووشەک و 
دڕۆنانە خەرج دەکرێ کە لە لوبنان، عێڕاق، غەزە و یەمەنەوە بۆ ئیسڕائیل 
هەڵدەدرێ. خەڵکی ئێران پتر لە هەر کاتێک گوێیان لە دەنگی مووشەک و 
فڕۆکە جەنگییەکانە، شەڕێک کە ئی ئەوان نییە و ناشیانەوێ بەشێک بن لەو 

شەڕە و ڕێگە بە کۆماری ئیسلامییش نادەن وەک قەڵغان بەکاریان بێنێت.

بن بەڕەی 
بەرەی مقاومەت

عەلی بداغی

»مقاومت« کلیل وشەی گەڕان بەدوای هۆکاری سەرەکیی 
کۆمەڵایەتییەکانی  و  ئابووری  ئەمنییەتی،  سیاسی،  قەیرانە 
کۆماری  دەمڕاستەکانی  دەمــارگــرژتــریــن  ئێرانە.  ئێستای 
ئــیــسلامــیــیــش نــایــشــارنــەوە کـــە ئـــێـــران نــوقــمــی قــەیــرانــە 
لە  سیلە  سۆنگەیەوە  لــەو  ناکرێ  بــەڵام  جــۆراوجــۆرەکــانــە، 
»مقاومت« بگیردرێ و ببردرێتە ژێرپرسیار، جا با پێداگری 
ڕۆژهەڵاتی  لە  خوێنی  ڕووبـــاری  دیسکۆرسە  ئــەم  لەسەر 

نێوەڕاستدا وەڕێ خستبێ.
ستراتیژیی  دیکەی  ڕوویەکی  مقاومەت  بەرەی  سیاسەتی 
کە  ناوچەیە  ئیسلامیی  وڵاتانی  بۆ  شــۆڕش«  »هــەنــاردەی 
لــەگــەڵ عێڕاقی بەسەر  لــە یــەکــەم هــەنــگــاودا ٨ ســاڵ شــەڕ 
کۆمەڵگەی ئێراندا سەپاند، شەڕێک کە زیان و تێچووە گیانی 
جێی  و  دەیزانن  هەمووان  کارەسارتبارەکانی  ئابوورییە  و 
ئیسلامی  پێداگریی کۆماری  بەڵام  نییە.  نووسینە  ئەم  باسی 
بۆ  »مـــەیـــدان«داری  و  مقاومەت«  »بـــەرەی  سیاسەتی  لە 
پێکهێنانی چەند سوپایەکی گوێڕایەڵی هاوپەیمان لە وڵاتانی 
مووشەک  پێشکەوتووی  چەکی  بە  تەیارکردنیان  و  ناوچە 
خەڵکی  گشتیی  سامانی  و  گیرفان  لەسەر حسێبی  دڕۆن  و 
ئێران خەریکە پەرە بە شەڕێکی بەربڵاوی ناوچەیی دەدات و 

ئاسۆیەکی ناڕوونی لە بەردەم داهاتووی وڵات داناوە.
ئەمنییەتی  قەیرانی  شەڕ،  وەڕێخستنی  بشێوی،  نانەوەی 
نــێــوەڕاســت  ڕۆژهـــەڵاتـــی  ــاوچــەی  ن ناسەقامگیرکردنی  و 
بەرەی  ئەندازیاریی سیاسەتی  دەرکەوتەکانی  بەرهەستترین 
باجەکەی  کە  ئێرانن  ئیسلامیی  کۆماری  لەلایەن  مقاومەت 
ئێران  گەمارۆخستنەسەر  دەیــدەن.  و  داویانە  ئێران  خەڵکی 
و  جیهانی  بـــازاڕە  لــە  تەریککەوتنەوە  ڕۆژئــــاوا،  لــەلایــەن 
شەڕهەڵایسێنییەکانی  مــاددی  تێچووی  و  نێونەتەوەییەکان 
کۆماری ئیسلامی لە ناوچە پەرەی بە زۆر قەیرانی ئابووری، 
قــووڵــکــردنــەوەی  داوە.  ئــێــران  لــە  کۆمەڵایەتی  و  ژینگەیی 
و  وڵات  نێوخۆی  لە  ئایینزاییەکان  و  ئایینی  ناکۆکییە  پتری 
دیپلۆماسی  پێوەندییە  لاوازکردنی  و  ناوچەشدا  وڵاتانی  لە 
جیهانییەکان  پڕەنسیپە  بنەمای  لەسەر  شارستانییەکان  و 
ئەندازیاریی بەرەی مقاومەت  لێکەوتەکانی  لە  بەشێکی دیکە 
بەهۆی ڕێژیمی کۆماری ئیسلامین. هەڵبەت لە تەنیشت ئەوە 
ناشکرێ ئەو زیانە گیانی و ماددییە زۆر و زەوەندە لەبەرچاو 
نەگرین کە لە سۆنگەی وێژمانی بەناو مقاومەتی ڕێژیمەوە بۆ 
نموونە تەنیا بەر خەڵک و ناوچەی غەززە کەوتوە. کوژرانی 
نیزیک بە ٤٥ هەزار کەس لە غەززە کە پتر لە نیوەیان خەڵکی 
کە  ناوچەیە  ئەو  کاولبوونی  و  بوون  منداڵ  و  ژن  و  سڤیل 
 ٣٥ ســەروو  بە  ڕاستەوخۆیەکانی  و  سەرەتایی  زیانە  تەنیا 
دەرەنجامی  لە  بچووک  بەشێکی  قەبڵێندراوە،  دۆلار  میلیارد 
لەلایەن  ئەندازیاریکردنی  و  مقاومەت  ــەرەی  ب دیسکۆری 

کۆماری ئیسلامیی ئێرانن.
دیسکۆرسی شەڕخوازیی کۆماری ئیسلامی... 

نزیکبوونی شەڕێکی چاوەڕوانکراو

داهاتووی کۆمەڵگەی مەدەنی 

هەڕەشە و دەرفەتەکان

٦

سمایل شەرەفی

سەروتار

درێژە ل ٢

هەڕەشەی ئێران لە وڵاتانی عەرەبی
عەلی لاریجانی، سەرۆکی پێشووی مەجلیس و ڕاوێژکاری بەرزی ئێستای 
عەلی خامنەیی هەڕەشەی لە وڵاتانی عەڕەبی ناوچەی کەنداو کردوە. ئەو لە 
لێدوانێکدا بۆ مێدیاکانی ئێران ڕایگەیاند وڵاتانی عەڕەبی بە پێخۆشبوونیان 
بە کوژرانی حەسەن نەسروڵڵا و ئیسماعیل هەنیە خۆیان سووک و چرووک 
کرد، هەروەها لە سۆنگەی سیاسەت و هەڵوێستیان لەهەمبەر سێ دوڕگەکە 
کاتی  لە  ناچین و  بەسەریانەوە  بن  دڵنیا  ئەوان دەبێ  بن،  دەبێ وەڵامــدەر 

خۆیدا پاکانەحسێبیان لەگەڵ دەکەین!
کاردانەوەی توندی ئێران بەدوای ئەوەدا دێ کە ڕۆژی ٢٥ی ڕەزبەر لە 
بڕووکسێل، نوێنەرانی ٣٣ وڵاتی یەکیەتیی ئورووپا و وڵاتانی عەرەبیی ئەندام 
ئەبوومووسا،  دوڕگــەی  سێ  بەسەر  ئێران  دەسەڵاتی  کەنداو،  شــوڕای  لە 
تونگی گەورە و بچووکیان بە داگیرکاری و پێشێلکردنی سەروەریی سیاسیی 
ئیمارات ناوبرد. هەروەها جگە لە هەڵوێستی وڵاتانی ئورووپایی و عەرەبی، 
ڕووسیەش  و  چین  واتــا  ئیسلامی  کۆماری  سەرەکیی  هاوپەیمانی  دوو 
هۆی  بە  ئێستادا  لە  وێدەچێت  کــردوە.  چۆڵ  ئێرانیان  پشتی  هەرایەدا  لەم 
دۆخی نێوخۆیی کۆماری ئیسلامی و لاوازبوونی لە هاوکێشە ناوچەیی و 
بەرەوپێشبردنی  بۆ  دەرفەت  باشترین  بە  ئەمە  ئێمارات  نێونەتەوەییەکان، 

ئامانجەکانی لەم پێوەندییەدا بزانێت.
لە  هەڕەشەی  ئێرانیش  دەرەوەی  وەزیــری  عێڕاقچی،  عەباس  لەلایەکی 
وڵاتانی دراوسێی ئێران بەتایبەت وڵاتانی عەرەبیی کەنداو کردوە کە بێتوو 
هەر لایەنێک زانیاریی لەسەر چەندی وچۆنی و کاتی هێرشی ئیسڕائیل بۆ 
سەر ئێران هەبێت، کۆماری ئیسلامی بەسەریەوە ناچێت. ناوبراو ڕایگەیاندوە 
بەرپرسایەتیی  دەبــێ  بکات،  ئیسڕائیل  هاریکاریی  لایەنێک  و  وڵات  هــەر 
ئێرانەوە  لەلایەن  وەڵامــدانــەوەی  چاوەڕوانی  و  هەڵبگرێ  پشتیوانییەکەی 
ئاگاداری  ڕایگەیاندوە  ئەمریکا  کە  کاتێک دایە  لە  ئێران  هەڕەشەکانی  بێت. 
ئەو  ئێران و  ئیسڕائیل بۆ سەر  وردەکــاری کات و چۆنیەتیی هێرشەکەی 

شوێنانەی دەکرێنە ئامانج، هەین.

زەبری گورچوبڕی ئیسڕائیل لە حەماس، حیزبوڵڵا و حوسییەکان و سەرمایەی بەباچووی کۆماری ئیسلامی

دێموکراتی  حیزبی  ڕێــبــەریــی  ــەوەی  ــوون ــۆب ک ــە  ل
کوردستانی ئێراندا نوێترین گۆڕانکارییە سیاسییەکانی 
کوردستان، ئێران و ناوچە هەڵسەنگێندرا و پێداگری 
لەسەر ئەوە کرایەوە کە کۆماری ئیسلامیی ئێران دوای 
زیاتر لە چوار دەیە قەیرانخوڵقێنی و ناسەقامگیرکردنی 
و  کاتێکە  هەموو  لە  لاوازتــر  نێوەڕاست،  ڕۆژهەڵاتی 
بەرەوڕووی گەورەترین قەیرانی شەرعییەتی سیاسی 
هەم لە نێوخۆ و هەم لە کۆمەڵگەی جیهانیدا بووەتەوە

ــەوەی ڕێــبــەریــی حــیــزبــی دێــمــوکــراتــی  ــوونـ ــۆبـ کـ
ڕەزبەر،  ١٦ی  دووشەممە،  ڕۆژی  ئێران  کوردستانی 
ڕێبەڕی  ئەندامانی  تــەواوی  بە  نیزیک  بەشداریی  بە 
ڕەوشــی  هەڵسەنگاندنی  و  تــاوتــوێ  مەبەستی  بە  و 
سیاسیی ئێران و ناوچە و، هەروەها کاریگەریی ئەم 
و  ئێران  گەلانی  تێکۆشانی  و  خەبات  لەسەر  دۆخــە 

بزووتنەوەی سیاسیی کوردستان بەڕێوە چوو.
بێدەنگی  دەقیقەیەک  ڕاگرتنی  بــە  کــۆبــوونــەوەکــە 
حیزبی  شەهیدانی  بیرەوەریی  و  یاد  لە  ڕێزگرتن  بۆ 
ئێران  لە  کــورد  مافخوازانەی  خەباتی  و  دێموکرات 
دەستی پێکرد. دواتر کاک مستەفا هیجری، بەرپرسی 
دێموکراتی  حیزبی  گشتیی  بەڕێوەبەریی  نــاوەنــدی 
ــاوەنــدی  ــێــکــدانــەوەی ن کــوردســتــان خــوێــنــدنــەوە و ل
گۆڕانکارییە  نوێترین  لەسەر  حیزبی  بەڕێوەبەریی 
سیاسییەکان و ڕوانگە و سیاسەتی حیزبی دێموکرات 
لە هەمبەر ڕووداو و پێشهاتە سیاسییەکانی ڕۆژەڤ 
کۆبوونەوەکەدا  دواتــری  بڕگەکانی  لە  کــردەوە.  شی 
ئەندامانی ڕێبەری ڕوانگە و بۆچوونی خۆیان لەسەر 
بــەڕێــوەبــەریــی  ــدی  ــاوەن ن و  باسانە خــســتــەڕوو  ــەو  ئ
حیزبیان بۆ کۆمەڵە ئەرک و بەرپرسایەتییەک ڕاسپارد

ڕێبەریی حیزبی دێموکرات بە هەڵسەنگاندنی شەڕی 
نوێی ناوچەکە کە ساڵی ڕابردوو بە هێرشی حەماس 

ئێستادا  لــە  و  کــرد  پــێ  دەســتــی  ئیسڕائیل  ســەر  بــۆ 
چووەتە دووهەمین ساڵی خۆیەوە، ڕای وابوو کۆماری 
ئیسلامیی ئێران کە دنەدەر و هەڵایسێنەری ئەم شەڕە 
بوو، پێی وانەبوو لێکەوتەکانی بەم قوورسییە لەسەر 
لەم  ئێران  ئیسلامیی  کــۆمــاری  دەشکێتەوە.  خــۆی  
و  خۆیەوە  نیابەتییەکانی  هێزە  ڕێگەی  لە  یەک ساڵەدا 
سەر  بۆ  مووشەکی  هێرشی  جار  دوو  بە  هەروەها 
ئیسڕائیل بەشداریی ڕاستەوخۆی لەو شەڕەدا کردوە. 
سیاسیی  پێگەی  و  شەرعییەت  لـــەودا  کــە  شــەڕێــک 
لە  زیاتر  جیهانیدا  کۆمەڵگەی  لە  ئیسلامی  کۆماری 
جارانیش چووە ژێر پرسیار و ئێستا پتر لە جاران بە 
مەترسییەکی گەورە بۆ سەر کۆمەڵگەی نێونەتەوەیی 
ــەر شـــەڕی گەلانی  ــەک ه دادەنـــرێـــت. شــەڕێــک کــە ن
وڵاتی  بە  پێوەندیی  دوورنیزیک  بەڵکوو  نییە،  ئێران 
ئێران  ئیسلامیی  کۆماری  کەچی  نییە؛   ئێرانیشەوە 
لەو شەڕەدا لەلایەک سامانی دەیان ساڵەی وڵاتی بۆ 
پڕچەککردنی  و  دەوڵەتی  تێرۆریزمی  شەڕئەنگێزی، 
گرووپە نیابەتییەکانی بەفیڕۆ داوە و، لەلایەکی دیکەوە 
بەبارمتە  ئایدۆلۆژییەکانی  مەرامە  بۆ  ئێرانی  خەڵکی 
ــی خۆیدا  ــی ــەواوەت ــوە. شــەڕێــک کــە ڕێــژیــم لــە ت ــرت گ
سیاسی  وشــیــاری  لەسۆنگەی  ــەڵام  ب دۆڕاوە،  تێیدا 
بە  ــرێ  دەک ڕێژیمەوە  ئۆپۆزیسیۆنی  هاوخەباتی  و 
ڕزگاریخوازیی  و  ناڕەزایەتی  بزووتنەوەی  قازانجی 

گەلانی ئێران بشکێتەوە.
لەو  ئێران  ڕێبەریی حیزبی دێموکراتی کوردستانی 
بەشە لە لێکدانەوە و هەڵسەنگاندنەکەی خۆیدا پێی وابوو 
قۆناغەدا  لەو  ئیسلامی  کۆماری  ئۆپۆزیسیۆنی  ئەگەر 
بجووڵێتەوە،  جــاران  لە  ئامادەتر  و  لەسەرهەستتر 
تێپەڕین  بۆ  هاوبەش  گوتاری  بنەمای  لەسەر  ئەگەر 
لە کۆماری ئیسلامی و بنیات نانەوەی ئێرانی داهاتوو 

جدیتر هەوڵ بۆ پێکهێنانی ئاڵترناتیڤ دژی ڕێژیم بدات 
و هەروەها بتوانێ توانا و وزەی خەباتگێڕیی هەموو 
لایەنەکان لەدژی ڕێژیم کۆ بکاتەوە؛ لەم هەلومەرجەدا 
خەباتی  بەرژەوەندیی  لە  پڕبایەخ  و  زۆر  دەسکەوتی 

مافخوازانەی گەلانی ئێران مسۆگەر دەکات.
ــەوەی ڕێــبــەریــی حــیــزبــی دێــمــوکــراتــی  ــوونـ ــۆبـ کـ
ئەزموونەکانی  تیشکی  لــەژێــر  ئــێــران  کــوردســتــانــی 
لەژێر  کە  کاتانەدا  لەو  ڕێژیم  پاشەکشەی  پێشووی 
ــڕێ و تــوانــای  ــدا بڕستی لــێ دەبـ ــی گــوشــاری دەرەک
ئایدۆلۆژییەکانیدا  سیاسەتە  لــەســەر  بـــەردەوامـــی 
لەلایەن  ژەهــر  جامی  خـــواردنـــەوەی  ]وەک  نامێنێ 
عێڕاق،  لەگەڵ  شەڕ  ڕاگرتنی  بۆ  ملدانی  و  خومەینی 
و  بەرجام  ڕێککەوتنی  لە  خامنەیی  پاشەکشەی  یان 
نەرمشی قارەمانانەی ڕێژیم![، ئەم دۆخەی بە قازانجی 
ئێران  گەلانی  مافخوازانەی  خەباتی  بەرەوپێشچوونی 
پێوەندییەشدا  لەو  هەر  لێک دایەوە.  وڵات  نێوخۆی  لە 
هاوخەباتیی  و  یەکگری  و  متمانەسازی  بۆ  هەوڵدان 
زیاتری نەتەوەکان لە ئێران و کاری بەکردەوەی پتری 
کۆماری  دژی  سیاسییەکان  لایەنە  و  ئۆپۆزیسیۆن 
هەرە  زەروورەتـــی  و  هەمووان  ئەرکی  بە  ئیسلامی 
گرینگی خەبات و تێکۆشانی سیاسی لە ئێستادا داندرا

ــەوەی ڕێــبــەریــی حــیــزبــی دێــمــوکــراتــی  ــوونـ ــۆبـ کـ
بابەتێکی  چەند  تاوتوێی  پــاش  ئــێــران  کوردستانی 
پێوەندیدار بە ڕەوتی خەبات و تێکۆشانی سیاسی لە 
کۆمەڵە  باسی  بەر  خستنە  و  کوردستان  ڕۆژهەڵاتی 
حیزب  دەروون تــەشــکــیلاتــیــی  و  نێوخۆیی  بابەتێکی 

کۆتایی بە کارەکانی هێنا.
حیزبی دێموکراتی کوردستانی ئێران

ناوەندی بەڕێوەبەری
١٧ی ڕەزبەری ١٤٠٣

دەرەوەی  سیاسەتی  سەرەکیی  ڕەگــەزی  وەک   ....
ئێستای  قەیرانەکانی  سەرەکیی  خوڵقێنەری  کە  ڕێژیم 
جێی  دەرکەوتەیەکی  چەند  ــووە،  ب ناڤین  ڕۆژهــەڵاتــی 

باسی هەیە:
یەکەم، وێناکردنی ئەمریکا و ئیسڕائیل وەک دوژمنێکی 
کە  ئێران  نیشتمانیی  ئەمنییەتی  سەر  بۆ  قەستەسەر 
ڕێژیم کۆمەڵگە  دەیان ساڵەی  پڕوپاگەندەی  پێچەوانەی 
و خەڵکی وڵات باوەڕیان پێی نییە، بەڵام کراوەتە بنەما 
هێرشبەرانەکانی  و  ســەربــازی  سیاسەتە  ــەوەی  ئ بۆ 

ڕێژیمی پێ پاساو بدرێتەوە.
دووهەم، پەرەدان بە هەژمۆنیی سیاسی و سەربازیی 
عێڕاق،  یەمەن،  بەتایبەت  ناوچە  وڵاتانی  لەنێو  ئێران 
سووریە، لوبنان و فەلەستین و گرتنەبەری سیاسەتی 
ئەمەش  کەنداو.  عەرەبیی  وڵاتانی  دژی  هەڵمەتبەرانە 
بۆ  وڵاتانە  ئەو  خۆپڕچەککردنی  ڕکەبەریی  بە  پەرەی 
داوە  ئیسلامی  کۆماری  لەهەمبەر  خۆیان  لە  بەرگری 
بووەتە  نــێــوەڕاســت  ــی  ڕۆژهــەڵات سۆنگەیەوە  لــەو  و 
عەمبارێکی پڕ لە باڕووت کە هەر ئان وساتێک مەترسیی 

تەقینەوەیەکی گەورەی لێ دەکرێت.
ــەتـــەوەیـــی و  ــی نـ ــی هــەســت ــ ــدنـ ــ ســێــهــەم، ورووژانـ
لەگەڵ  بەربەرەکانی  بۆ  ئێرانییەکان  ناسیۆنالیستیی 
هەڕەشەی دەرەکی و هەروەها پاساودانی بێتوانایی و 
ناکارامەیی لە ئیدارەدانی وڵات و کۆی قەیرانە ئابووری 

و کۆمەڵایەتییەکانی وڵات.
شەڕخوازییەکانی  و  مقاومەت  بـــەرەی  وێژمانی   
جیهانیدا  ئــاســتــی  ــە  ل ئێستا  کــە  ئــیــسلامــی  ــاری  ــۆم ک
لە  ڕێک دەخرێت،  لــەدژی  بەهێزی  بەرەیەکی  خەریکە 
کە  هەیە  بەرهەڵستی  گەورەترین  وڵاتیشدا  نێوخۆی 
قەیرانە  نوقمی  کە  ئێران  خەڵکی  کۆمەڵگەن.  و  خەڵک 
ئابوورییەکانن و بێکاری و گرانی و ئاوسان بڕستی لێ 
بڕیون؛ خەڵکی ئێران کە سەرەتاییترین ماف و ئازادییە 
توندترین  بە  کۆمەڵایەتییەکانیان  و  مەدەنی  سیاسی، 
بەهۆی  کە  ئێران  خەڵکی  دەکــرێــت؛  سەرکوت  شێوە 
گەندەڵیی سیستماتیک و بێتوانایی ڕێژیم لە ئیدارەدانی 
کۆمەڵگە و سیاسەتی هەڵاواردن هەتا مل نوقمی قەیرانە 
جۆراوجۆر و فرەڕەهەندەکانن؛ خەڵکی ئێران کە دەیان 
سیاسەتەکانی  و  دەسەڵاتدار  ڕێژیمی  لە  خۆیان  ساڵە 
و  ڕێژیم  لــەدژی  دیکەیان  بەرەیەکی  کــردوە؛  بێبەری 

دەسەڵاتە جەهەننەمییەکەی کردووەتەوە.
بەربەرەکانیی خەڵک و کۆماری ئیسلامی لەم ساڵانەدا 
کە کۆماری ئیسلامی لە بری ئاوڕدانەوە و بایەخدان بە 
پرسە نێوخۆییەکان، عەقڵییەتی بەڕێوەبەری و سامانی 
گشتیی وڵاتی بۆ دێسکۆرسی بەرەی مقاومەت بەفیڕۆ 
داوە، قۆناغی باشی بەرەوپێشێی بڕیوە. ناڕەزایەتی و 
خۆپێشاندانەکان بە تایبەت لە دوای بەفرانباری ٩٦ەوە 
کە لە بزووتنەوەی ژن، ژیان، ئازادی لە ١٤٠١دا گەیشتە 
ترۆپکی خۆی، کۆماری ئیسلامیی ئێرانی بەرەوڕووی 
گەورەترین ئالەنگاریی بەردەم دەسەڵاتەکەی لە نێوخۆی 
هەڵبژاردنەکانی  بایکۆتی  هــەروەهــا  ــردوە.  کـ وڵاتـــدا 
ڕابــردووی  دەورەی  چەند  مەجلیسی  و  سەرکۆماری 
و  سیاسی  شەرعییەتی  هیچ  خەڵکەوە  لەلایەن  ڕێژیم 
نەهێشتوە.  ئیسلامیی  کۆماری  دەسەڵاتی  بە  خەڵکیی 
شکاندنی تابۆکانی دەسەڵات و وەلانان و مەوداگرتنی 
ڕێژیم  بەزۆرداسەپاوەکانی  بایەخە  و  بەها  لە  زۆر 
بەسەر خەڵک لەلایەن هەر ئەو خەڵکە بەتایبەت نەوەی 
لە  بەربڵاوتری  و  هەراو  مەیدانێکی  کۆمەڵگەوە  نوێی 
خەبات و ململانێ لەگەڵ دەسەڵاتی ئەهریمەنیی ڕێژیم 
کردووەتەوە. سەرکوت و توندوتیژییەکانی دەسەڵاتیش 
مافخوازیی  بزووتنەوەی  بە  پاشەکشە  نەیتوانیوە  نەک 
خەڵک بکات و کەشی ترس و تۆقاندن بەسەر خەڵکدا 
و  مافویستی  پەرەسەندنی  هەوێنی  بەڵکوو  بسەپێنێت، 
بنەڕەتی  گۆڕانکاریی  بۆ  خواست  و  ناڕەزایەتییەکان 
و  نەتەوەیی  ڕاسانی  بووە.  کۆمەڵگەدا  و  خەڵک  لەنێو 
کولتووری لەنێو نەتەوە بندەستەکان و هەوڵی بنگەیی 
پێناسیان  و  شوناس  لە  داشــداری  بۆ  بەردەوامیان  و 
سەرەڕای هەموو سەرکوت و کوشتوبڕەکان، هەروەها 
کۆمەڵایەتییەکان  و  مەدەنی  بزووتنەوە  بەهێزبوونی 
سەرەڕای هەموو سنووردانان و بەرتەسککردنەوەکان 
دۆخێکی خەباتگێڕیی نوێیان لە ئێراندا بەدژی کۆماری 
کۆماری  داهاتووی  کە  دۆخێک  خوڵقاندوە؛  ئیسلامی 

ئیسلامیی ئێرانی تێدا یەکلا دەکرێتەوە.
ســـەرەڕای  ــەڵات  دەســ و  خــەڵــک  تــونــدی  ململانێی 
تاک و  بۆ  ڕێژیم  لەگەڵ  بەربەرەکانی  تێچووی زۆری 
ئێران  کۆمەڵگەی  مەدنییەکانی  و  سیاسی  بزووتنەوە 
ــەو وڵاتـــە بۆ  ــرادەی گشتی ل ــی دەربـــڕی خــواســت و ئ
گۆڕانکاریی بنەڕەتی لە دۆخی سیاسی و کۆمەڵایەتیی 
وڵاتـــە. ڕەوتــێــک کــە بــە ســەرنــجــدان بــە مایەپووچیی 
دەرەکیی  و سیاسەتی  مقاومەت"  "بەرەی  دیسکۆرسی 
لە  ناڕەزایەتییەکان  بەرینبوونەوەی  لەلایەک و  ڕێژیم  
زیاتری  هەرچی  بەهێزتربوونی  بەرەو  وڵات  نێوخۆی 
ئیسلامی  کۆماری  بۆ ڕووخاندنی  بزووتنەوەی گشتی 
و  ــدەر  وەڵام و  نوێ  سیاسیی  نیزامێکی  چێ کردنی  و 

بەرپرسیار دەچێت.

بن بەڕەی بەرەی مقاومەت
کۆبوونەوەی ڕێبەریی حیزبی دێموکراتی کوردستانی ئێران:درێژەی سەروتار

هەوڵدان بۆ متمانەسازی و هاوخەباتیی زیاتری 
نەتەوەکان لە ئێران و کاری بەکردەوەی پتری 
ئەرکی  بە  ئیسلامی  کۆماری  دژی  ئۆپۆزیسیۆن 
هەمووان و زەروورەتی هەرە گرینگی خەبات و 

تێکۆشانی سیاسی لە ئێستایدا دەزانین 

ئێعدامکردنی ٥٢٥ زیندانی
 لە ئێران لە ماوەی ٩ مانگدا

سزای  لانیکەم   ،٢٠٢٤ ئۆکتۆبەری  ٩ی  هەتا  زایینیەوە  ساڵی  سەرەتای  لە 
سێدارەی ٥٢٥ بەندکراو لە بەندیخانە جۆراوجۆرەکانی کۆماری ئیسلامیی ئێراندا 
مێدیاکانی  لە  ئێعدامکراوەکان  تەنیا ٨%ی  ناسناوی  و  ناو  و  کراون  جێبەجێ 

ئێراندا بەفەرمی بڵاو بووەتەوە.
و ٣  ژن  کەسیان   ١٨ ئێعدامکراوە  بەندییە   ٥٢٥ لەو  هەنگاو  ڕاپۆرتی  بەپێی 
کەسیشیان لەکاتی ئەنجامدانی تاوانەکەدا منداڵ بوون و  لانیکەم ٣ بەندکراو لە 
پێش چاوی خەڵکدا لەسێدارە دراون. هەروەها لانیکەم ١٢ بەندکراو بە تۆمەتی 
چالاکیی سیاسی، ئایینی و سیخوڕی بۆ وڵاتانی بیانی لەسێدارە دراون کە ١٠ 
پێشوو  ساڵانی  لەچاو  لەمساڵدا  بیانییەکان  ئێعدامکردنی  بوون.  کورد  کەسیان 
زیادی بووە و لە ماوەی ٩ مانگی ڕابردوودا لانیکەم ٤٩ بەندکراوی خەڵکی وڵاتی 

ئەفغانستان لە زیندانەکانی ئێراندا لەسێدارە دراون.
ئەم ئامارە مەترسیدارە پێشێلکارییەکی گەورەی هەموو پێوەرە نێودەوڵەتییەکان 
بە  ئێران  حکوومەتی  کە  دەدەن  نیشانی  و  لەسێدارەدانە  سزای  بە  سەبارەت 
هەڵوەشاندنەوەی  تا  سێدارەکان  ژمارەی  کەمکردنەوەی  پێچەوانەی  ئاراستەی 
تەواوەتی ئەم سزایە دەڕوات. جگە لەوەش ئەم ئامارە دەریدەخات کە کۆماری 
ئیسلامیی ئێران بە هۆی بیروباوەڕی سیاسی یان مەزهەبی لە سێدارەدانی خەڵک 
پەراوێزخراوترین  و  بێبەشترین  دانیشتووان،  لەگەڵ  بــەراورد  بە  و  بەردەوامە 

نەتەوەکان لە ئێران زۆرترین پشکیان لە ئێعدامەکان لە وڵاتدا پێ دەبرێت.

سوێسنە حەسەن‌زادە سزای 
بەندکرانی بەسەردا سەپێندرا

زمانی  خۆبەخشی  مامۆستایانی  لە  و  مەدەنی  چالاکی  حــەســەن‌زادە،  سوێسنە 
لەلایەن  کرابوو،  دەستبەسەر  مانگێک  مــاوەی  بۆ  ساڵ  ئەم  بەهاری  کە  کــوردی 
دەزگای دادوەری کۆماری ئیسلامیی ئێرانەوە سزای سێ مانگ بەندکرانی بەسەردا 
سەپێندرا. ئەم مامۆستا خۆبەخشەی زمانی کوردی لە شاری بۆکان، لە لایەن لقی 
١٠١ی دادگای تاوانەکانی بۆکانەوە بە تۆمەتی "بانگەشە دژی حکومەت" سزای سێ 

مانگ بەندکرانی بەسەردا سەپێندراوە.
هێزەکانی  هێرشی  لە  ئەمساڵ   بانەمەڕی  ٢٦ی  ڕۆژی  حەسەن زادە،  سوێسنە 
هێرشی  کاتی  لە  ناوبراو  کرا.  دەستبەسەر  ماڵەکەی  سەر  بۆ  ئیتلاعات  ئیدارەی 
هێزەکانی ئیدارەی ئیتلاعاتدا بەتوندی کەوتە بەر پەلاماری لێدان و کوتان و دواتر 
بەڕێی زیندانی ورمێ کرا. دواتر پاش مانگێک دەسبەسەرکران لە گرتنگەی ناوەندە 
ئەمنیەتییەکانی ڕێژیمدا بە دانانی بارمتەی ٨٠٠ ملیۆن تمەنی و بە شێوەیەکی کاتی 
هەتا کاتی تەواوبوونی دادگاییەکەی لە بەندیخانە ی ئازاد کرا. سوێسنە حەسەن زادە 
لە ماوەی دەستبەسەربوونەکەیدا لە مافی دەستپێڕاگەیشتن بە پارێزەر بێبەش بووە 

و تەنیا جارێک پەیوەندییەکی کورتی تەلەفۆنی لەگەڵ بنەماڵەکەی هەبووە.
لە دوای بزووتنەوەی "ژن ژیان ئازادی" گوشارەکان لەسەر چالاکانی ژن بەتایبەت 
لە کوردستان زیاتر بوون. ئەگەرچی کۆماری ئیسلامی بە شێوەیەکی سیستماتیک 
دەکرێت  بۆی  جێییەی  ئەو  تا  داوە  هەوڵی  هاتنە سەرکاریەوە  کاتی  لە  بــەردەوام 
گۆڕەپانی چالاکیی کۆمەڵایەتی، سیاسی و مافی مرۆڤی بۆ ژنان بەرتەسکتر بکاتەوە، 

بەڵام ئەم هەوڵانە لە دوو ساڵی ڕابردوودا زیاتر لە جاران لەدژی ژنان دەدرێ.

کۆماری  نامرۆڤانەی  نیزامی  هاتنەسەرکاری 
ــاوازە  ن بــە دیــاردەیــەکــی  ئیسلامی دەتــوانــرێــت 
ویشک  بیری  هەڵقوڵاوی  نیزامێک  ببڕێت.  ناو 
لە  سەیر  شێوەیەکی  بە  کە  کۆنەپەرستی،  و 
و  نوخبە  تاقمێک  ــەن  ــەلای ل ٥٧دا  ڕێــبــەنــدانــی 
ئیسلامگەرا  و  ناسیۆنالیست  چەپ،  ڕۆشنبیری 
یارمەتی درا و پشتیوانیی لێ کرا، تا ئەم ڕووداوە 
یادوبیرەوەریی  تاڵترین  بێتە  چارەنووسسازە 
نەک هەر ئێرانییەک بەڵکوو تاڵترین بیرەوەریی 
میلیۆنان کەس لە وڵاتە جیاوازەکاندا. لە ڕاستیدا 
ئەمە تەنیا خەڵکی ئێران نەبوون کە کەوتنە بەر 
هێرشی دڕندانە و بێبەزەیی ئەم پەتا گەندەڵ و 
بەرفراوان  جوغرافیایەکی  بەڵکوو  وێرانکارەوە، 
ساڵیانێکە لە دەستی ئەم پەتا و بەڵا بێ کۆتاییە 

دەناڵێنن! 
بە  یــان  هــەنــاردەکــردنــی شــۆڕش  مەسەلەی 
و  نائەمنی  هــەنــاردەکــردنــی  باشتر  واتــایــەکــی 
بە  مێژوویەکی  ئیسلامی  کۆماری  تیرۆریزمی 
درێژایی ژیانی شەرمەزاریی ڕێژیم هەیە. ئەگەر لە 
پەیوەندی نێوان بەشێک لە سەرکردەکانی ڕێژیم 
"بزوتنەوەی  وەک  لوبنانی  گرووپی  تاقمێک  و 
بکەین،  چاپۆشی   ٥٧ پێش شۆڕشی  لە  ئەمەل" 
ڕێژیمی  یــەکــەمــی  هــەنــگــاوی  بگوترێت  دەبـــێ 
دەسەڵاتی  فراوانکردنی  بۆ  ئیسلامی  کۆماری 
یان بە پێی لێکدانەوەکانی ڕێژیم "هەناردەکردنی 
عــەرەفــات  یــاســر  بانگهێشت کردنی  شـــۆڕش" 
بوو؛  تــاران  بۆ  ئەلفەتح"  "بزوتنەوەی  ڕێبەری 
هەرچەندە عەرەفات چ لە ڕووی باوەڕی ئایینی 
بنەڕەتیی  لە ڕووی سیاسییەوە جیاوازیی  و چ 
لەگەڵ کۆماری ئیسلامیدا هەبوو. بە شێوەیەکی 
چەند  لە  کورتی  بە  دەکرێت  بابەتە  ئەم  گشتی 

بەشێکدا پۆلێن بکرێت؛

بزووتنەوەی بەناو ڕەوتی شیعە
هەوڵی پلاندارێژراو و درێژخایەنی ڕێژیم بۆ 
شیعە  ئایینی  بە  پەیوەست  ڕەوتی  دۆزینەوەی 
دەتوانرێت وەک بەشێک لە ستراتیژی کاریگەریی 
مەلاکان لە ئێران باس بکرێت. شیعەی سیاسیی 
گرێدراو بە وەلایەتی فەقیهـ قیبلە و ڕووگەکەی 
لەجیاتی کەعبە ڕوو بە تاران و ڕێبەری ڕێژێمە. 
ئەوە لە کاتێک‌دایە کە گرێدراویی ئەم ڕەوتە لەگەڵ 
لەلایەن  جار  دەیان  فەقیهـ  وەلایەتی  دەسەڵاتی 
جەریانی سەربەخۆ و ناحکوومی مەرجەعیەتی 
توند  گــازەنــدەی  و  ــەڕووی ڕەخنە  شیعە ڕووبـ
بۆتەوە، بۆ نموونە دەتوانرێت ئاماژە بە تاقمێک 
بەهۆی  کە  بکرێت  شیعە  ناسراوی  مەرجەعی 
ناڕەزایەتی دەربڕین بەرامبەر بە ئەم خوێندنەوە 
ئــازار،  تووشی  شیعە،  لە  ملکەچییە  و  ناڕاست 
دوورخستەوەی  و  زیندان  تەنانەت  و  بێڕێزی 
ــی ملکەچی  ــێ ڕێــژیــم بــوونــەوە. ڕەوتـ ــل زۆرەم
شیعە لە پاکستان و عێراق و لوبنان یان تاقمێک 
مەلای گوێڕایەڵ وەک شێخ زەکزاکی لە نیجێریە 

دەتوانن لەم گرووپەدا جێگیر بکرێن.
ئەگەرچی ڕەوتی شیعەی خۆسپێر و بەستراوە 
لە  بــەڵام  هەیە،  ئایینی  چوارچێوەی  بــەڕواڵــەت 
ــی کــۆمــاری  ڕاســتــیــدا گــوێ لــە زاری دەســەڵات

لەم  ڕاستیدا  لە  خامنەیییە.  ژێرفەرمانی  و  ئیسلامی 
خوێندنەوەیەدا دین و ئایین ئامێرێکە بۆ پاراستنی تاج 
و تەختی دیکتاتۆری کۆماری ئیسلامی. ڕێژیم چەندین 
جار لەم ڕەوتە مەزهەبیانە وەک ئامرازێک بۆ گوشار 
خستنە سەر ڕکابەرە سیاسییەکانی لە وڵاتانی دیکەی 
ڕۆژهەڵاتی نێوەڕاست کەلکی وەرگرتوە. دەستەواژەی 
تەنانەت  یان  پاکستان  بەحرەین،  شیعەکانی  ڕێبەری 
عەڕەبستانی سعوودیە داهێنانێکی کۆماری ئیسلامییە 
لەگەڵ  ڕکابەریکردن  ئامانجە.  ئــەم  پێشخستنی  بۆ 
بە  ناوچەکە  زلهێزەکانی  لە  یەکێک  وەک  سعودیە 
یاریکردن بە کارتی سەرکوتکردنی شیعە لەم وڵاتەدا 
نموونەیەکی ڕوونی ئەم هەوڵەیە. بەڵام ئەوەی دەبێت 
بگوترێت ئەوەیە کە بەکارهێنانی شیعەکان لە وڵاتانی 
وەک بەحرەین و سعوودیە نەک یارمەتیدەر نەبووە بۆ 
باشترکردنی بارودۆخی ژیانیان، بەڵکوو هەمیشە بۆتە 
هۆی زوڵم و دووبەرەکی زیاتر ودابڕانیان لە خەڵکی 

دیکەی وڵاتەکەیان.

بەکرێگیراوانی بە وەکالەت
هــەنــاردەکــردنــی شــۆڕش!  بــۆ  ئیسلامی  کــۆمــاری 
نەبەستراوەتەوە.  خۆسپێر  شیعەی  ڕەوتی  بە  تەنیا  
وخنکاندنی  ــکــردن  ســەرکــوت ــە  ک حــکــوومــەتــێــک  ــۆ  ب
ئامرازی حوکمڕانییەکەی  گرنگترین  بە  دەنگی خەڵک 
ــە  ــرووپ ــە کـــە دروســتــکــردنــی گ ــ ــت، ڕوونـ ــ ــرێ ــ دادەن
پێویستە.   و  گرنگ  چەندە  وەکالەت  بە  میلیشیاکانی 
ئامانجی سەرەکی ڕژیم لە دروستکردنی ئەم گرووپانە 
بۆ  نێوخۆییەکان  قەیرانە  هەناردەکردنی  ڕاستیدا  لە 
ئیسلامییەوە،  کۆماری  ڕوانگەی  لە  دیکەیە.  وڵاتانی 
و  بێکۆتایی  قەیرانە  لە  دوورکەوتنەوە  بۆ  ڕێگا  تاکە 
و  ئــاژاوە  دروستکردنی  ناوخۆیی،  بووەکانی  کەڵەکە 
فەقیهدا  ویلایەتی  چاوی  لە  ترە!  شۆنێکی  لە  قەیران 
باشترین ئەلتەرناتیڤ بۆ چارەسەری هەر کێشەیەک 
پاڵنانی  لەپێناو  گەورەترە  کێشەیەکی  دروستکردنی 
نابێ  لەوەش  جگە  ترە!  ئاراستەیەکی  بۆ  گشتی  ڕای 
لەبیر بچێت کە پڕوپاگەندە بەشێکی گرنگی  ئەوەمان 
پێویستە  هەیە.  و  بــووە  ڕێژیم  حوکمڕانی  سیستمی 
کۆمەڵگا  لە  بەشێک  لانیکەم  کە  بنرێت  بـــەوەدا  دان 
دەسەڵاتی  پۆپۆلیستی  خوێندنەوەی  هەڵخەڵەتاویی 
ساختەی کۆماری ئیسلامی دەبن و هەندێکجاریش لە 
ژێر کاریگەری ماشێنی تەبلیغی ڕێژیمدان. ئەم نیگایە 
گەمژانەیە تەنانەت لە هەندێک کەسانی نزیک لە ڕەوتی 
بەناو ناسیونالیزم )و لە ڕاستیدا سەڵتەنەت تەڵەب(دا 
دەبینرێت کە هەندێکجار زۆر لە ڕژیم زیاتر پەرۆشی 

ئەم گروپە تیرۆریستییانن! 
ــەدای ئـــەم هێزە  ــ ــە ئ ئـــاوڕدانـــەوەیـــەکـــی کـــورت ل
دەستکەوتی  و  کارەساتەکە  قووڵایی  بەوەکالەتانە، 
بۆ  بەکرێگیراوانی  و  ئیسلامی  کۆماری  شەرمەزاری 
ئەو وڵاتانە دەردەخات. عێراقی لە دەستی سەدام ئازاد 
بەکرێگیراوانی  هێزی  سایەی  ژێر  لە  ساڵانێکە  کراو 
دوای  نەبینیوە.  بەخۆیەوە  ئارامی  شەعبی  حەشدی 
سەدام، عێراق کە هیوای ئەوەی بوو تامی دیموکراسی 
دیکتاتۆری  تاران و  فەرمانی  لە  ئێستا گوێ  بچێژێت 
ڕێژیمە بۆ چوونە نێو شەڕ یان گرژی لەگەڵ وڵاتێکی 
دیکەیە. لە شوێنێکدا کە حکوومەتی هەڵبژاردەی خەڵک 
وهێزە  نییە  وڵاتــدا  بەڕێوەبردنی  لە  ڕۆڵــی  کەمترین 
بەکرێگیراوەکانی سەر بە ڕێژیم قسەی ئەوەڵ و ئاخر 
ناوخۆدایە،  شەڕێکی  ناوەڕاستی  لە  یەمەن  دەکــەن! 
ئایین  ڕووی  لە  حوسییەکان  کە  ــەوەی  ئ ســـەرەڕای 
لــە ڕژیــمــی کــۆمــاری ئیسلامی و  ــاوەڕەوە زور  ــ ب و 

پارە  کاریگەری  ژێر  لە  بەڵام  دوورن،  فەقێیهـ  وەلایەتی 
بــەردەوام و نەپچڕاوی ڕێژیم چاویان  و یارمەتی ماڵی 
لە سەر ئەم ناکۆکییانە بەستووە و خەرێکی وێرانکردنی 
وڵاتەکەیانن! گوێ لە فەرمانی دیکتاتۆر بۆ تەقەکردن لە 
هەندێک  سعوودیە،  لە  جار  هەندێک  ئاراستەیەک،  هەر 
ناو  کەشتیەکان  لــە  جــار  هەندێک  ئیسرائیل،  لــە  جــار 
بــەرەو هاوسێ, درواســێ و  دەریــا و هەندێک جاریش 

هاونیشتمانانی خۆیان!
چیرۆکی غەززە و حەماس لەم ڕۆژانــەدا بۆتە باسی 
بینینی  بە  سەلەفی  حەماسی  کەسێک!  و  شوێن  هــەر 
بەردەوامی  پاڵپشتی  و  ڕێژێم  بێسنووری  بەخشندەیی  
ماڵی پشتی لە هەموو بیروباوەڕەکانی کرد و ئامادەیە بۆ 
هێرشی  یەک ساڵ  لەژێر  کە  خاکێک  غەززە!  لەنێوبردنی 
بەردەوامی ئیسرائیل بە تەواوی خاپوور و وێران بووە 
دڵخۆشیی  وکۆتا  بێ بەرهەم  بیابانێکی  بۆتە  ئیستا  و 
تونێلەکانیەتی!  حــەمــاس  ڕزگــاربــووەکــانــی  ســەرکــردە 
حــیــزبــوڵڵا وەک  جــیــاوازە,  ــەواو  تـ حــیــزبــوڵڵا  چیرۆکی 
کۆنترین و وەفادارترین هێزی بەکرێگیراوانی ڕێژیم لای 
سەرکردەکانی کۆماری ئیسلامی خاوەنی جێگە و پێگەی 
تایبەتە. حیزبوڵڵا تەنیا بەکرێگیراو نین ئەوان گیانفیدا و 
باجی  ئاشکرایە  ڕێژێمن.  ڕێبەری  ئاڵقەلەگوێی  نۆکەری 
و  نەهامەتی  بێسنوورە  خۆسپێرییە  و  ملکەچی  ئــەم 
سەرلێشێواوی زیاتری خەڵکی بێتاوانی لوبنان و بێگومان 
وێرانی زیاتری لوبنانە. خەڵکانێک کە پێدەچێت ئیتر لەگەڵ 
بەکرێگیراوانی کۆماری  ئاژاوەگێڕی بەردەوامی  شەڕ و 
ناچاریان  هــەر جــار  کــە  ڕاهــاتــبــن!  شــەڕێــک  ئیسلامی 
دەکات زێد و ماڵ و نیشتمانیان جێ بهێڵن و هەڵوەدای 

غەریبایەتی بن.

ئەوەی باس کرا بەشێکی بچووکە لە چیرۆکی ساڵانێک 
نیزامی کۆماری  لــە  قــەیــران  ئــاژاوەگــێــڕی و ســازدانــی 
ئیسلامیدا. لە ڕاستیدا وەک لە سەرەتاوە گوترا ئەمە تەنیا 
خەڵکی ئێران نین کە زەرەمەند و زیان لێکەوتووی ڕۆڵی 
وێرانکەر و تێکدەری کۆماری ئیسلامی و سەرکەردەکانی 
بوون، بەڵکو بە ملیۆنان کەس لە چەندین وڵاتی جیاوازدا 
و  ناڕاست  حوکمڕانی  و  نامرۆڤانە  سیاسەتی  هۆی  بە 
دروێنەی کوماری ئیسلامی ژیانیان کەوتۆتە نەهامەتی و 
ماڵ و حاڵیان کاوڵ بووە.  مەرگ،کوشتارو وێرانی تاکە 
دەستکەوتەکانی کۆماری ئیسلامی لە ئیران و ڕۆژهەڵات 
نێوەڕاست بگرە لە تەواوی جیهان بووە. دەسەڵاتێک کە 
هاتنەسەرکاری  سەرەتای  لە  نگریسی  و  شووم  بوونی 
دەسەڵاتێک  گرژییە!  و  نائارامی  تێکەڵاوی  ئەمڕۆ  تا 
و  قەیران  سازدانی  لە  خۆی  بەردەوامیی  و  مانەوە  کە 
کە  سیستەمێک  دەبینێت!  دیکەدا  وڵاتانی  ناسەقامگیریی 
تاکە  و  یە  تاریکایی  و  ڕەشایی  بە  پەیوەست  مانەوەی 

سەوقاتی بۆ ژیان مەرگ و وێرانییە!

دیاریی کۆماری ئیسلامی، مەرگ و وێرانی!

ئاڵۆزییەکانی ڕۆژهەڵاتی نێوەڕاست پێوەندیدار بە  کیشە و 
شەڕی نێوان ئیسرائیل و هێزە نیابەتییەکانی ڕێژیمی کۆماری 
هێرشی  تازەترین  لە  دەبــێ.  ئاڵۆزتر  دێ  تا  ئێران  ئیسلامی 
پێگەیەکی سەربازیی  بۆ سەر  لوبنان  مووشەکیی حیزبوڵڵای 
سەربازی  چــوار  حیفا،  شــاری  نزیک  بنیامینای  لە  ئیسرائیل 
ئیسرائیلی کوژران و نزیک بە شەشت سەربازی دیکە بریندار 
کە سێیان  کراوە  درۆنی شەڕکەر  چوار  بە  هێرشەکە  بوون. 
لە لایەن بەرگریی ئاسمانیی ئیسرائیلەوە پووچەڵ کراونەتەوە. 
بنیامین  ئیسرائیل،  سەرۆک‌وەزیرانی  کە  کاتێک دایە  لە  ئەوە 
چــراســەوزی  وەرگرتنی  بۆ  زۆر  هەوڵێکی  دوای  ناتانیاهۆ 
ئەمریکا بە مەبەستی وڵامدانەوە بە هێرشەکەی ١ی ئۆکتۆبری 
کۆماری ئیسلامی بۆ سەر وڵاتەکەی، سەرقاڵی خۆئامادەکردن 
دەکرێ  باس  وەک  هەرچەند  ئێرانە.  سەر  هێرشکردنەوە  بۆ 
هێرشەکە چوارچیوە و مەرجی خۆی هەیە و ئیسرائیل دەبێ 
خۆی لە هێرشەکردنەسەر پێگە ئەتۆمی و نەوتییەکانی ئێران 

بپارێزێ.
کۆماری ئیسلامی کە لە وڵامدانەوەی ئیسرائیل هەم دڵنیایە و 
هەم ترسیشی ڕێ نیشتووە، هەموو هەوڵێکی ئەوەیە هێرشەکە 
و  ئەمریکا  دەستەوداوێنی  بۆیە  بکات،  سووک  خۆی  لەسەر 
وڵاتانی ناوچەکە بووە و بۆ ئەم مەبەستە وەزیری دەرەوەی 

رێژیم، عەبباسی عێراقچی لە جەولەیەکی دیپلۆماتیک دایە.
بە  ئیسرائیل  وڵامـــدانـــەوەی  جـــۆری  لــەســەر  کــە  ئەمریکا 
گوشارێکی  ئیسلامی،  کۆماری  ئۆکتۆبری  ١ی  هێرشەکەی 
دەســتــبــەرداری  ناتانیاهۆ،  ســەر  خستووەتە  دیپلۆماتیکی 
بڵاوکراوەکانی  ناشبێت.  و  نیە  ئیسرائیل  لە  پشتیوانییەکانی 
لە  ئەمریکا  کــردوە  لــەوە  باسیان  ڕۆژەدا  چەند  لەو  ئەمریکا 
تەیارکردنی ئیسرائیل بە چەکی جۆراوجۆری دژە مووشەک، 
یەکێک  کە  "تاد"  دەبێت. سیستەمی دژە مووشەکی  بــەردەوام 
ئەرتەشی  وردئەنگێوەکانی  و  بایەخ  پر  هــەرە  دەسکەوتە  لە 
ئەیالاتی یەکگرتووی ئەمریکایە، لەم ڕۆژانەدا دەدرێتە ئیسرائیل 
ئەنگاوتنی  مەئموورییەتەکانیشی  گەورەترین  لە  یەکێک  کە 

مووشەکەکانی ئیران دەبێ.
بڵاوبوونەوەی ئەم هەواڵە کاربەدەستانی کۆماری ئیسلامیی 
ئێرانی بە یەکجاری تووڕە و نیگەران کردوە، بە جۆرێک کە 
عەبباس عێراقچی، وەزیری دەرەوەی ئێران بە زمانێکی زبری 
تێکەڵ بە هەڕەشە گوتویەتی؛ ئەم کارەی ئەمریکا دەبێتە هۆی 

وەمەترسیکەوتنی گیانی سەربازەکانی. 
ئێران  کوێیە.  ــارە  دیـ عێراقچی  هــەڕەشــەکــانــی  ــادرەســی  ئ
ڕاستەوخۆ خۆی لە  ئەمریکا و هێزەکانی ناگەیەنێ؛ نە توانا و 
نە مەوقعییەتی ئەوەی هەیە، بەڵام  وەک تا ئێستا نیشانی داوە 
لە ڕێگای هێزەکانی نزیک لە خۆیەوە لە عیڕاق، دەتوانێ دەست 
لە سەربازە ئەمریکاییەکان بوەشێنێ کە ئەو هەڵوێستانە وەک 
پێویست کار ناکەنەسەر پێوەندیی ئیستراتژیکی نێوان ئەمریکا 
و ئیسرائیل و پشتیوانییەکانی واشنگتۆن بە تێل ئاڤیو بە شێوەی 

جۆراوجۆر بەردەوامە.
کە   ئیسرائیل  ســەر  بــۆ  حیزبوڵڵا  شــەوی  دوێــنــێ  هێرشی 
خەساری بەرچاوی گیانی و سەربازیی بۆ ئەم وڵاتە بەدواوە 
مەوقییەتێکی  دەخاتە  ئێران  ئیسلامیی  کۆماری  بێگومان  بوو، 
دیکەوە. ناتانیاهۆ هەموو ئەم هێرشانە بۆ سەر وڵاتەکەی لە 
چاوی کۆماری ئیسلامی ئێراندا دەبینێ. بۆیە پێناچی هێرشە 
ــەوجــۆرە بێت  لــەســەر ڕێــکــکــەوتــووەکــەی بــۆ ســەر ئــێــران، ب
لێیان  عەرەبییش  وڵاتانی  و  کــردوە  دیــاری  بۆی  ئەمریکا  کە 
نێوخۆییەکانی  ناڕەزایەتییە  ئەوەشدا  لەگەڵ  بەڵام  خواستووە. 
گەورەبوونەوەی  و  ناتانیاهۆ  بەرنامەکانی  بە  دژ  ئیسرائیل 
کیشەکان و خەسارە گیانی و سەربازییەکان، لە زیادبوون دان. 
دژبەرانی ناتانیاهۆ لە بەرەی ئۆپۆزیسیۆن و بەشێکی بەرچاو 
مەرامی  بە  زیــادەڕەویــیــەک  وایــە  پێیان  وڵاتــەکــە،  خەڵکی  لە 
سیاسی لە لایەن دەوڵەتی ناتانیاهۆوە لە ئارادایە کە خەریکە 
وڵاتەکەیان بەرەو مەترسییەکی گەورە دەبات. ئەو ناڕەزایەتییە 
لە بەرەی ئۆپۆزیسیۆن کە خەریکە لە کۆمەڵگەی ئیسرائیل دا 
ناتانیاهۆیش  دەوڵەتی  و  نییە  کەم  فاکتەرێکی  دەستێنی،  پەرە 

ناتوانێ چاویان لەسەر دابخات.
یەکێک  و  ئاگادارن  لێی  بەباشی  لایەک  هەموو  وەک  بەڵام 
ئەم  درێژەکێشانی  سەرەکییەکانی  و  بنەڕەتی  هــۆکــارە  لە 
ئالۆزییانەیە و لەوانەیە بەردەوامبوونی ناتانیاهۆ لە وڵامدانەوە 
بەم شەڕ و شۆڕانەدا درێژ بکاتە و نەیارانیشی بۆ ماوەیەکی 
شەرئەنگێزانەی  مەیلی  ڕابگرێ،  ناڕەزایەتی  لە  بەدوور  کاتی 
نێو خۆی  لە  کە  ئیسلامی  کۆماری  ئێرانە.  ئیسلامی  کۆماری 
بــەربــەریــنــی کۆمەڵانی  نــاڕەزایــەتــیــیــەکــی  لــەگــەڵ  وڵاتـــەکـــەدا 
و  هەیە  جــۆراوجــۆر  قەیرانی  ــان  دەی و  ــە  ــەرەوڕووی ب خەڵک 
"ونبوونی  ناوی  بە  دیاردەیەک  مودیرییەتی  توانای  تەنانەت 
سپای  هێزەکانی  گشتیی  فەرماندەی  بێ سەروشوێنبوونی  و 
قودس، ئیسماعیل قائانی"ی نییە، هەموو شانس و گرەوێکی لە 

سەر سیاسەتی شەڕاشۆیی خۆی و "نێعمەتی شەڕ"ە.
دیارونادیارەکانی  بەرژەوەندییە  و  دیپلۆماتیک  کایە  لە  جیا 
پشتی پەردەی ئەم شەڕ و ئاڵۆزییانە؛ ئەوەی دەیبینین یەکتر 
کۆماری  کە  شەرئەنگێزەکانن  مەرامە  و  مەیل  بەهێزکردنی 

ئیسلامی ئێران ماکە و هۆکاریی سەرەکیی ئەم دۆخەیە.

مەیل و مەرامە شەڕاشۆییەکان 
کۆماری ئیسلامیی ئێران
 وەک ماکەی سەرەکی

ڕەزا دانشجوو

هەیە،  ئایینیی  بەڕواڵەت چوارچێوەی  بەستراوە  و  ڕەوتی شیعەی خۆسپێر  ئەگەرچی 
بەڵام لە ڕاستیدا گوێ لە زاری دەسەڵاتی کۆماری ئیسلامی و ژێرفەرمانی خامنەیییە. لەم 
خوێندنەوەیەدا دین و ئایین ئامێرێکە بۆ پاراستنی تاج و تەختی دیکتاتۆری کۆماری ئیسلامی. 
ڕێژیم چەندین جار لەم ڕەوتە مەزهەبیانە وەک ئامرازێک بۆ گوشار خستنە سەر ڕکابەرە 

سیاسییەکانی لە وڵاتانی دیکەی ڕۆژهەڵاتی نێوەڕاست کەلکی وەرگرتوە. 

ــاری ئـــیـــسلامـــی بــۆ  ــ ــۆمـ ــ کـ
تەنیا  شـــۆڕش!  ــی  ــردن ــاردەک ــەن ه
خۆسپێر  ــعــەی  شــی ــی  ڕەوتـــ بـــە 
حکوومەتێک  بۆ  نەبەستراوەتەوە. 
دەنگی  وخنکاندنی  سەرکوتکردن  کە 
ــرازی  ــام ئ گرنگترین  ــە  ب خــەڵــک 
ڕوونە  دادەنرێت،  حوکمڕانییەکەی 
کە دروستکردنی گرووپە میلیشیاکانی 
ــگ و  ــرن ــدە گ ــەن ــەت چ ــالـ ــە وەکـ ب
ڕژیم  سەرەکی  ئامانجی  پێویستە.  
لە  گرووپانە  ئەم  دروستکردنی  لە 
قەیرانە  هــەنــاردەکــردنــی  ڕاستیدا 
نێوخۆییەکان بۆ وڵاتانی دیکەیە. لە 
ڕوانگەی کۆماری ئیسلامییەوە، تاکە 
قەیرانە  لە  دوورکەوتنەوە  بۆ  ڕێگا 
بووەکانی  کەڵەکە  و  بێکۆتایی 
و  ــاژاوە  ئ دروستکردنی  ناوخۆیی، 

قەیران لە شۆنێکی ترە!

چیرۆکی غەززە و حەماس لەم ڕۆژانەدا 
بۆتە باسی هەر شوێن و کەسێک! حەماسی 
سەلەفی بە بینینی بەخشندەیی  بێسنووری 
پشتی  دارایی  بەردەوامی  پاڵپشتی  و  ڕێژێم 
ئامادەیە  و  کرد  بیروباوەڕەکانی  هەموو  لە 
لەژێر  کە  خاکێک  غــەززە!  لەنێوبردنی  بۆ 
ئیسرائیل  ــی  ــەردەوام ب هێرشی  یــەک ســاڵ 
ــران بـــووە و  ــوور و وێـ ــاپ ــەواوی خ ــ بــە ت
وکۆتا  بێ بەرهەم  بیابانێکی  بۆتە  ئیستا 
دڵخۆشیی سەرکردە ڕزگاربووەکانی حەماس 

تونێلەکانیەتی! 

مستەفا مەولوودی:

وردەکــاریــی  ئیسڕائیل  ســەر  بۆ  ئێران  مووشەکییەکەی  هێرشە 
گــەورەی  ڕێبەری  ڕوو.  دەخاتە  ستراتێژییەکەی  گۆڕینی  ئەگەری 
قاسم  کوژرانی  دوای  ڕێوڕەسمی  یەکەم  لە  خامنەیی  عەلی  ئێران، 
و  داوە  شکست  ئیسڕائیلی  بەرگریی"  "تــەوەری  گوتی،  سولەیمانیدا 
"ڕێژیمی زایۆنیستی ٧٠ ساڵ بەرەو دواوە گێڕاوەتەوە." ئەو هەروەها 
داوای لە موسڵمانان لە ئەفغانستان تا یەمەن و لە ئێران تا غەززە کرد 

ئامادەی هەڵوێست گرتن دژی ئیسڕائیل بن.
ئاکامی  لــە  ئــێــران  کـــرد،  ئیدیعای ســەرکــەوتــنــی  ئــەگــەرچــی  ــەو  ئ
لوبنان،  لــە  حیزبوڵڵا  دەســەڵاتــی  سەرنجڕاکێشی  لەکیس چوونی 
بەرەوڕووی دووڕێیانی ستراتێژیک بووەتەوە. حیزبوڵڵا دەیان ساڵ 
بوو بریکاری بەهێزی تاران لە دنیای عەڕەب بوو و وەکوو کاناڵێک 
لەنێوان ئێران و خەڵکی شیعە لە دنیای عەڕەب و تاقمە چەکدارەکانی 
دیکە لە ناوچەدا کاری دەکرد. بۆ وڵاتێکی ناعەڕەبی وەکوو ئێران، 
زمان و ئەتنیکی حیزبوڵڵا دەوری یەکلاکەرەوەیان لە دامەزراندن و 
پێکەوە بەستنەوەی "تەوەری بەرگریی"دا گێڕاوە. لە ماوەی ڕابردوودا، 
پرەستیژ و دەسەڵاتی ڕەقی حیزبوڵڵا لە ئاکامی کوژرانی نەسڕوڵڵا 
و کوشتنی زنجیرەی ڕێبەرییەکەی، لێک هەڵوەشانی پەیوەندییەکانی و 
هێرشەکانی سوپای بەرگریی ئیسڕائیل بۆ سەر بنکە و سامانەکانی، 
بە شێوەیەکی دراماتیک تێکڕما. بە پێچەوانەبوونەوەی وەها بەرچاوی 

بەختی، ئێران لێرەوە بەرەو کوێ دەچێ؟
داگیرکاریی ئیسڕائیل لە لوبنان بووەتە هۆی ئاوارە بوونی میلیۆنێک 
مرۆڤ و ناچار بوون پەناگایەک لە بەشەکانی دیکەی وڵات بدۆزنەوە 
حیزبوڵڵان.  دەسەڵاتی  ژێر  ناوچەکانی  زۆربەیان  شوێنانە  ئەو  و 
پەنابەری  هەزار   ٢٠٠ لەگەڵ  لوبنانی   ٧٦٠٠٠ نزیکەی  لەوە،  بێجگە 
ئۆپۆزیسیۆنی  دەســەڵاتــی  ژێــر  ناوچەکانی  ڕایــان کــردە  سورییەیی 
سووریە. کارەساتی سیاسی و ئابووری کە لوبنان پێش دەستپێکی 
دوژمنکارییەکان پێیدا تێپەڕ دەبوو تا ڕادەیەکی زۆر ئاکامی دەسەڵاتی 
مشەخۆرانەی حیزبوڵڵا لە نێو سیاسەت و کۆمەڵگەی لوبناندا بوو. 
نەبوونی پشتگیریی لە لایەن دەوڵەتی لوبنانەوە ئاستی بێزاریی لەنێو 
جەماوەری حیزبوڵڵادا، لە کاتێکدا کە دوژمنایەتی لە نێوان پەنابەرانی 
شیعە و خەڵکی ناشیعەی لوبنان قووڵتر دەبێتەوە، پەرە پێ داوە. ئەوە 
تەنیا دەبێتە هۆی بەردەوامبوونی ناسەقامگیریی و دابەزینی ئاستی 
حیزبوڵڵا  دروست کردنەوەی  حیزبوڵڵا.  بە  بەرانبەر  خۆشەویستیی 
وەبەر هێنانی بەرچاوی کات و سامان دەخوازێ، کە ڕەنگبێ ئێران، 
ئابوورییەکانی خۆی، نەتوانێ  تایبەت بە لەبەرچاوگرتنی قەیرانە  بە 

دابینی بکات.
بەڵام، تاران ئامرازی دیکەی لە سندووقی ئامرازە ناوچەییەکەیدا 
هەیە و ڕەنگبێ بەو زووانە بە تەمای دەستنیشان کردنی جێگرەوەی 
دەوری باڵادەستی حیزبوڵڵا، کە سەردەمانێک هەیبوو، بێ. میلیشیای 
شیعەی حەشدی شەعبی عێراق ڕەنگبێ یەکێک لە بژارەکان بێ. بەڵام، 
تایبەتمەندیی پارچە پارچەی ئەو تاقمە، لە تواناییەکانی کەم دەکاتەوە. 

حوسییەکانی یەمەن ڕەنگبێ هیوابەخشترین بژارەی ئێران بن. 
هێرشی ئێران بە ١٨١ هاژەک لە حەوتووی ڕابردوودا وردەکاریی 
یەکەم،  ڕوو.  دەخــاتــە  ئــێــران  ستراتێژی  گــۆڕانــی  ئــەگــەری  لــەمــەڕ 
هێرشەکە ویستی ئێرانی بۆ قبووڵکردنی ڕیسکی ڕووبەڕووبوونەوەی 
ڕاستەوخۆی سەربازیی نیشان دا. خامنەیی تەنانەت دانی پێدا نا کە 
ئیسڕائیل.  سەر  دەکاتەوە  هێرش  دیسان  ئێران  بێ  پێویست  بێتوو 
تۆڵەئەستاندنەوەی  بــۆ  ئیسڕائیل  ــاری  ــڕی ب لــەبــەرچــاوگــرتــنــی  بــە 
ئەگەری  دیکە،  لەوی  یەکیان  تۆڵەئەستاندنەوەی  دەورێکی  بەهێز، 
قووڵتربوونەوەی کێشەکە بە شێوەیەکی بەربڵاوتر و تەنانەت جەنگی 
تەواو، وێدەچی گەلێک نزیک بێ. لەو سێناریۆیەدا، جەنگی هاژەکیی 
ئێران دەتوانێ مودێلێک بێ بۆ حوسییەکان،  درێژمەودا بە شێوەی 
کە بەپێچەوانەی حیزبوڵڵا، هاوسنووری ئیسڕائیل نین. حوسییەکان 
ســووردا  ــای  دەری ئۆپەراسیۆنەکانی  لە  تواناییەکانیان  ئێستا  هەر 
دەتوانن  هاژەکیی،  ستراتێژیی  ڕەچــاوکــردنــی  بە  و،  داوە  نیشان 
وەکــوو  خۆیان  بایەخی  و  بــدەن  پێ  پــەرە  دەستڕۆیشتوویەکەیان 
بەرز  ئیسڕائیل  لەگەڵ  بەربەرینتر  کێشەیەکی  لە  ــاران  ت بریکاری 

بکەنەوە.
حوسییەکان  پــارچــە،  پــارچــە  شەعبی  حــەشــدی  پێچەوانەی  بــە 
تاقمێکی یەکپارچەتر بە پێکهاتەی ڕێبەرییەکی یەکگرتوو، لە شێوازی 
حیزبوڵڵان و بە پشتگیریی سوپای پاسداران دامەزراون. حوسییەکان 
بە شێوەیەکی کاریگەر ئۆپەراسیۆنی مەزن لە یەمەنەوە بەڕیوە دەبەن 
و توانایی سەربازیی خۆیان بە بەئامانجگرتنی بەرژەوەندییەکانی وڵاتە 
یەکگرتووەکان و ئورووپاییەکان لە دەریای سوور، بە ئامانج گرتنی 
ڕکابەرەکانی ناوچەیی ئێران، وەکوو عەڕەبستانی سعودی و، تەنانەت 

هێرش بۆ سەر ئیسڕائیڵ بە هاژەکی درێژمەودا نیشان داوە.  
فاکتەرەێکی سەرەکی دیکە ڕوسیەیە. مۆسکۆ حوسییەکان وەکوو 
سامانی ستراتێژیک، لەگەڵ بەرینترکردنەوەی ورووژاندنەکانی دژی 
حوسی-ڕووسی  پەیوەندیی  سەرهەڵدانی  دەکـــات.  سەیر  ڕۆژاوا 
دەستڕۆیشتوویی  تا  دەکات  دەستەبەر  ئێران  بۆ  تاقانە  دەرفەتێکی 
ناوچەیی خۆی بەهێزتر بکات. بە هاوتەریب بوون لەگەڵ ڕووسیە، 
تاران دەتوانێ زەختی زۆرتر بخاتە سەر ڕکابەرەکانی لە ناوچەدا و 
کەڵک لە دۆخی حوسییەکان وەرگرێ تا بەرژەوەندییەکانی ئەمریکا، 
بە  ڕێگە  ڕەنگبێ  هاوپەیمانییە  ئەو  بــدا.  تێک  ئیسڕائیل  و  ئورووپا 
ئێران بدا تا بە شێوەیەکی کاریگەر لەگەڵ ڕووسیە لەسەر ئامانجە 
ژیۆپۆلیتیکییە بەربەرینترەکانی هاوئاهەنگ بێ، وەکوو بەربەرەکانی 
لەگەڵ دەستڕۆیشتوویی ڕۆژاوا لە خۆرهەڵاتی نێوەڕاست و بنکۆڵ 

کردنی پەرگالی جیهانی.    
بۆیە، هێشتا زوویە بگەینە ئەو دەرئەنجامە کە لاوازیی حیزبوڵڵا 
دەبێتە هۆی کەمبوونەوەی دەسترۆیشتوویی ئێران لە ناوچەدا؛ بەڵام 
حوسییەکان  بێتوو  ستراتێژی.  گۆڕینی  هۆی  ببێتە  دەتوانێ  ئــەوە 
پشتگیریی بەرچاو لە ڕوسیە وەرگرن، دەتوانن بیسەلمێنن کە دەتوانن 
وڵاتە  هەڵسوکەوتی  چۆنیەتیی  بــن.  بەکەلکتر  گەلێک  هاوبەشێکی 
حوسییەکانی  هەڕەشەی  لەگەڵ  هاوپەیمانەکانی  و  یەکگرەتووەکان 
دەریــای سوور،  ئاوییەکانی  ڕێگا  بۆ سەر  مەترسییەکانی  و  یەمەن 

لەوە بەدواوە پرسێکی فرە گرینگتر دەبێ.
* کەماڵ حەسەنپوور کردوویەتی بە کوردی

ئاخۆ ئێران دەتوانێ 
جێگرەوەیەک بۆ حیزبوڵڵا 

بدۆزێتەوە؟

ــای  ــەرەت س ــە  ل تــکــایــە  مستەفا  کـــاک 
باسەکەماندا ئەگەر دەکرێ تیشک بخەنە سەر 
کۆبوونەوەی  تازەترین  گرینگەکانی  خاڵە 
ڕێبەریی حیزبی دێموکرات کە لەو ماوەیەدا 

گیرا. 
حیزبی  ڕێبەریی  تایبەت  ڕێوشوێنی  بەپێی 
ــاوە بە  ــ ــی ئــێــران م ــان ــی کــوردســت ــرات ــمــوک دێ
ــاوە کـــۆبـــوونـــەوەی خـــۆی دەگــــرێ و لــەو  ــ م
و  ڕۆژەڤ  سیاسییە  پــرســە  کــۆبــوونــەوانــەدا 
باسی  دەکات.  تاوتوێ  تەشکیلاتییەکان  بابەتە 
ڕێبەریی  کــۆبــوونــەوەی  تازەترین  سەرەکیی 
حەماس  شــەڕی  تاوتوێی  دێموکرات  حیزبی 
و  و  ڕۆڵ  و  ئیسڕائیل  ــەگــەڵ  ل حــیــزبــۆڵڵا  و 
کاریگەرییەکانی حکوومەتی ئێران لەو شەڕەدا 
هاوکات  هەڵکەوت  بە  کۆبوونەوەکەش  بــوو. 
بوو لەگەڵ ساڵڕۆژی هێرشی حەماس بۆ سەر 

ئیسڕائیل لە ٧ی ئۆکتۆبری ساڵی ڕابردوودا.

خوێندنەوەی ڕێبەریی حیزب لەو دۆخە چ 
بوو؟

ئەم  بــاوەڕەیــە  ئــەو  لەسەر  حیزب  ڕێبەریی 
بەرژەوەندییەکانی  لەپێناو  ئێران  کە  شــەڕە 
ئــەو  چـــاوەڕوانـــیـــی  و  هەڵیگیرساند  ــدا  خــۆی
خەڵکی  زیانی  بە  نەدەکرد،  بەرینبوونەوەیەی 
هێزە  و  لوبنانە  خەڵکی  زیانی  بە  فەلەستین، 
قازانجیان  ــەک  ن وڵاتــانــە  ــەو  ئ سیاسییەکانی 
بوون.  زەرەرمەند  زۆر  بەڵکوو  نەکردوە  تێدا 
هەروەها لەوانەیە دەوڵەتی ئیسڕائیلیش نەتوانێ 
بۆخۆی  شــەڕەدا  لەو  کە  بگات  ئامانجانە  بەو 
ــەوە پێوەندیی بە  ئ دیــاریــی کــردوە کە دیــارە 
شەڕە  ئەم  وایە  پێمان  ئێمە  هەیە.   خۆیانەوە 
کێشەی  پاشخانی  لەسەر  ئەگەر  ڕاستیدا  لە 
فەلەستینییەکان  و  ئیسڕائیل  نێوان  ڕابــروودی 
لەو  بــێ  بووبێت،  ئیسڕائیلیش  و  عـــەڕەب  یــا 
لایەنانە وەکوو حەماس لە غەززە و حیزبۆڵڵا لە 
لوبنان لە ڕاستیدا دنەدان و دەستێوەردانەکانی 
مەترسیدارتر  چەندقات  شـــەڕەی  ئــەم  ئــێــران 
پێی‌وایە  دێموکرات  حیزبی  ڕێبەریی  ــردوە.  ک
خەڵکی  گیانیی  ئەمنییەتی  دەستێوەردانە  ئەو 
مەترسییەوە  خستووەتە  زۆرتــر  ناوچەکەی 
و  دەبینین  ساڵەدا  یەک  لەو  ئاسەوارەکەی  کە 
ئاشتیشی  دیمەنی سۆڵح و  لە ڕاستیدا دوورە 
زۆر دوورەدەست کردوە. هەر لەو پێوەندییەدا 
خەڵکی  ــەوەی  ئ ســەر  بخەینە  تیشک  پێویستە 
تێدا  ئــەوانــی  ئــیــرادەی  ئــەوەی  بەبێ  ئێرانیش 
بێت، تێچوویەکی زۆر بۆ ئەو شەڕە دەدەن لە 
لەسەر  و  ئێران  خەڵکی  شــەڕی  ئــەوە  حاڵێکدا 

بەرژەوەندییەکانی ئەوان نییە.

بۆ  شەڕە  ئەو  تێچووکانی  لە  باس  چۆن 
خەڵک و وڵاتی ئێران دەکەن؟

شەڕەکە  ماددیی  تێچووی  پێشدا  لە  جــارێ 
و  ئێران  خەڵکی  سیاسیی  ئێعتباری  و  زۆرە 
زەرەرمەند  زۆر  شــەڕەدا  لەو  ئێرانیش  وڵاتی 
بووە. ئێستا ئەگەر دابنێین وڵاتی ئێران بەپێی 

لە  دەبـــێ  هــەیــەتــی  ژئۆپۆلیتیکەی  هــەڵــکــەوتــە  ئــەو 
ناوچەکەدا ڕۆڵی مۆسبەتی هەبێ بۆ باسە ئەمنییەتی، 
ئابووری و پێوەندیی دەوڵەتی و نێودەوڵەتی. بەڵام 
پێچەوانە کۆماری ئیسلامی خۆی هۆکاری سەرەکیی 
شەڕ و ناسەقامگیرییەکان لە ناوچەکەدا بووە کە ئەمە 
زەرەر و زیانەکەی بۆ ئێران زۆر قوورس دەبێت. واتە 
کۆماری  قەیرانخوڵقێنیی  و  شەڕئەنگێزی  سیاسەتی 
ئیسلامی هەم ناوچەکەی تووشی شەڕێکی قوورس 
پەرەی  لەو سۆنگەیەوە  هەم  کــردوە،  درێژخایەن  و 
لە  ئابووری، سیاسی و کۆمەڵایەتییەکان  قەیرانە  بە 
خەڵکی  تێچووەکەی  ئەمەش  و  داوە  وڵات  نێوخۆی 

ئێران دەیدەن.

لە  باس  ئیدی  ئێستا  شەڕە  لەو  ساڵێک  دوای 
ئێران  و  ئیسڕائیل  نێوان  ڕاستەوخۆی  شــەڕی 
ڕاستەوخۆیەدا  شــەڕە  ئەم  ئەگەری  لە  دەکــرێ. 
هەر  ئایا  دەڕوات؟  ئاقارێک  چ  ــەرەو  ب ناوچە 
لەنێوان ئەم دوو وڵاتەدا قەتیس دەمێنێتەوە یان 

ئەگەری پەلهاویشتنی دیکەش هەیە؟
بەرلە دروستبوونی  جارێ پێش هەموو شتێک و 
ئەم شەڕەش، شەڕەکە زەمینەی پێشتری هەبوو. یانی 
بڵێی یەک ڕۆژە حەماس لە غەزە و یەکجێ بڕیاری 
کارەساتی  و  ئیسڕائیل  ســەر  بکاتە  هێرش  بێت  دا 
٧ی ئۆکتۆبر بخوڵقێنێت کە ئەوکات لەڕاستیدا دنیای 
دیارە. سروشتییە  ئاسەوارەکەی  ئێستاش  و  هەژاند 
کە ڕەوتی مێژووی ناکۆکییەکان پێشتر زەمینەی بۆ 
دەستەبەر  بۆ  ئیمکاناتی  و  ــان  دەرەت ڕەخساندبوو، 
کرابوو، پلان و بەرنامەی بۆ داڕێژرابوو و گرینگتر 
ــاری ئــیــسلامــیــی ئــێــران  ــۆم ــە هــەمــوو ئـــەوانـــەش ک ل
نەخشی  و  دەور  پێشهاتەدا  و  پلان  ئەم  هەموو  لە 
ــاری ئــیــسلامــی بــۆ ئــەوەی  ــۆم ــووە. ک ــ ســەرەکــیــی ب
دەسەڵات و هەژمۆنیی خۆی زیاتر پەرە پێ بدات و 
بۆ ئەوەی کێشەی نێوان ئیسڕائیل و فەلەستینییەکان 
زۆرتر کاتەوە، هاتووە میلیشیا و هێزە نیابەتییەکانی 
ئــامــادەی کـــردوون، لە  ئــەو ڕۆژە پڕچەک و  کە بۆ 
دیکەی  وڵاتانی  و  سووریە  یەمەن،  لوبنان،  غــەززە، 
ناوچەکە لە شەڕەکە دەگلێنێ. کەواتە بوار و بەستێنی 
دروستبونی ئەم شەڕە و تێوەردانی لایەنێکی زۆرتر 
لەلایەن ئێرانەوە پێش ئەو یەک ساڵەش دروست بووە، 
پتر  دەرکەوتنەکەی  و  ئاسەوار  یەک ساڵە  ئەم  بەڵام 
یا  فەلەستینییەکان  دەبینین  ئێستا  دەکــەوێ.  بەرچاو 
خەڵکی باشووری لوبنان کە زیاتر لەژێر دەسەڵاتی 
ئەو  ئامانجی  بوونەتە  ڕاستەخۆ  بــوو،  حیزبۆڵڵادا 
بوون.  زەررمــەنــد  زۆر  پێوەندییەشدا  لەو  و  شــەڕە 
وڵاتیان وێران بووە و خەڵکێکی زۆریان لێ کوژراوە 
و تەنانەت هێزەکانیان هەڵتەکاون و زەبری قوورس 

و گورچوبڕیان لێ کەوتوە. 

چ دوورەدیمەنێک بۆ ئەم شەڕە وێنا دەکەن؟
ــەرەو کوێ  دوورەدیــمــەنــی ئەوەیکە ئــەم شــەڕە ب
ــتــەوە بڕێک  ــێ دەشــکــێ ــجــی ک ــازان ــە ق ــت و ب ــێ دەچ
وڵاتانی  پێی  و  هەڵگیرساوە  شەڕەکە  بەزەحمەتە. 
و  یەمەن  لە  حوسییەکان  وەک  گرتۆتەوە،  دیکەشی 
بە جۆرێک خەڵکی سووریە و هێندێک لایەنی دیکە 
کۆماری  کاریگەریی  کە  ئێران  دراوسێی  وڵاتانی  لە 

ئیسلامییان بەسەرەویە. ئەمە یانی ئەوەی شەڕەکە لەو 
بەولاوەتر  زۆر  هەڵگیرسا  کە  شوێنەوە  لەو  و  کاتەوە 
چووە و ئەم ئەگەرەش هەیە کە لەوانەیە پتر لەوەندەش 
ئیزنی  بەبێ  ئیسلامی  کۆماری  کاتێک  بستێنێت.  پــەرە 
بۆ  ئاوییەکانیان  ڕێگا  و  زەوی  و  ئاسمان  وڵاتانە  ئەو 
پڕچەککردنی نەیارەکانی ئیسڕائیل و هێرشی مووشەکی 
جارێک  نەک  ئەویش  دێنێت،  بەکار  وڵاتە  ئەم  بۆ سەر 
ئەو  پتری  تێوەگلاندنی  بۆ  بەستێن  ئەمە  جــار،  دوو  و 
لایەن و وڵاتانە لەو شەڕەدا خۆش دەکات کە بێگومان 
جیهان  ئارامیی  و  ئاشتی  و  ناوچەکە  سەقامگیریی  بۆ 
مەترسیدارە؛ بەڵام کۆماری ئیسلامی ئەو بەرپرسایەتییە 
لە خۆیدا شک نابات بەشێک لە هۆکاری ئارامی و تەبایی 
بێت، پێچەوانە هۆکاری تێکدان و شەڕ و نائارامییەکانە.

خوێندەوەی ڕێبەریی حیزب بۆ دەور و کاریگەریی 
وڵاتانی ناوچە لەسەر ئەم شەڕە چییە؟

ناوچەی  لە  کێشە  زۆر  پێی‌وایە  دێموکرات  حیزبی 
ڕۆژهەڵاتی نێوەڕاستدا هەیە کە دەبێ چارەسەر بکرێن، 
کێشەی  دێــمــوکــراســی،  کێشەی  شتێک  هــەمــوو  پێش 
نێودەوڵەتی  پڕەنسیپی  و  بنەما  هێندێک  بە  پابەندبوون 
و بەڕەسمی ناسینی مافی میللەتان؛ جا  ئەو مافە مافی 
و  کۆمەڵایەتی  مافە  ــان  ی بێت  سیاسی  و  نــەتــەوەیــی 
پێویستە  مرۆڤ  مافانەی  ئەو  هەموو  و،  ئابوورییەکان 
بۆی دابین و دەستەبەر بێت. ئەم ناوچەیە پڕە لەو کێشانە 
چارەسەر  دەبێ  بێگومان  کە  نەبوون  چارەسەریش  و 
بن. بەڵام لەو نێوەدا حکوومەتێک کە بەتەواوی هاتۆتە 
نێو قەزییەکە و لەباتی ئەوەیکە کۆمەک بە چارەسەری 
پرسەکان بکات، کەچی بووەتە سەبەبی شەڕ و ئاژاوە 
کە کۆماری ئیسلامیی ئێرانە. ڕێبەریی حیزبی دێموکرات 
کە  داگــرتــەوە  ئــەوە  لەسەر  پێی  کۆبوونەوەیەشدا  لەو 
کۆماری ئیسلامیی ئێران حکوومەتێکی قەیرانخوڵقێن و 
دەیهەوێ  ئێران  خەڵکی  ئەگەر  و  ناوچەکەدا  لە  بەڵایە 
دەبێ  هەبێت،  وڵامــدەری  دەسەڵاتێکی  و  بێ  ئاسوودە 
چارەنووسی خۆی دەگەڵ نیزامی سیاسیی وڵاتەکەیان، 
وەکوو  ئــەوە  بکاتەوە.  ڕوون  ئیسلامی  کۆماری  واتــە 
خەڵکی ئێران و خەڵکی کوردستانیش وەکوو بەشێک لە 
پێکهاتەی جوغرافیای ئێران ئەو ئەرکەی لەسەر شانە و 
لەو پێوەندییەشدا لە ڕوانگەی ڕێبەریی حیزبەوە خەڵکی 
کوردستان  سیاسییەکانی  هێزە  و  بەگشتی  کوردستان 
ــە  ــەڵ ڕەوت ــاش و بــەجــێ جــووڵاونــەتــەوە. یــانــێ دەگـ ب
سیاسییەکەی بۆ ناساندنی ماهییەتی حکوومەتەکە و بۆ 
دەستنیشانکردنی ئەرک و دەسەڵاتی هێزە سیاسییەکان 

و خەڵک تێکۆشاون و ئەرکی خۆیان بەجێ دێنن. 
بەشی دووهەم وڵاتانی ناوچەکەن. وڵاتانی ناوچەکە 
لەبری  ناوچەکە  بەرپرسیاری  سیاسییەکانی  هێزە  یا 
ڕێگای  لە  و  بــڕۆن  ئێراندا  دوای سیاسەتی  بە  ئــەوەی 
گرژییانە  و  شــەڕ  و  ئاڵۆزی  ئــەو  ئێرانەوە  سیاسەتی 
دروست بکەن، حەقە پێش بە دەستێوەردانەکانی ئێران 
بگرن. لەوەش گرینگتر لەوانەیە ئەو ئاڵۆزییانە لە جۆری 
خۆیدا بە جۆرێک لە بەرژەوەندیی هێندێک وڵاتی زلهێزی 
بەرژەوەندیخواز بێت و بڵێ مادام کێشەیەک هەیە منیش 
و  و سیاسی  ئابووری  قازانجی  بەدوای  کێشەیەدا  لەو 
ئەوان  بەڵام  دەکەمەوە.  خۆم  جێ پەنجەی  بەهێزکردنی 
کۆنتڕۆڵکردنی  لە  بیر  بێتوو  کە  گەیشتبن  بــەوە  دەبــێ 
حکوومەتی ئێران نەکەنەوە لەوانەیە وڵاتەکەیان تووشی 
ئاڵؤزیی زیاتر ببێت. بۆیە ئەوە هەم ئەرکی خەڵکی ئێران 
و هەم خەڵکی وڵاتانی ناوچەکە و هەم وڵاتانی خاوەن 
بدەنە  دەســت  هەموویان  بە  کە  زلهێزە  بەرژەوەندیی 
دەست یەکتری و بەرەنگاری هەڕەشە و مەترسییەکانی 
کۆماری ئیسلامی ببنەوە. ئەمەش تەنیا بە گۆڕێنی ئەم 
لە  وڵامــدەر  سیاسیی  نیزامێکی  دامەزرامدنی  و  نیزامە 

ئێراندا دەتوانێ ئاکامی باش و شوێندانەری هەبێت.

لە شۆڕشی ژینادا خەڵكی ئێران خۆیان تاقی کردەوە 
و کۆماری ئیسلامییان هەتا لێواری هەڵدێریش برد، 
دەبوا و  بەو شێوەیەی کە  بەڵام کۆمەڵگەی جیهانی 
چاوەڕوان دەکرا پشتیوانی لەم ڕاپەڕینە نەکرد. پێتان 
بۆ  دیکە  جارێکی  ئێران  خەڵکی  قۆناغەدا  لەم  وایە 

گۆڕینی ئەو دەسەڵاتە بێتەوە سەر شەقامەکان؟
ئەگەر بێین پێناسەیەک لە نیزامی کۆمەڵایەتیی دونیا 
بکەین، دەبینین میللەتان و ئینسانەکان لە دونیای ئێستادا 
و  بزووتنەوە  هــەر  یانی  مەربووتن.  یــەکــەوە  بە  زۆر 
تەنانەت  ئابووری،  کۆمەڵایەتی،  سیاسی،  حەرەکەتێکی 
لەسەر  کاریگەریی  ــوانــی  دەت شوێنێک  لــە  سروشتی 
مرۆڤایەتی لە شوێنەکانی دیکە هەبێت. بۆیە بەشەرییەت 
لە  ئینسانەکان  نیازی  و  پێویستی  نیسبەت  بە  ناتوانێ 
بەو  ئەو  بێت،  بێ تەفاوت  زەوی  گۆی  قۆڕنەیەکی  هیچ 

زۆر پرس لە ناوچەی ڕۆژهەڵاتی نێوەڕاستدا هەن کە دەبێ 
چارەسەر بکرێن، یەک لەوان مافی نەتەوایەتیی گەلە بندەستەکانە

١٦ی  دووشەممە،  ڕۆژی  ئێران  کوردستانی  دێموکراتی  حیزبی  ڕێبەریی  ئاماژە: 
ڕەزبەر بە مەبەستی تاوتوێ و هەڵسەنگاندنی ڕەوشی سیاسیی ئێران و ناوچە و، 
هەروەها کاریگەریی ئەم دۆخە لەسەر خەبات و تێکۆشانی گەلانی ئێران و بزووتنەوەی 

سیاسیی کوردستان کۆبوونەوەیەکی پێک هێنا.
مەولوودی،  مستەفا  کاک  بەشداریی  بە  تایبەتدا  دیمانەیەکی  لە  کاناڵ"  "کورد 
بەرپرسی ناوەندی ئیداریی حیزب تیشکی خستبووە سەر باس و لێکدانەوەکانی ئەم 
کۆبوونەوەیە و ئاکام و دەرەنجامەکانی. "کوردستان" ئەم دیمانەیەی بۆ خوێنەرانی 

گواستۆتەوە.

دیمانە: سابیر فەتاحی شوکریە برادۆست



ژماره‌: ٨٨١ 5
       ٣٠ی ڕەزبەری  140٣ _ ٢١ی ئۆکتۆبری ٢٠٢٤

مانایە کە بە جۆرێک لە جۆرەکان بزووتنەوەی 
مافخوازانەی خەڵکی ئێران پێویستیی بە هاوکاری 
و پشتیوانی خەڵكی دیکەش هەیە. پێوەندیدار بە 
هەڵایسا،  غەزە  لە  شەڕە  ئەم  ئێستاش  دۆخی 
داوێنی  و  زۆر  بەشێکی  خەریکە  ئێستا  بــەڵام 
لە  بگرێتەوە.  پتر  دونیایەکی  و  زۆر  خەڵکێکی 
هەموو شتێک گرینگتر ئەگەر پرسیار بکەین کە 
چۆن چارەسەری ئەو قەیرانە دەکرێ، مەعلوومە 
دەوڵــەتــان  سنووربەندیی  پێناسەی  بە  ئێستا 
کێشە و پرسی ئێرانییەکان لە چوارچێوەی ئەو 
بۆیە  دەبێت.  چــارەســەر  خۆیان  بە  و  وڵاتــەدا 
خەڵکی ئێران دەبێ بۆ خۆیان لە فکری لابردنی 
نیزامێکی  دروستکردنی  و  ئیسلامی  کۆماری 
دێموکراتیک و وڵامدەردا بن. لەو پێوەندییەشدا 
دنیا  خەڵکی  لە  چاوەڕوانییان  سروشتییە  زۆر 
بەرهەڵستی  بکەن،  هاوکارییان  بۆوەی  هەبێت 
سیاسەتی غەڵەتی حکوومەتی کۆماری ئیسلامی 
بگرن.  خەڵک  ــەوەی  جــووڵان پشتی  و  ببنەوە 
بەڵام لە هەمووی گرینگتر ئەوەیکە تا ئێستاش 
دەکــەن،  میللەتان  نوێنەرایەتیی  کە  دەوڵــەتــان 
دەکەن.  خۆیان  بەرژەوەندیی  بۆ  حیساب  پتر 
جیهانییەکاندا  هاوکێشە  لــە  شتێکی  ئـــەوەش 
ئێران  بە مەیلی خەڵکی  لەوانەیە  سروشتییە و 
یان مەیلی فڵان لایەن و نەتەوە نەبێت. دەوڵەتان 
لە  مــادام  و  دەگەڕێن  خۆیان  بەرژەوەندیی  لە 
بەرژەوەندیی خۆیان دەگەڕێن حیسابی قازانج 

و زەرەریان دەکەن. 
نییە کە دونیا دەزانێ  شک و گومان لەوەدا 
حکوومەتێکی  ناوچەکەدا  لە  ئێران  حکوومەتی 
نامەتلووبە، بەڵام ئەگەر ئیرادەیەک بۆ لابردنی 
ئەم حکوومەتە لە دەسەڵات هەبێت، خۆ دەبێ 
لــەبــری کــۆمــاری ئیسلامی  ــەوە دڵنیا بــن کــە  ل
هەتا  دی  دێتە  لەجێی  سیاسیی  نیزامێکی  چ 
ئەمن  کێیە؟  جێگرەوەکەی  و   بکات  ئیدارەی 
بۆ خۆیان  بەگشتی  ئێرانییەکان  ئەگەر  پێم‌وایە 
ڕێک  ئیسلامی  کــۆمــاری  ئاڵتێرناتیڤی  لەسەر 
بکەون و ئەو ئاڵتێرناتیڤە لە ڕاستیدا ئاڵتێرناتیڤی 
کۆمەڵگەی ئێران و هەڵگری خواستەکانی هەموو 
پێکهاتەکانی ئێران بێت و بیر لە دروستکردنی 
ئێرانی  لە  وڵامـــدەر  و  دێموکراتیک  نیزامێکی 
بکەنەوە، دونیای دەرەوەش پشتیان  داهاتوودا 
دەگرێت و هاوکارییشیان دەکات. بەڵام ئەگەر 
ئەوە نەبێت ئەو نایا کۆمەک بکات بۆ ڕووخاندنی 
نیزامێک کە جێگرەوەکەی دیار نەبێت و لەوانەیە 
بێت،  دروســت  بشێوییەکیش  لەوسۆنگەیەوە 
پڕحەشیمەت  و  گرینگ  وڵاتێکی  لــە  ئــەویــش 
ئێراندا.  وەکــوو  ژێئۆپۆلۆتیکی  هەڵکەوتەی  بە 
و  خــەبــات  لــە  دەرەوە  دنــیــای  بڵێم  ــەوێ  ــ دەم
مافخوازی خەڵکی ئێران تێ‌دەگا و دەنگی ئەو 
خەڵکەشی بیستوە، دەشزانێ کۆماری ئیسلامی 
ئاژاوەخوڵقێنە.  و  نابەرپرسیار  حکوومەتێکی 
نییە،  دیـــاری  جێگرەوەیەکی  وەختێک  بــەڵام 
کە  بکات  کێشەیەک  تووشی  خۆی  نایە  ئیدی 
کۆبوونەوەکەی  لە  نەبێت.  ــار  دی ئاکامەکەی 
خەڵکی  کــراوە  لــەوە  باس  حیزبیشدا  ڕێبەریی 
ئاڵتێرناتیڤێکی  فکری  لە  دەبــێ  بەگشتی  ئێران 
بن  ئیسلامیدا  کۆماری  نیزامی  دێموکراتیکی 
خوێندەوەی  سروشتییە  زۆر  ئـــەوەش  بــۆ  و 
دێموکرات و  بەڵام لانیکەمەکەی  جیاواز هەیە، 
بەرچاوی  پێوەندییەدا  لەو  کورد  بزووتنەوەی 
ڕوونە کە ئاڵتێرناتیڤی کۆماری ئیسلامی دەبێ 

چ جۆرە نیزامێک بێت.

پێوەندیدار بە بزووتنەوەی ژینا و خەباتی 
مافخوازیی کورد باستان لەوە کرد کە هێزە 
بەباشی  خۆیان  ئەرکی  کوردستانییەکان 
تۆزێک  باسە  ئەم  دەکــرێ  پێشێ.  بردۆتە 

زیاترە بکەنەوە؟
یەکەم، هەر کە کۆماری ئیسلامی هاتە سەر 
بە  دەستی  و  سەپاند  خۆی  دەسەڵاتی  و  کار 
جێخستنی نیزامی سیاسیی خۆی کرد، خەڵکی 
کورد و هێزە سیاسییەکان بەو قەناعەتە گەیشتن 
ئەو نیزامە نیزامی سیاسیی دڵخوازی کورد و 
ئێرانییەکان نییە. بۆیە لە بەرانبەر ئەو نیزامەدا 
وەستایەوە و بە خەباتی سیاسی و دیپلۆماسی 
ــێــوەرۆکــی ڕاســتــەقــیــنــەی ئـــەم ڕێــژیــمــەی بە  ن
ئەمانە  هەموو  لەگەڵ  دووهــەم  ناساند.  دونیا 
زیاتر  لەو  یانی  مــاوەیــەدا،  ئەم  هەمووی  لە  و 
شێوەی  بە  کوردستان  خەڵکی  ساڵەدا   ٤٥ لە 
جۆراوجۆر و کردەنی خەبات و بەربەرەکانیی 
ــی خەباتی  لە ڕەوت بــردووەتــە پێشێ و  خــۆی 

مافخوازانەیدا تێچوویەکی زۆریشی داوە. هەر ئەوەی 
لەسەر  و  تر  لەسەرپێ  کــوردی  شەقامی  ئێستاش 
هەستترە  لە چاو ناوچەکانی دیکەی ئێران، ئەمە لە 
گرتوە،  سەرچاوەی  حیزبەکانەوە  دەوری  و  نەخش 
خەڵکیش  ئەرک‌وەخۆگریی  و  ئازایەتی  نابێ  هەڵبەت 

نادیدە بگرێن.

لە دوای ئەو یەک ساڵەی ئەم شەڕ لە ناوچەکەدا 
لەلایەن  بەباشی  ئەرکەکان  ئایا  هەڵگیرساوە، 
بە  پێوەندیدار  ڕاپەڕیون،  سیاسییەکانەوە  هێزە 

دۆخ و ئەگەرەکانی داهاتوو؟
لە ڕوانگەی منەوە هێزە سیاسییەکانی کوردستان 
لەو ماوەیەشدا باش و دروستیان عەمەل کردوە. یەکەم 
پێوەندیی زیندووی خۆیان لەگەڵ خەڵکی وڵاتی خۆیان 
ڕاگرتوە و هاوکاری و هاوپێوەندییە ئۆرگانیکییەکەیان 
سیاسییەکەی  ئامانجە  لە  دووهەم  پێشێ.  بردووەتە 
نیزامە  ئەو  دەبێ  کە  نەکردوە  پاشەکشەیان  خۆیان 
بڕوات و لە جێگای وی نیزامێکی دێموکراتیک فرەخواز 
زۆر  بـــەڵام  ــمــەزرێــت.  داب دێموکراتیک  فــیــدڕاڵــی  و 
ئیستفادە  زەرفییەت  هێندێک  لە  لەوانەیە  سروشتییە 
نەکرابێت کە لە ڕوانگەی حیزبێکی مەسەلەن وەکوو 
نەخێر  یان  دەکرێ،  ئێستاکانێ  دێموکراتەوە  حیزبی 
لەوانەیە لە ئێستادا کردەنی نەبێت. بەڵام لانیکەمەکەی 
دەتوانین بڵێین ئەگەر هەر هەلومەرج و بارودۆخێک 
کە  ناوچانەیە  لەو  کوردستان  پێشێ،  بێتە  ئێران  بۆ 
و  دەکــرێ  مۆدیرییەت  و  سازماندەیی  ئاسان  زۆر 
ئیستعدادی هەیە بۆ هەر پڕۆژەیەکی سیاسی کە لە 
ئێراندا دێتە پێشێ. کوردستان حیزبی سیاسیی بەهێز 
و  بڕوات  نیزامە  ئەو  ئەگەر  و  هەیە  بەئەزموونی  و 
نیزامی دیکە جێی بگرێتەوە و مەجلسی مۆئەسسان 
ئــاراوە، ئەم  بێتە  دروســت ببێت و هاوکێشەی نوێ 
حیزبانە دەتوانن زۆر بەباشی لە گۆڕەپانی سیاسیی 

ئێراندا نوێنەرایەتیی کورد بکەن. 

کاک مستەفا لە لێکدانەوە بۆ شەڕی ئیسرائیل 
ڕووسەکانیش  و  ئۆکراین  شــەڕی  بۆ  و  غــەزە  و 
ناو  جەمسەربەندییەکان  شەڕی  بە  شەڕانە  ئەم 
ئێستا ڕووسیە خۆی  دەبینین هەتا  بەڵام  دەبەن. 
مات کردوە. ڕووسیە لە کوێی ئەم شەڕەدا  جێی 

گرتووە؟ 
ببینین  مەسەلەکە  ســوورەتــی  هــەر  ئــەگــەر  ئێمە 
ڕووسیە خۆی تووشی شەڕێک کردوە بۆخۆی ئەوە 
زیاتر لە دوو ساڵە تێیدا چەقیوە و لێی دەرباز نابێت. 
پێشی وا نەبوو ئەو شەڕە ئاوا قورس دەبێ بۆی و پێی 
وابوو خولاسە بە ماوەیەکەی کەم بەو ئامانجانەی بۆ 
خۆیی دانابوو پێی دەگات. بەڵام دەرکەوت کە ئەمە وا 
نەبوو. ئێستا ڕووسیە بۆ خۆی کێشەی زۆر گەورەی 
لەو شەڕە ڕاستەوخۆیەدا هەیە. ڕاستە ئەو شەڕەکەی 
لەگەڵ ئۆکراینە، بەڵام پشتیوانی و ئیمکاناتی ئەمریکا 
وڵاتــەدا  لەو  ڕووسییەی  شــەڕە  ئەو  بۆ  ئورووپا  و 
زۆر  زۆر  سەرکەوتنیشی  شانسی  و  وەســتــانــدوە 
بە ڕووســیــە. دووهـــەم هەر  ئەمە ســەبــارەت  کەمە. 
ئێستا نەک لە بارەی ئەو شەڕەدا، ئەسڵەن لە بارەی 

ئێرانیش  ســەر  لە  ڕووســیــە  ئێستراتێژی  و  سیاسەت 
چاودێرانی سیاسیی ئێرانییش وەدەنگ هاتوون و پێیان 
وایە ڕووسیە ئێران تەنیا وەک کارت و ئامرازێک بەکار 
دێنێت و ئەوەی دۆڕاوە و دەیدۆڕێنێ هەر ئێرانە. بۆیە 
کێشەی  زۆرتــر  لەوە  بۆ خۆی  ڕووسیە  پێم‌وایە  ئەمن 
ئەو  و  ئێران  یارمەتیی  بێت مەسەلەن  وەکــوو  تا  هەیە 

هێزانە بدات کە قسە لە ئێران وەردەگرن.

شەڕەکەیە  لایەنێکی  پتر  ئەمریکا  ئەمریکا؟  ئەدی 
یان نێوبژیوان؟

ــاوە  ــوان ــە هــەمــوو ت ــەوە کــە ب ــشــاردۆت ــەی ئــەمــریــکــا ن
پشتگیریی ئیسڕائیل دەکات. بەڵام ئەمریکا لەوە نیگەرانە 
تەنانەت  یا  ئەو شەڕە  بەرین بوونەوەی  و  گەورەبوون 
لە جۆرەکان  بە جۆرێک  شــەڕە  ئــەو  درێــژبــوونــەوەی 
ئەویش ڕاکێشێە نێو شەڕەکە و ئەمریکا لە ئێستادا ئەوە 
بە قازانجی خۆی نازانێ. وەک بۆخۆشیان دەڵێن ئەوان 
ئەزموونی  و،  دەرەکی  دەستێوەردانی  زۆر  ئەزموونی 
دوای ٢٠٠٠ەوە  لە  عێراقیان  و  ئەفغانستان  شەڕەکانی 
شەڕێکی  تووشی  ئێستادا  لە  نییە  باش  پێیان  و  هەیە 
دیکە لە ناوچەکە ببن کە ئیدی ئاسان نەتوانن لێی دەرباز 
ببن. شەرت نییە پێچەوانەی خۆشبینیی هەندێک لایەن 
دەستوەردانی ئەمریکا ئاکامی دڵخوازی لێ بکەوێتەوە، 
هەستیارییەوە  بە  ئەمریکا  سیاسیی  ڕێبەرانی  بۆیە 

لەم بارەیەوە دەجووڵێنەوە.

کاک مستەفا وەک دوا پرسیار. قازانج و زیانەکانی 
ئەو شەڕە دوای یەک ساڵ بۆ گەلی کورد چی بووە؟

بۆ  قازانجێکی  مەلمووسی  بە  ئێستا  تا  شــەڕە  ئــەم 
ڕاستەوخۆ  بڵێی  ئەگەر  زیانیش  نەبووە،  کورد  خەڵکی 
کوردی تووشی ئەو شەڕە کردوە ئەم زیانەشی نەبووە. 
و  تێیدای  تۆ  کە  ناوچەیەکەدا  لە  تەبیعییە  زۆر  بــەڵام 
وڵاتی تۆ و خاکی تۆیە، دروستبوونی شەڕ کاریگەری 
لەسەر پرسی تۆ دابنێت. پەندێکی پێشینیان هەیە دەڵێ 
حەتمەن  بــوو  ــەر  ــ دەورووب لە  شــەڕی  ئەگەر  ئینسان 
شەڕە  ئەم  درێژەکێشانی  دەکــەوێــت.  بەر  پریشکێشی 
هیچ سەیر نییە بە زیانی کورد بشکێتەوە و لەوانەشە 
دەرفەتیش بۆ کورد بڕەخسێنێ. وەک چۆن بینیمان لە 
شەڕی جیهانیی دووهەمدا دوای ئەوەی وڵات تووشی 
شەڕ بوو، و دوای ئەوەی حکوومەتەکان گۆڕان بەڵام 
دەرفەت بۆ کورد ڕەخسا و توانی کۆماری کوردستان 
یا مەسەلەن لە شەڕی ئەمریکا و عێراقدا  دابمەزرێنێ. 
بینیمان هەرێمی کوردستان جێگەوپێگەیەکی سیاسی و 
ئێستا  ئەوەی  یان  پێ‌درا.  دیکەی  یاسایی  دامەزراوەیی 
لەو  نوێیانە  ئەو دۆخە  دەیبینین و هەموو  لە سووریە 
شەڕانەدا دروست بوون. بەڵام لە نەهایەتدا شەرت نییە 
شەڕ ئاکامەکەی بۆ خەباتی نەتەوەکان ئەرێنی و دڵخواز 
بێت، گرینگ ئەوەیە کورد ئامادەیی شوێندانانی لەسەر 
ڕەوتی ڕووداوەکان هەبێت و لەپێناو بەرژەوەندییەکانی 
خۆیدا هەل دروست بکا و بەستێن و زەرفییەتەکان بە 

قازانجی خۆی بقۆزێتەوە.

سپاس بۆ بەشداریتان لەم دیمانەیەدا
ئێوەش ماندوو نەبن

٤٦ ساڵ دەسەڵاتدارەتیی کۆماری ئیسلامی بۆ خەڵک و وڵاتی 
داڕمانی  و  هــەژاری  ماڵوێرانی،  شــەڕ،  نەگبەتیی  لە  جیا  ئێران 
دیکەی  ئاکامێکی  کۆمەڵایەتییەکان  بایەخە  و  بەها  و  ئابووری 
نەبووە. لانیکەم دیکتاتۆر و فاشیستەکانی پێشووی وەک هیتلێر 
و مووسولینی بە پلانە ئابوورییەکانیان توانیبوویان پێداویستیی 
دابین  کۆمەڵگە  خـــوارووی  توێژەکانی  شەرەفمەندانەی  ژیانی 
بکەن و ماشێنی نیزامی و شەڕی وڵاتەکەیان لەسەر پیشەسازی 
و ئابوورییەکی بەهێزی خۆوڵاتی بنیات بنێن. بەڵام خومەینی و 
برسیکردنی  و  چەوساندنەوە  بە  ]خامنەیی[  دواتــری  میراتگری 
خەڵکی وڵات، بە سەرکوتی خوێناوی هەرچەشنە بزووتنەوەیەکی 
مافخوازانە و ڕەوا لە کۆمەڵگەدا، و بە هەرزانفرۆش کردنی سەروەت 
و سامانی گشتیی وڵات بە وڵاتانی وەک چین و ڕووسیە، سوپای 
جەنگی و مووشەکەکانی لەسەر پێ ڕاگرتوە و ئاگری شەڕی لە 

ناوچەدا هەڵگیرساندوە.
با بۆ سەرەتای دەسەڵاتی کۆماری ئیسلامی بگەڕێینەوە. دوای 
هێرشی عێڕاق بۆ سەر ئێران و داگیرکردنی چەند شارێکی وەک 
گەمارۆی  شکاندنی  پاش  و  مانگدا  چەند  ماوەی  لە  خوڕەمشار، 
سەر ئابادان و وەرگرتنەوەی خوڕەمشار و پاشەکشەی سوپای 
بە شەڕەکەش  بۆ کۆتایی هێنان  بێت.  سەدام دەکرا شەڕ کۆتایی 
زۆر لایەنی ناوچەیی و نێودەوڵەتی کەوتنە خۆ، بەڵام خومەینی 
بە دروشمی "شەڕ شەڕ هەتا سەرکەوتن" ئەم شەڕەی بۆ ماوەی 
حەوت ساڵی دیکە درێژ کردەوە. دواجار نەک هیچ سەرکەوتنێکی 
ئەم  بەڵام  کا،  فڕ  ژارەکــەش  جامە  بوو  ناچار  بەڵکوو  نەبڕا،  پێ 
شەڕخوازییەی کۆماری ئیسلامی چی بە سەر کۆمەڵگە و وڵاتی 

ئێران هێنابوو:
دۆلار  میلیارد  بریندار، ٦٢٧  هەزار  کــوژراو، ٥٧٥  هەزار   ٢٢٦
تێچووی شەڕ،  ٦٤٤ میلیارد دۆلار زیان و خەساری ماددی و 
دارایی لە ژێرخانی ئابووریی وڵات، هەروەها بەجێمانی ١٦ میلیۆن 
مین لە خوزستان و کوردستان، کە پاش ٣٥ ساڵ لە کۆتایی ئەو 
لێ  کارەساتیان  و  دەتەقێنەوە  خەڵکدا  پێی  لەبن  ئێستاش  شەڕە 

دەکەوێتەوە.
بدا  عێڕاق  دژی  شەڕ  فیتوای  ئــەوەی  پێش  ساڵێک  خومەینی 
نێوخۆی  لە  بکاتەوە،  بەرز  خواییە"  نێعمەتی  "شەڕ  دروشمی  و 
ئەو  دابــوو،  لە دژی کوردەکانی  فیتوای جیهاد و شەڕ  وڵاتیشدا 
و  وێرانی  بە  ئیسلامی  کۆماری  تامەزرۆییەی  و  شەڕفڕۆشی 
خەسار  زۆر  تــووشــی  وڵاتــی  و  خەڵک  ئەگەرچی  خوێنڕشتن 
ــووە. لە  ــەوت بـ ــردوە، بـــەڵام بــۆ ڕێــژیــم پــڕ دەســک ــ ــران ک ــەی و ق
سۆنگەی پێشترێتیی شەڕەوە هەموو جموجۆلێکی مافخوازانە و 
لە  سیاسیی  چالاکیی  هەزاران  کراون،  سەرکوت  ناڕەزایەتییەکی 
زیندانەکاندا گوللەباران و لەدار دراون؛ دوایەش هێزە چەکدار و 
کارتێلی  و  مافیا  دەیــان  بە  بوون  ڕێژیم  ئەمنیەتییەکانی  ناوەندە 
بەتاڵانبردنی سامانی وڵات  و  مژینی خوێنی خەڵک  بۆ  ئابووری 
شیعە!  هیلالی  وەدیهێنانی  و  ئایدۆلۆژییەکان  شەڕفرۆشییە  بۆ 
پەرەدان بە توندئاژۆیی ئایینی، تێرۆریزمی دەوڵەتی، دروستکردنی 
میلیشیا و پڕچەککردنیان بۆ شەڕی نیابەتی، قووڵایی ستراتیژیی 
ئێستا  هەتا  ڕێژیم  بەرگێڕەوەی  سیاسەتی  و  ئیسلامی  کۆماری 
بووە. کۆماری ئیسلامیی ئێران لە چوار دەیەی ڕابردوودا دەیان 
میلیارد دۆلار لە سامانی گشتیی خەڵکی ئێرانی بۆ  ئەم ستراتیژییە 
خەرج کرد، بەڵام بینیمان کە لە ماوەی یەک ساڵی ڕابردوودا لە 
فەلەستین، لوبنان، یەمەن و سووریە بوونە هەمووی بوونە تۆز و 

خۆڵ و ئاگر و چوونە ئاسمان!
ــەرەوڕووی  ــ ب ئێستادا  لــە  ڕێــژیــم  سیاسەتەکانی  ئیستادا  لــە 
لە  هەروەها  بۆتەوە.  جیهانیدا  کۆمەڵگەی  لە  دژایەتی  زۆرترین 
ڕابــردوودا  دەیەی  لە چوار  کە  ئێرانیشدا خەڵکی وڵات  نێوخۆی 
زۆرترین خەساریان لە سیاسەت و قەیرانخوڵقێنییەکانی کۆماری 
ئیسلامی بەر کەوتوە، زۆر ڕاشكاوانە دژی سیاسەتەکانی ڕێژیم 
بە  زیاتر  ڕۆژ  لەگەڵ  ڕۆژ  و  ســاڵ  بە  ســاڵ  و  وەســتــاونــەتــەوە 
ئەکتی سیاسی سەلماندوویە کە ڕێژیمی دەسەڵاتدار هیچ چەشنە 
دەیەشە  دوو  لە  پتر  نییە.  خەڵکیی  ڕەوایــیــەکــی  و  شەرعییەت 
بەئاشکرا بە بەرزکردنەوەی دروشمەکانی "نە غەززە و نە لوبنان" 
دەرەکی  نێوخۆیی،  بەرپەرچی سیاسەتی  لێرەیە"  مە  "دوژمنی  و 
ئێران  داوەتــەوە. خەڵکی  ئیسلامییان  کۆماری  و ستراتیژییەکانی 
خەریکە  زیاتر  ڕۆژ  لەگەڵ  ڕۆژ  شــەڕەی  ئەم  دەڵێن  ئاشكرا  بە 
داوێــنــی ئــێــران دەگــرێــت، شــەڕی خەڵکی ئــێــران نییە و شــەڕی 
کۆماری ئیسلامییە. خامنەیی لە خوتبەکانی نوێژی هەینیی ١٣ی 
لە  حەماس  سامناکی  جینایەتی  پێشوودا  حەوتووی  ڕەزبــەری 
هێرشەکەی ٧ی ئۆکتۆبری پارەکەی بە قانوونی، ڕەوا و مەنتیقی 
نیابەتییەکانی  گرووپە  سیاسەتی  و  باهۆ  و  شان  بە  و  برد  ناو 
لە  هــەزار کەس  دەیــان  کوژرانی  هۆکاری  بوونەتە  کە  هەڵاگوت 
ئەو  ئابووریی  ژێرخانی  لەبەریەک هەڵتەکانی  و  لوبنان  و  غەززە 
ناوچانە. خامنەیی هەروەها هێرشی مووشەکیی سپای پاسدارانی 
ڕێسا  و  یاسا  پێچەوانەی  و  بــرد  نــاو  گـــەورە  شانازییەکی  بــە 
ئیسلامی  کۆماری  پشتیوانیی  لەسەر  پێداگریی  نێونەتەوەییەکان 
لە گرووپە تێرۆریستییەکانی ناوچە کردەوە. بەڵام خەڵکی ئێران 
نیزامی سیاسیی زاڵ بەسەر  لەو ڕوانگە و سیاسەتەی  نەک هەر 
وڵاتەکەیان بێبەرین، بەڵکوو بۆخۆیان لە ڕیزی پێشەوەی خەبات 

و بەربەرەکانی لەگەڵ ئەم ڕێژیمەدان.
سەرکوتگەرەکان  سیاسییە  نیزامە  هەموو  دەڵێ  پێمان  مێژوو 
دوای  ئاڵمانی  نازیسمی  هەتا  بگرە  ئیتالیاییەوە  فاشیزمی  لە 
هێناوە،  هــەرەســیــان  و  داڕمـــاون  تێکشکان  و  شەڕهەڵایسینی 
ئەمجارەشیان نۆرە گەیشتووەتە کۆماری ئیسلامی. بەتایبەت کە 
کەڵەکەبوونی قەیرانە سیاسی و کۆمەڵایەتییە نێوخۆییەکان کە لە 
ئێعترازیی  بزووتنەوەی  لە  و  تەقیونەتەوە  ١٣٩٦ەوە  بەفرانباری 
کاتێک  هەر  لە  زیاتر  ترۆپکی خۆی؛  گەیشتە  ئازادیدا  ژیان،  ژن، 

ڕێگای بۆ ڕووخانی ڕێژیم خۆش کردوە.

نێعمەتی شەڕ لای 
فاشیزمی مەزهەبیی ئێران

حیزبی دێموکرات پێی وایە زۆر کێشە لە ناوچەی ڕۆژهەڵاتی 
نێوەڕاستدا هەیە کە دەبێ چارەسەر بکرێن، پێش هەموو شتێک 
و  بنەما  هێندێک  بە  پابەندبوون  کێشەی  دێموکراسی،  کێشەی 
جا   میللەتان؛  مافی  بەڕەسمی ناسینی  و  نێودەوڵەتی  پڕەنسیپی 
ئەو مافە مافی نەتەوەیی و سیاسی بێت یان مافە کۆمەڵایەتی و 
ئابوورییەکان و، هەموو ئەو مافانەی مرۆڤ پێویستە بۆی دابین 
و دەستەبەر بێت. ئەم ناوچەیە پڕە لەو کێشانە و چارەسەریش 

نەبوون کە بێگومان دەبێ چارەسەر بن

بەرپرسیاری  سیاسییەکانی  هێزە  یا  ناوچەکە  وڵاتانی   .
لە  و  بڕۆن  ئێراندا  دوای سیاسەتی  بە  ئەوەی  لەبری  ناوچەکە 
ڕێگای سیاسەتی ئێرانەوە ئەو ئاڵۆزی و شەڕ و گرژییانە دروست 
لەوەش  بگرن.  ئێران  دەستێوەردانەکانی  بە  پێش  حەقە  بکەن، 
گرینگتر لەوانەیە ئەو ئاڵۆزییانە لە جۆری خۆیدا بە جۆرێک 
لە بەرژەوەندیی هێندێک وڵاتی زلهێزی بەرژەوەندیخواز بێت و 
بڵێ مادام کێشەیەک هەیە منیش لەو کێشەیەدا بەدوای قازانجی 

ئابووری و سیاسی و بەهێزکردنی جێ پەنجەی خۆم دەکەمەوە

کۆمیتەی مافی مرۆڤی پارلەمانی ئاڵمان: 

پێویستە سپای پاسداران بخرێتە لیستی تێرۆرەوە
کۆمیتەی مافی مرۆڤی پارلەمانی ئاڵمان جەختی 
کۆماری  پاسدارانی  سپای  کــردەوە  ئــەوە  لەسەر 
ئــورووپــاوە  یەکیەتیی  لــەلایــەن  ئــێــران  ئیسلامیی 
بخرێتە نێو لیستی تێرۆرەوە و خوازیاری پێداگریی 
کردەوەی  لەگەڵ  بەرەوڕووبوونەوە  لەسەر  زیاتر 

هێرشبەرانەی کۆماری ئیسلامی بووە.
ــەم کــۆمــیــتــەیــە لە  ــرســی ئـ ــەرپ ڕێــنــێــتــا ئــالــت، ب
بەیاننامەیەکدا گەمارۆ نوێیەکانی یەکیەتیی ئورووپا 
مووشەکی  ناردنی  هۆی  بە  ئێرانی  ڕێژیمی  دژی 
دروست  کردەوەیەکی  بە  ڕووسیە،  بۆ  بالستیک 
ژێرخانە  تێکچوونی  ڕایــگــەیــانــد  ــراو  ــاوب ن ــی.  زانـ
لە  ــن  ــک وەرگــرت ــەل ک بــە  ئــۆکــرایــن  نیزامییەکانی 

مووشەکە بالستیکەکانی کۆماری ئیسلامی بووە.
بەپێی ئەم بەیاننامەیە، پشتیوانیی نیزامیی کۆماری 
ئیسلامی لە هێرشی ڕووسیە بۆ سەر ئۆکراین و 
تێرۆریستییەکان  لە ڕێکخراوە  پشتیوانی  هەروەها 
لە ڕۆژهەڵاتی نێوەڕاست، بەردەوام تێکهەڵچوونی 
مەترسیداری بەدواوە دەبێ و ئاسایش و هەڕەشە 

لە ئەمنییەتی یەکیەتیی ئورووپا دەکات.

لە  بریتانیا  و  ئورووپا  یەکیەتیی  پێوەندییەدا  لەم 
نوێترین گەمارۆکانی خۆیدا لە دژی ڕێژیمی ئیسلامیی 
ئێران، بە جیا چەندین دامەزراوە و کەسی پێوەندیدار 
بەم ڕێژیمەیان خستە نێو لیستی گەمارۆکانەوە. ڕۆژی 
دووشەممە ٢٣ی ڕەزبەر سێ هێڵی ئاسمانیی ''ئێران 
گواستنەوەی  بەهۆی  ســەهــا''،  و  ئەیر  ماهان  ئەیر، 
و  ئێران  ڕێژێمی  دروستکراوی  دڕۆن  و  مووشەک 
بەکارهێنانی  بۆ  بۆ ڕووسیە  پەیوەندیدار  تێکنۆلوژیی 
سەر.  خرایە  گەمارۆیان  ئۆکراین،  دژی  شــەڕی  لە 
وەزیری  جێگری  قەلەندەری،  حەمزە  سەید  هەروەها 
بەرگریی ڕێژیم، بەهۆی بەشداریکردنی لە پەرەپێدانی 
ئیسلامی  کۆماری  مووشەکیی  و  دڕۆنــی  بەرنامەی 

لەلایەن ئەم یەکیەتییەوە گەمارۆ دراوە.
بەپێی ئەم گەمارۆیە، داراییەکانی سێ هێڵی ئاسمانی 
یەکیەتیی  لــە  ڕێــژیــم  بەرگریی  ــری  وەزیـ جێگری  و 
دوابــەدوای  کە  باسە  شایانی  کــراوە.  بلۆکە  ئورووپا 
شیرکەتە  ئــەم  فڕینەکانی  گەشتی  گەمارۆیانە،  ئــەم 

فڕۆکەوانییانە بۆ یەکیەتیی ئورووپا هەڵوەشاوەتەوە.

مەدەنی  کۆمەڵگەی 
لـــــــە ڕۆژهــــــــەڵاتــــــــی 
ــە هــۆی  ــان ب ــوردســت ک
سیستەمێکی  زاڵبوونی 
سەخت و ڕژدی وەک 
دیکتاتۆری  نیزامێکی 
کــــــۆمــــــاری  وەک 
ئــیــسلامــیــی ئــێــران بە 
سەر کوردستان و تێفکرینێکی تەوایەتیخواز 
لە  و،  لەلایەک  فارس-شیعی  خۆبەزلزانی  و 
فەرهەنگی  لاوازیــی  هۆی  بە  دیکەوە  ایەکی 
حیزبایەتیکردن و ڕوانگەیەکی هێژمونیخوازی 
فـــــەزای سیاسیی  ــەر  ــە ســ بـ ــە  کـ ــی‌  ــزب حــی
ــە و هــەروەهــا بــە هۆی  کــوردســتــان‌دا زاڵـ
ساوابوون و نەبوونی ئەزموونی پێویست، لە 
بەردەم تاقیکاری دایە. داهاتووی کۆمەڵگەی 
مەدەنی، بزووتنەوەی مەدەنی و کاریگەریی 
دەرفــەت و  بەو  و ڕۆڵــی چالاکانی مەدەنی، 
هەڕەشانەوە بەستراوەتەوە کە لێرەدا کورتە 

سەرنجێکیان دەخرێتە سەر.

هەڕەشەکان
سەرەکیترین هەڕەشە و مەترسی بۆ سەر 
کۆمەڵگەی مەدەنی لە ڕۆژهەڵاتی کوردستان 
و کورد و کوردستان لە تەواویەتیی خۆیدا، 
ئەو  و  ئــێــران  ئیسلامیی  کــۆمــاری  ڕێژیمی 
و  کورد  پرسی  بۆ  کە  ئەمنیەتییەیە  ڕوانینە 
خاکەکەی هەیەتی. بەپێی خوێندنەوەی نیزامی 
زاڵ بەسەر کوردستاندا، سەرکوتی کورد و 
بە  پێوەندیدار  پرسێکی  لە هەر  حاشا کردن 
"یەکێک  کوردەوە ڕەوا و ڕێگەپێدراوە. بۆیە 
خۆڕاگریی  بەربەستەکانی  گرینگترین  لــە 
پرسی  کوردستان  ڕۆژهــەڵاتــی  لە  مــەدەنــی 
ــە ئاستی  ــورد ل ــی ســەرکــوتــی کـ ــوونـ ڕەوابـ
ئێراندایە. کورد وەک نەتەوەی پەراوێزخراو 
باڵادەستەوە  نەتەوەی  لایــەن  لە  سەرکوتی 
نیشتمانێکی  کــوردســتــان  چونکی  ــە  ــ ڕەوای
داگیرکراوی ژێردەستی نەتەوە و دەسەڵاتی 
ئەوەی  ئێستادا  قۆناغی  لە  کەوابوو  فارسە". 
فارس  پاوانخوازی  ئەقڵییەتی  نوێنەرایەتی 
و دەوڵــەتــی نــاوەنــدگــەرای ئێرانی دەکــات و 
ســەرچــاوەی کــۆی هــەڕەشــەکــانــە بــۆ سەر 
کۆمەڵگەی مەدەنی، نیزامی کۆماری ئیسلامیی 

ئێرانە.
گــەشــە و کـــارایـــی کــۆمــەڵــگــەی مــەدەنــی 
پێوەندیی  ــی  ــەدەن م چــالاکــانــی  چــالاکــیــی  و 
دێموکراتیک  ژینگەیەکی  بــە  ڕاســتــەوخــۆی 
ــەم ژینگە  و ئــــازادەوە هــەیــە و نــەبــوونــی ئ
ــوونــی  ــک و ئــــــازادە کـــە بـــە ب ــی ــرات ــوک ــم دێ
ئێران  خەڵکی  لە  ئێران  ئیسلامیی  کۆماری 
ــراوە،  ک بێبەری  کوردستان  ڕۆژهــەڵاتــی  و 
کۆمەڵگەی  بەرانبەر  لەمپەرە  گــەورەتــریــن 
لە ڕۆژهــەڵاتــی  مــەدەنــی  مــەدەنــی. چالاکانی 
کوردستان ئەگەر لەلایەک بە هۆی نەبوونی 
مەجال  دێــمــوکــرات،  و  ئــازاد  کۆمەڵگەیەکی 
و  بەرتەسک  داهێنانیان  و  کار  دەرفەتی  و 
مەحدودە، لە لایەکی دیکەوە بە هۆی نیزامی 
ئێرانەوە  ئیسلامیی  کــۆمــاری  دیکتاتۆریی 
ڕووبــەڕووی سەرکوت و دەستبەسەرکردن 
و... دبنەوە و بەو هۆیەوە هێندێک جار ناچار 
بە بەربەرەکانێی ڕژد و نامەدەنیانە دەبنەوە 
خۆیدا  ماهییەتی  لــە  توندوتیژییە  ــەم  ئ کــە 
دەتوانێ هەڕەشە بۆ سەر کۆمەڵگەی مەدەنی 
لــە ڕۆژهــەڵاتــی کــوردســتــان ڕێکخراوە  بــێ. 
ئاستی  لــە  کــە  ناوەندگەلێکن  مەدەنییەکان 
ناڕێکخراوبوونیان  هــۆی  بــە  بــەرەنــگــاریــدا 
بچووک و لاوازن، بۆیە هەرچی دەوڵــەت و 
دەسەڵات بەرەو تۆتالیتێری بچێ، جێگایان لێژ 
دەبێ و لەگەڵ ئەوەیکە خۆیان بە دەستەوە 
نادەن، چالاکییەکانیان لە شێوازی ئاشکراوە 
دەگۆڕدرێ بۆ نهێنی و زێرزەمینی و ئەگەر 
زیاتر  و  بکرێتەوە  بەرتەسکتر  لێ  مەیدانیان 
دەســت  نییە  دوور  هیچ  بکرێن،  ســەرکــوت 
لە ڕێکخراوی مەدەنییەوە  بۆ چەک بەرن و 

بگۆڕدرێن بۆ تەشکیلاتێکی چەکداری.
ــوان کــۆمــەڵــگــەی مــەدەنــی  ــێ پــێــوەنــدیــی ن
ــە کــوردســتــان  و بـــزووتـــنـــەوەی ســیــاســی ل
ــەر یــەکــتــری و  ــە ســ ــان لـ ــی ــەری ــک ــێ ــارت و ک
هاودیسکۆرسیی ئەم دوو باڵە لە بزووتنەوەی 
و  بەهێز  خاڵی  بە  کوردستان  جەماوەریی 
دەرفـــەت بــۆ هــەر دوو بــزووتــنــەوەکــە باس 
دوو  ئەم  دیالکتیکی  پێوەندیی  نێوان  لە  کرا. 
بەستێنە لە خەبات لە ڕۆژهەڵاتی کوردستان 

سمایل شەرەفی

کەلێنێکی ورد هەیە کە وەک هەڕەشەیەک بۆ 
سەر کۆمەڵگەی مەدەنی دێتە ئەژمار، ئەویش 
مەدەنییە.  کۆمەڵگەی  ــردن"ی  کـ "بەحیزبی 
کۆمەڵگەی  ســەر  مەترسییەکانی  لە  یەکێک 
چاوەڕوانیی  حیزبەکان  کە  ئەوەیە  مەدەنی 
یان  مەدەنییەکان  ڕێــکــخــراوە  لــە  ــان  ــەوەی ئ
چالاکانی مەدەنی هەبێت کە سەر بەوان بن 
بجووڵێنەوە  ئــەوان  دەستوری  و  قسە  بە  و 
و، بیانکەنە بەشێک لە تەشکیلات و ئەندامی 
ــان  ــەی ــی ــی ــەو چــاوەڕوان خــۆیــان و ئــەگــەر ئـ
دەستەبەر نەبوو، لە بەرانبەر خۆیانیان دابنێن 
و بە داردەستی دوژمنیان پێناسە بکەن. یان 
نێوخۆی  لە  بدەن  هەوڵ  حیزبەکان  ئەوەیکە 
وڵات ڕێــکــخــراوی بــەســتــراوە بــە خــۆیــان و 
مەدەنییەکان  ڕێکخراوە  گەڵ  لە  هاوتەریب 

درووست بکە.
لە نێو سیستەمێکی دێموکراتی و ژینگەیەکی 
ئازادی سیاسیدا حیزب و ڕێکخراوی مەدەنی 
گەلێک  و  بــن  یەکتر  تــەواوکــەری  ــن  ــوان دەت
بۆ  هــاوبــەش  میتینگی  و  بەرنامە  و  ــرۆژە  پ
بەڵام  بــەڕێــوەبــەرن،  دیــاریــکــراو  ئامانجێکی 
بەدەر لەم حاڵەتە و لە نیزامێکی دیکتاتۆری 
و ژینگەیەکی داخراوی وەک ئێستای ئێراندا 
ــێــوەردانــی حــیــزبــەکــان لــە ڕێــکــخــراوە  دەســت
مەدەنییەکان، دەتوانێ تەواو مەترسیدار بێت 
و دەرفەتەکانی بەردەم پاراستنی کۆمەڵگەی 
دیکەشەوە  لایــەکــی  لــە  بفەوتێنێ.  مــەدەنــی 
دەباتە  کــارکــردن  هەزینەی  بەحیزبی کردن 
سەرێ و بەشێکی زۆر لە خەڵک کە حەزیان 
لە چالاکییە و حازر نین تێچووی زۆر بدەن 

دەترسێنێ و لە بزووتنەوە دەیانتەکێنێتەوە.
هەر لە بارەی پێوەندیی نێوان کۆمەڵگەی 
مەترسییەکانی  و  حــیــزبــەکــان  و  ــی  ــەدەن م
ــەی مـــەدەنـــی.  ــگ ــەڵ ــۆم ــی ک ــردن ــی ک ــزب ــی ــەح ب
مەحموود‌زادە لە سێ خاڵدا بەڕوونی باس لە 
جۆری ئەم مەترسیانە دەکات: ١- لە ئەگەری 
نەمانی باڵێک لەم دوو باڵە )مەدەنی و سیاسی( 
باڵەکەی تر تێدا دەچێ. ٢- ئەگەر هەر دوو 
ئۆرگانیکەکەی  پێوەندییە  بــەڵام  هەبن  بــاڵ 
نێوانیان بپچڕێ و لە خراپترین حاڵەتیشدا ئەو 
دوو باڵە به دژی یەک بوەستنەوە. ٣- یەکێک 
لەو باسکانە بیەوێ مەنتیقی خۆی بە تەواوی 
بەسەر ئەوەی دیکەدا زاڵ بکا و لەنێو خۆیدا 

بیتوێنێتەوە.
بۆ ئەوەی کۆمەڵگەی مەدەنی لە ڕۆژهەڵاتی 
پێویستە  ــەکــرێ،  ن حیزبی  بــە  کــوردســتــان 
"هێڵێکی پڕڕەنگ لەنێوان حیزب و کۆمەڵگەی 
پاراستنی سەروەریی  بۆ  مەدەنیدا هەبێت و 
نە  حیزب  سەقامگیر،  گەشەی  و  نەتەوەیی 
دەبێ ڕێکخراوی مەدەنی سەر بە خۆی ساز 
کۆمەڵگەی  کــاروبــاری  لە  دەســت  نە  بکات، 
مەدەنی  ڕێکخراوەکانی  وەربـــدات".  مەدەنی 
بۆ ئەوەی بتوانن لە هێزی جەماوەری خەڵک 
کەلک وەربگرن و سەرنج و متمانەی تێکڕای 
متمانەی  و  ڕابکێشن  خۆیان  لای  بۆ  خەڵک 
بە  دەبــێ  بێنن،  وەدەســت  جەماوەر  گشتیی 
پاشکۆی  نەبنە  و  بن  سەربەخۆ  تــەواوەتــی 

حیزب.
حــەســەن‌زادە،  عــەبــدوڵڵا  پێوەندییەدا  لــەم 
کە  حیزبەکەی  وتارێکی  بــە  ــاژەدان  ــام ئ بــە 
ســاڵــی ١٣٥٣ لــە پــەرتــووکــی "تــێــکــۆشــەر"دا 
بڵاو کــراوەتــەوە، باس لــەوە دەکــات حیزبی 
ــووە  ب ئـــەوە  ــی  هــەوڵ هەمیشە  ــرات  ــوک ــم دێ
دەستێوەردانی ئەو کوڕ و کۆمەڵە فەرهەنگی 
نێوخۆ ساز  ــە  ل کــە  ــەکــات  ن ئــەدەبــیــیــانــە  و 
دەبوون و چالاکییان دەکرد و دانی مۆرکی 
سیاسی لە ڕێکخراوە مەدەنییەکان بە کارێکی 
ــت و زیــانــبــەخــش دەزانـــــێ. لــەم  ــادرووسـ نـ
ناوبراو پێی وایە "شانازی ئەوە  پێوەندییەدا 
خەڵکەکەی  باشی  فەعالییەتی  حیزب  نییە 
ــازی و هــونــەرەکــە  بکا بــە هــی خـــۆی، شــان
هی  بە  خۆت  باشەکەی  فەعالییەتە  لەوەدایە 
خەڵک بزانی. چونکی گەورەترین شانازی بۆ 
حیزبێکی سیاسی ئەوەیە کە ئەوەی دەیکا لە 
ئەگەر  ئێمە  پاشان  لە  بێ.  خەڵکدا  خزمەتی 
خەڵکین،  حیزبی  بکەینەوە،  بیر  مەسئوولانە 
بۆخۆمان و حیزبەکەمان هی خەڵکین. حیزب 
بەشێکی  بۆخۆی  بەربڵاوییەکەی  هەموو  بە 
جۆر  بەهیچ  ــە  کــەوای خەڵکەکەیە،  لــە  ــەم  ک
لەگەڵ ئەوە نیم کە کاری چالاکانی مەدەنی و 
ڕێکخراوەکانیان مۆرکی سیاسییان لێ بدرێ 

و فەعالییەتی خەڵکی بکرێتە هی حیزبەکان".
"قەت  دەڵێ  بــارەوە ڕەزا کەعبی  لەم  هەر 

مەدەنییەکان  ڕێکخراوە  نــەبــووە  وا  پێمان 
ــە. بــەبــێ ئــــەوەی هیچ  ــی کــۆمــەڵ بــکــرێــنــە ه
هەبێ،  لێیان  سازمانیمان  چاوەڕوانییەکی 
خۆمان  و  کــردون  هاوکاریشمان  جار  زۆر 
یەکێک  ئەم ساڵانەش  زانیوە.  پشتیوانیان  بە 
ــەوە مــەدەنــیــیــانــەی کــە ژینگە  ــن ــزووت لـــەو ب
هەبووە،  زۆری  نەخشی  و  دەور  پارێزییە 
هاوئاهەنگ  و  هاوتەریب  ویستوومانە  ئێمە 
بین لەگەڵ هەموویان. ئیمکانی نییە حیزبێک 
لە هەلومەرجی ئێستادا کە کۆمەڵگە گۆڕانێکی 
بتوانێ  هاتوە،  بەسەردا  کۆمەڵایەتی  قووڵی 
ڕێکخراوێک بکاتە حیزبی. ئەسڵەن ئەو قۆناغە 
بەسەر چووە. دەورەی ئەوە تەواو بووە کە 
حیزب هەموو شتێک ببڕێتەوە. هێزی دیکە لە 
کۆمەڵگە هاتۆتە ئاراوە و زۆرێک لە ڕۆڵ و 
نەخشەکان بە سەر هێزی دیکەی کۆمەڵگەدا 
یەکێک  مەدەنی  کۆمەڵگەی  کە  بوون  دابەش 

لەو هێز و باسکە نوێیانەیە".
لە  کۆمەڵگەیەی  ئەو  و  مەدەنی  خەباتی   
ئاکامی ئەم خەباتە بنیات دەنرێ بە مەرجێک 
خــاوەنــی  و  هەبێت  مــێــژوویــی  ڕیــشــەیــەکــی 
بێت،  خــۆی‌  خەڵکی  و  خاک  لە  ڕەسانایەتی 
کەم وا هەیە دەستەمۆیی و دەستێوەردان و 
توانەوە لەنێو چوارچێوەیەکی دیکەدا قبووڵ 
بکات. کەوابوو "خەباتی مەدەنی لە ڕۆژهەڵاتی 
حیزبی  بە  تەواوەتی  بە  هەرگیز  کوردستان 
سیاسییانەی  ــە  ڕەوتـ ــەو  ئ بـــەڵام  نــاکــرێــت". 
و  جەماوەرین  پێگەی  بەربڵاوترین  خاوەنی 
پێوەندییەکی ئۆرگانیکیان بە کۆمەڵگەوە هەیە، 
مۆرکی خۆیان لە هەر ڕەوتێکی زادەی ئەو 
کۆمەڵگەیە دەدەن. بەو مانایە کە زیندووترین 
دادەمەزرێنێ  لەگەڵ  ئۆرگانیکی  پێوەندیی 
ــات.  ــ ــۆی هــاوئــاراســتــەی دەک و لــەگــەڵ خـ
ڕۆژهەڵاتی  لە  کورد  سیاسیی  بزووتنەوەی 
کوردستانیش بەو پێگە مێژوویی و بەرفراوانە 
جەماوەرییەی کە هەیەتی، شکی تێدا نییە کە 
و  مەدەنی  کۆمەڵگەی  لەسەر  شوێنەواری 
خەباتی مەدەنی داناوە و لە هێما و گوتار و 
سەبکی ڕەفتاردا هاوئاراستەی خۆی کردوە. 
ڕێکخراوە  ئەو  بدەن  هەوڵ  نابێ  حیزبەکان 
هەم  چونکی  حیزبی،  بکەنە  مەدەنییەکان 
ناتوانن شتی وا بکەن و هەم ئەگەر هەوڵی 
بۆ بدەن کارێکی بێ هوودە دەکەن. کۆمەڵگەی 
کۆمەڵایەتی  بەرینی  گۆڕانێکی  کوردستان 
کۆمەڵگە  ئــەم  هەرچی  و  هــاتــووە  پێک  تێدا 
پێشکەوتن خوازتر، مەدەنی تر و جەماوەری تر 
بێت، زیاتر بەقازانجی کۆمەڵگە دەبێت. ئەگەر 
خۆی  زەرەری  بە  نەتیجەیە  ئــەم  حیزبێک 
لە  بەرەوپێشچوونە  ئــەم  نەتوانێ  و  بزانێ 
بەشێک لە ئامانجەکانی خۆیدا پێناسە بکات، 
بێگومان لەمپەرێکی گەورەیە لە سەر ڕێگای 

گەشەی کۆمەڵگەی مەدەنی.
مەترسیی  پێی‌وایە  کە  هەیە  بۆچوونێک 
بــەحــیــزبــیــکــردنــی کــۆمــەڵــگــەی مـــەدەنـــی لە 
ــی کـــوردســـتـــان لـــە ڕادەبــــــەدەر  ــ ــەڵات ــ ڕۆژه
لەبەرانبەر  ئەم  خودی  و  دەکرێتەوە  گەورە 
خەبات  لە  بەستێنە  دوو  ئەم  دانانەی  یەکدا 
هەڕەشەیەکی گەورەترە بۆ سەر کۆمەڵگەی 
مەدەنی. بزووتنەوەی مەدەنی قەت بەرانبەر 
ڕاناوەستێ،  شۆڕشگێری  بزووتنەوەی  بە 
شۆڕشگێرانە  بزووتنەوەی  ئەوەیکە  مەگەر 
نیشان  بێ بایەخ  مــەدەنــی  خەباتی  بیهەوێ 
ــردوودا بە هۆی  ــ ــازدە ساڵی ڕاب پ لە  ــدات.  ب
کۆمەڵێک لیدەر کە توانای لێکدانەوەی واقعی 
هەیە  سیاسەتیان  و  خــەبــات  و  کۆمەڵگە 
لەم  کــراون.  کێشەکان چارەسەر  لە  بەشێک 
وایە:  پێی  محەممەدیانی  ــازاد  ئ پێوەندییەدا 
ــەوەی مــەدەنــی و کـــەڵان گــوتــاری  ــن ــزووت "ب
نەتەوەیی یا بزووتنەوەی نەتەوەیی لە ئیستادا 
ڕکابەری یەکتر نین، بەڵام کەسانێک هەن کە 
ــەرەو ئــەم مەسیرەی بــەرن،  ئــارەزوویــانــە ب
ڕێفۆڕمخوازیی  لە  پێیەکیان  کە  کەسانێک 
ناوەندگەرای ئێرانی دایە. ئەوانە لە قۆناغێکدا 
بکەن  زاڵ  بــیــرۆکــەیــە  ــەم  ئـ ــبــوویــان  ــی تــوان
)جموجۆڵی  ــە  ــارادای ئ لــە  ئێستا  ئـــەوەی  کــە 
مەدەنی( بەرهەمی شکستی خەباتی شاخە و 
بە هۆی  ئیستا  هەڵبەت  کە  ئەو  بۆ  بەدیلێکە 
ناکارامەیی ئیسڵاحات لە کزی‌دان". بەشێکی 
کە  هەڵخەڵەتێنەر  هەرایەکی  لە  گــەورە  زۆر 
دەنرێتەوە،  پێوەندییەوە  ئــەم  سۆنگەی  لە 
لەڕاستیدا هی ئەو ڕەوته سیاسییانە نییە کە 
بەڕاستی دڵسۆز و خەمخۆری سەربەخۆیی 
ڕەوتــە  ئــەو  هی  بەڵکوو  مەدەنین،  خەباتی 

ڕکەبەریەتیدا  مەیدانی  لە  کە  سیاسییانەیە 
نین کە خۆیان  پێگەیە  ئەم جێگە و  خاوەنی 
له  تــاڵ  ڕاستییەکی  دەکـــەن.  بۆ  بانگەشەی 
ئەمەیە  کورد  هاوچەرخی  خەباتی  مێژووی 
ڕەوتە  ئەو  بەربەستانەی  ئەو  جار  زۆر  کە 
باڵەکەی  دوو  هەر  بۆ  پەراوێزییانە  کوردییە 
سیاسی(  و  )مــەدەنــی  جــەمــاوەری  خەباتی 
لەو  بووە  دەکــەن، زۆر ڕووخێنەرتر  سازی 
سازی  نــاوەنــدی  حاکمییەتی  بەربەستانەی 

کردوە.
ــەر لــە مــەســەلــەی هــەڕەشــەکــانــی سەر  ه
کۆمەڵگەی مەدەنی لە ڕۆژهەڵاتی کوردستان 
کە کەمترین باسی لە سەر کراوە، هەڵوێست 
و بــۆچــوونــی کـــوردە ڕۆژهــەڵاتــیــیــەکــان لە 
تێکۆشانی  و  کــار  بە  بەرانبەر  دیاسپۆرایه 
ئەوان  وڵات.  نێوخۆی  لە  مەدەنی  چالاکانی 
کە زۆربەیان بە چەند دەیەیە لە کوردستان 
کۆمەڵگە  واقعی  بە  دەرک  کەمتر  و  دوورن 
نێوخۆی وڵات  دەرفەتەکانی  و  زەرفییەت  و 
دەکەن، خوێندنەوە و قەزاوەت و ڕەفتاریان 
ڕێکخراوە  و  مەدەنی  چالاکانی  بە  بەرانبەر 
مەدەنییەکان و بە گشتی کۆمەڵگەی مەدەنی، 
وڵات  ــێــوخــۆی  ن لــە  لــــەوەی  دوورە  زۆر 
بوونی هەیە. جۆری ڕوانین و هەڵوێست و 
لە  ئێستادا  لە  دیاسپۆرا  کــوردی  قــەزاوەتــی 
تۆڕە کۆمەڵایەتییەکان بەرانبەر بە جموجۆڵی 
دەتوانێ  بەستێنە،  ئەم  چالاکانی  و  مەدەنی 
و  ئێستا  لە  کۆمەڵایەتی  بەرینی  کەلێنێکی 
داهاتوو لە کۆمەڵگەی کوردستاندا ساز بکات

دەرفەتەکان
بــەڕەســمــی نــاســیــنــی کــۆمــەڵــگــەی مــەدەنــی 
ــەورە نــەتــەوەیــیــە  ــ ــەوە گ ــن ــزووت ــە لایـــەن ب ل
درفەتانەیە  لــەو  یەکێک  جــەمــاوەریــیــەکــەوە 
بۆ  ئــەرێــنــی  مــەجــالــی  کــە گەلێک دەرگـــا و 
ــی  ــەڵاتـ ــی لـــە ڕۆژهـ ــەدەنـ بـــزووتـــنـــەوەی مـ
کوردستان‌ کردۆتەوە. ئەم بە‌ڕەسمی‌ ناسینە 
لەگەڵ خۆیدا پشتیوانی و متمانە پێبەخشینی 
بەدوادا هاتووە و حیزبەکان چ لە گوتار و چ 
بە پشتیوانیی میدیایی، دەرفەتێکیان بۆ گەشە 
مەدەنی  کۆمەڵگەی  بەرفراوانبوونەوەی  و 

خوڵقاندوە.
هەروەک چۆن بوون و بەردەوامیی نیزامی 
تــەواویــەتــی خــۆی‌دا  لــە  کــۆمــاری ئیسلامی 
مــەدەنــی،  کۆمەڵگەی  ســەر  بــۆ  هــەڕەشــەیــە 
زۆر  لەمپەرێکی  ڕێژیمە  ئەم  "ڕووخانی  بە 
ــە ســەر  ــورس و بــنــەڕەتــی ل ئــەســاســی و قـ

ڕێگای گەشەی خەباتی مەدەنی و سیاسی لە 
کوردستان هەڵدەگیردرێ".

دەرفەتێکی دیکە بۆ کۆمەڵگەی مەدەنی لە 
ڕۆژهەڵاتی کوردستان، پەیدابوونی ئینترنێت 
کۆمەڵایەتییەکانە  ــۆڕە  تـ پــەرەســەنــدنــی  و 
چــالاکــانــی  ــۆ  ب بــەرفــراوانــی  مەجالێکی  کــە 
مەدەنی، ڕێکخراوە مەدەنییەکان و بە گشتی 
و  کــار  کە  هێناوە  پێک  مەدەنی  کۆمەڵگەی 
کۆمەڵگە  سەرنجی  بناسێنن،  چالاکییەکانیان 
بخەنە  گوشار  و  ڕابکێشن  خۆیان  لای  بۆ 
سەر لایەنی دەســەڵات. لە دەیــەی ڕابــردوو 
بەم لاوە، ئینترنێت لە ڕۆژهەڵاتی کوردستان 
زۆری پەرەگرتوە و بەکارهێنەری زۆر هەن. 
ئینترنێت و تۆڕە کۆمەڵایەتییەکان دەرفەتی بە 
خەڵک داوە لە ئاستێکی بەریندا و ڕاشکاوانە 
دژایەتیی خۆیان دژی دەسەڵات دەرببڕن. بە 
باش وەدەست  تێچوو، دەسکەوتی  کەمترین 

هاتووە.
بوونی سۆشیال میدیا بووەتە دەرفەتێکی 
زۆر جیددی و گەورە بۆ ئەوەیکە دەسەڵات 
بکا  دەرخــۆنــە  بــە  ــزە  دی پرسەکان  نەتوانێ 
ــێ. سۆشیال  ــن داب لــەســەر  و ســەرپــۆشــیــان 
توانیویەتی ئەو دەرفەتە لە دەسەڵات بستێنێ 
مۆنۆلۆگی  و  لایانە  تــاک  شێوەیەکی  بە  کە 
بسەپێنێ  خەڵکدا  بــەســەر  خــۆی  حکومەتی 
توانیویەتی ئەو دەرفەتە ساز بکا بۆ ئەوەی 
خەڵک بتوانێ قسان بکا لەگەڵ یەکتر، مۆنۆلۆگ 
بکا بــە دیــالــۆگ و لــە بــەرانــبــەر دەســەڵاتــدا 
لە  ئەگەر  کۆمەڵایەتییەکان  تۆڕە  ڕاوەستێ. 
لایەک ئاستی چالاکی و تەبلیغیی ڕێکخراوە 
مەدەنییەکان و چالاکانی بەرز کردۆتەوە لە 
لایەکی دیکەوە توانیویەتی دەستی دەسەڵات 

تا ڕادەیەک لە سەرکوت کەم بکاتەوە.
بەرزبوونەوەی ئاستی هۆشیاریی نەتەوەیی 
خەڵکی کوردستان و بەرزبوونەوەی ڕەفتار 
و بیرکردنەوەی کۆمەڵایەتیی خەڵک بۆ ئاستی 
دەرفەتانەیە  لەو  یەکێک  مامناوەندی  چینی 
زۆرترین  دەتــوانــێ  مــەدەنــی  کۆمەڵگەی  کە 
ــت. لـــەم پــێــوەنــدیــیــەدا  ــرێ ــگ ــێ وەرب کــەڵــکــی ل
دابەشکردنی شوناسی  بە  بێهزاد خۆشحاڵی 
"بەرگری"،  قۆناغی؛  سێ  سەر  بە  نەتەوەیی 
باوەڕەدایە کە  لەو  "بە بەرنامە"،  "ڕەوایی" و 
کۆمەڵگەی کوردستان گەیشتۆتە ئاستێک کە 
بڕوات  بەرنامە  بە  بەرەو شوناسی  دەتوانێ 
و " گەورەترین دەرفەت بۆ کورد ئەوەیە کە 

کۆمەڵگەی مەدەنی لە ڕۆژهەڵاتی کوردستان
داهاتووی کۆمەڵگەی مەدەنی؛ هەڕەشە و دەرفەتەکان )بەشی کۆتایی(

درێژە بۆ لاپەڕەی ١٠

خوێن لەبری نان: کار-مەرگ، جەستەی ناسەروەر و دۆخی هەڵاواردن لە ڕۆژهەڵات
ڕۆژهەڵات وەک پێڕستی ڕێگاکانی گەیشتن بە مەرگ )٥-٤(

سەرهەڵدانی کۆڵبەری
لەگەڵ  هاوکات   ،٢٠٠٩-٢٠١٠ ساڵانی  لە 
بەسەربازیکردن  ڕێوشوێنی  چڕبوونەوەی 
زیادبوونی  ڕۆژهــەڵات،  بەئاسایشکردنی  و 
ــەکــانــی شـــارە  ــی بـــــازاڕە کــاتــیــیــە ســنــووری
ســنــووریــیــەکــانــی  مــەریــوان، ســەردەشــت، 
پیرانشار، مەهاباد و بانەی بەخۆوە بینی کە 
کۆڵبەری.  سەرەکی  ناوەندی  بوونە  دواتــر 
دەوڵەت ڕێگەی بە بازرگانانی ناوخۆیی دا کە 
کاڵا لە کوردستانی عێراقەوە هاوردە بکەن 
کوردەکان.  غەیرە  شارە  بۆ  بیگوازنەوە  و 
بووە  ناجێگیرانە  بــازاڕە  ئەم  دروستکردنی 
هۆی کەمبوونەوەی دانیشتووانی گوندەکان 
و هانی گوندنشینانی دا کێڵگەکانیان جێ بهێڵن 
و بەدوای داهاتوویەکی باشتردا بگەڕێن لە 
شار. لە ماوەی کەمتر لە دە ساڵدا، لە شاری 
)لە  بازرگانییەکانی  ناوەندە  ــارەی  ژم بانە 
ساڵی ٢٠٠٥( لە ٤ وە بۆ ٢٥٠ )لە ٢٠١٦( بەرز 
بووەوە، دەوڵەت بە پشتبەستنێکی بنچینەیی 
ناوخۆی  ئابووری  ناجێگیرانە،  بــازاڕە  بەو 
 Soleimani and زیاتر وێران کرد )بڕوانە
 .)Mohammadpour, 2020a, 2020b
لەگەڵ ئەوەشدا خواستی خوێندن و چوونە 
کــردەوە  کەم  گەنجاندا  نێو  لە  قوتابخانەی 
بەدەستهێنانی  ڕێگەیەکی  وەک  پێشتر  کە 
دەکــردەوە. وەک  لێ  بیریان  کاری حکومی 
کوڕەکەم  دەڵێت    بانە  خەڵکی  کۆڵبەرێکی 
وازی لە خوێندن هێنا و پێی گوتم هەرچەندە 
ناتوانێت کارێک  بدات هەرگیز  ئەوە  هەوڵی 
بەدەست بهێنێت. سیاسەتی  لەم سیستەمەدا 
سوپای پاسدارانی کۆماری ئیسلامیی ئێران 
ئابووری  فــەزای  لە  کــورد  هێشتنەوەی  بۆ 
نەژاددا  سنوورداردا لەسەردەمی ئەحمەدی 
کە  مــاوەتــەوە،  خــۆی  وەک   )٢٠٠٥-٢٠١٣(
درووشمەکەی  دادپەروەری و گەشەپێدان 
و ڕووحانییش )٢٠١٣-٢٠٢١( بە درووشمی 

وریایی و هیوا دەسەڵاتی گرتە دەست.
نوێیەکانی  پۆلێنە  دواییدا،  ساڵانەی  لەم 
منداڵانی  و  کۆڵبەر  ژنانی  وەک  کۆڵبەری 
ــن، ئــەمــەش ئــامــاژەیــە  ــ ــەوت ــ ــبــەر دەرک کــۆڵ
بــۆ ســرووشــتــی تــێــکــەڵاوی ئـــەم فــۆرمــەی 
داهێزرانی  لە ڕەگەز و چین.  ناسەقامگیری 
نــەخــۆشــیــیــە  ــە و  ــەســت ــەی ج ــت ــشــوەخ ــێ پ
درێژخایەنەکانی وەک هەوکردنی جومگە و 
شکانی ئێسک و دیسکی مل و پشت بەتایبەتی 
لەنێو کۆڵبەرە مێینەکاندا باون. فاتمە ژنێکی 
ــەی  ــاوســەرەک ــی ه ــردن ــە، پـــاش م ٦٠ ســاڵ
نەبوونی  بەهۆی  و  کۆڵبەری  دایــە  دەستی 
هیچ  پشتیوانییەوە  و  ئــابــووری  دەرفــەتــی 
بژێوی  دابینکردنی  بۆ  دیکەی  ڕێگەیەکی 
پاژنەی  هێشتا  دەڵێت  ئــەو  نــەبــووە.  ژیانی 
ساڵی  هەڵسوڕانیەوە  بەهۆی  ئاوساوە  پێی 
ئەستەم  بە  و  کۆڵبەری  لەڕێگای  ــردوو  ڕاب
مافی  تــۆڕی  دەگرێت.  ئــازارەکــەی  بەرگەی 
لە  ــردەوە،  ــ کـ بڵاوی  ــان  کــوردســت مــرۆڤــی 
ساڵانی ٢٠١٩-٢٠٢١ زیاتر لە دەیان منداڵی 
بریندار  ــان  ی ــوژراون  ــ ک گوللە  بــە  کۆڵبەر 
فەرهاد  ئێرانەوە.  هێزەکانی  لەلایەن  کراون 
و ئازاد خوسرەوی )تەمەن ١٤ و ١٧ ساڵ( 
لە  دەکــرد،  کۆڵبەرییان  کــاری  کە  بــرا  دوو 
زستانی ٢٠١٩، دوای ئەوەی بۆ ماوەی سێ 
مردوویی  بە  بــوون،  و شوێن  بێسەر  ڕۆژ 
منداڵی  ٢٠٢٠، سێ  هاوینی  لە  دۆزرانـــەوە. 
کۆڵبەر- زانکۆ ئەحمەدی )١٦ ساڵ(، سروش 
ماکاری )١٧ ساڵ(، و زانست حەسەن نەژاد 
دەوڵەتەوە  هێزەکانی  لەلایەن  ســاڵ(-   ١٨(
تەقەیان لێ کرا و کوژران. ئەمین ڕەحمانی 
هاوینی  لە  تەمەن،  کەم  دیکەی  کۆڵبەرێکی 
٢٠٢١ لەلایەن هێزەکانی سنووری ئێرانەوە 

لە شاری سەردەشت کوژرا.

ڕێگاکانی  پێڕستی  وەک  ــەڵات  ڕۆژهـ
گەیشتن بە مەرگ

ــوور وەک  ــنـ ــەزا-سـ ــی ئـــێـــران فـ ــەتـ دەوڵـ
چەکێکی کۆمەڵکوژ یان تەکنۆلۆژیای مەرگ 
دەبێتە  هــەڵاواردن  تێیدا  کە  بەکاردەهێنێت 
نۆرم و دەسەڵاتی سەروەربوونی هەمیشەیی 
خۆی لەسەر ئەو جەستانە دەتاشێت کە لە 
پۆلێن  و  نەکراون  باس  یاساییەوە  ڕووی 
نــەکــراون و کــەم کــراونــەتــەوە. بــەم مانایە، 
ئاگامبێنە  بــیــرۆکــەی  هــاوشــێــوەی  ســنــوور 
ژیــان/جــەســتــەی  هەندێک  کــە  کەمپێک  بــۆ 

نەتەوەیی-  جیاوازییە  بەهۆی  بێت-  تێدا 
لەگەڵ  ــەوەی  ئ وەک  و  زمانەوانییەکانەوە 
نەگونجێت-  گەلادا  حوکمڕانی  چوارچێوەی 
دەتوانرێت  هەربۆیە  و  دەکرێن  ئەمنی  بە 

فڕێبدرێن و بسڕدرێنەوە.
تووندوتیژی  ڕۆژانـــەی  بڵاوکـــردنـــەوەی 
ــەوە، ڕۆژهــەڵاتــی  ــەت لــەلایــەن دەوڵ کوشندە 
نەخشەی  کــە  مـــەرگ  جیهانی  بــە  کـــردوە 
تەقەکردنی  لــە  تــێــدایــە،  مــەرگــی  ڕێگاکانی 
دوایین  لە  خنکان.  و  مین  بۆ  ڕاستەوخۆوە 
مانگی  ١٨ی  لە  دەوڵــەت  سوپای  نمونەدا، 
گــەمــارۆدا  کۆڵبەری   ٢٤٠ ٢٠٢٣دا،  مەیی 
لەسەر سنووری تەتە بۆ ماوەی دوو ڕۆژ 
بگات.  پێ  خواردنیان  و  ئــاو  ــەوەی  ئ بەبێ 
هــەرچــەنــدە تــەقــەی ڕاســتــەوخــۆ زۆرتــریــن 
قوربانییەکانی  ڕاپـــۆرتـــکـــراوی  ــاری  ــۆک ه
 ،)KHRN ڕاپۆرتەکان  )بڕوانە  کۆڵبەرییە 
ئەشکەنجەدان و مردن لە پەناگە و ڕێگریکردن 
هەروەها  قوربانییەکان  بۆ  پرسە  دانانی  لە 
لە  جیاکاری  دۆخــی  ڕۆژانـــەی  لە  بەشێکن 
 ٢٠١٨ فێورییەی  ١١ی  ڕۆژی  ڕۆژهـــەڵات. 
تــەرمــی شــوانــە ڕەســوڵــی خەڵکی بــانــە کە 
درابــوو،  ئەشکەنجە  دڕندانە  بەشێوەیەکی 
دۆزرایـــەوە.  بەستراوی  قــاچ  و  دەســت  بە 
ئەبوبەکر  تــەرمــی  ــکــەدا،  دی ــکــی  ــەڕووداوێ ل
لە  ڕۆژ   ٧٠ دوای  ماکۆ  خەڵکی  مەولانیای 
ڕادەستی  ئەشکەنجەدان،  و  زیندانیکردن 
پێشتر  کە  کاتێکدا  لە  کرایەوە.  خێزانەکەی 
هەواڵی بێسەروشوێن بوونی ڕاگەیەندرابوو

ژمـــــــارەی کـــــوژراوانـــــی تــەقــەکــردنــی 
تەنیا  زۆرە.  زۆر  کۆڵبەران  لە  ڕاستەوخۆ 
بە  کۆڵبەر   ٢٥٩ لە  زیاتر  ٢٠٢٢دا  ساڵی  لە 
یان  ــوژراون  کـ دەوڵـــەت  هێزەکانی  تەقەی 
بریندار بوون. هێزەکانی بەناو سنوورپارێز 
مۆڵەتیان پێ دەدرێت بە ئارەزووی خۆیان 
تــەقــە لــە کــۆڵــبــەرەکــان بــکــەن. بــەزەحــمــەت 
لە  بــاس  ئـــەوەی  بــەبــێ  تێپەڕێت  ڕۆژێـــک 
بوونی  کەمئەندام  یان  برینداربوون  مردن، 
کۆڵبەرێک نەکرێت بەهۆی تەقەی هێزەکانی 
دەرەوەی  توندوتیژییەی  ئــەم  ــەتــەوە.  دەوڵ
ناوچەیەکی  بــە  کـــردوە  ــی  ــەڵات ڕۆژه یاسا 
ئازاردانی جەستەیی  تێیدا  کە  نیمچە جەنگ 
تایبەتمەندی  سەرنجڕاکێشترین  ــەردەوام  ب
ئەو  ژمــارەی  هەندێکجار  ڕۆژانــەیــە.  ژیانی 
ئامانج  دەکرێنە  ڕۆژدا  لەیەک  کۆڵبەرانەی 
دەگاتە زیاتر لە دە کەس. دەبێت ئەوە ڕوون 
بکرێتەوە کە هەڵگرتنی ناسنامەی کۆڵبەری 

یان وەستان بەفەرمانی دەورییەی دەوڵەت، 
ناکات.  ڕزگــار  تەقەکردن  لە  کۆڵبەرەکان 
کاری  ئەوە  بەڕاستی  وتی  کۆڵبەرێک  وەک 
بڕۆین  بدات  پێ  سەربازەکەیە کە ڕێگەمان 
ئەوان  بەسەرمانەوە،  بنێت  فیشەکێک  یان 
بکەن.  لــەگــەڵ  شتێکمان  هــەمــوو  ــن  ــوان دەت
گرنگەکانی  ئەندامە  جار  زۆر  کۆڵبەرەکان 
یان  سەر  واتە  ئامانج،  دەکرێتە  جەستەیان 
و   ٢٠٢٠ جــولای   ٣٠ لە  نموونە،  بۆ  سنگ. 
٢٥ی ژوئەنی ٢٠٢٣ تەقە لە سەری وەزیر 
ڤــاریــان شەریفی  مــحــەمــەدی ١٨ ســاڵ  و 
١٩ساڵ کرا. نمونەیەکی دیکە مردنی سەجاد 
چاڵدورانە  خەڵکی  کۆڵبەرێکی  میلان،  دالای 
کە لە مەودایەکی نزیکەوە تەقە لە سنگی کرا. 
سیستماتیکانە،  و  ئامانجدار  تەقەکردنە  ئەم 
کـــردەی تــوونــدوتــیــژیــی هــۆشــیــارانــە و بە 
ــایــەتــی خستن و  ــە مــرۆڤ ل ــۆ  مــەبــەســتــن ب
زەلیلکردنی  و  کــورد  ڕۆحــی  تێکشکاندنی 

شوناس و کەرامەتی مرۆڤایەتییان.
ــە کــەنــدەڵانــەکــانــەوە  ــەخــوارەوە ل ــن ــەوت ک
برینداربوونی  و  مــردن  هــۆکــاری  دووەم 
کەندەلانەکان  لە  کۆڵبەرەکان  کۆڵبەرانە. 
بەڕێکەوت  تەنها  نــەک  خـــوارەوە  دەکــەونــە 
بەڵکو  ناوچەکە.  بە  نەبوونیان  ئاشنا  یــان 
ــان  ــ زۆرێــکــیــان لــە کاتی هــەڵاتــن، ڕاوەدوون
دەکــەونــە  ــەت  دەوڵـ هێزەکانی  پاڵنانی  یــان 
لە  وەیــســی-  حەمید  نمونە،  بۆ  خـــوارەوە. 
شاخێکەوە کەوتە خوارەوەو گیانی لەدەستدا 
لە ناوچەی نەوسود لە پارێزگای کرماشان 
لــەکــاتــی    ،٢٠٢١ ــی  ــ ــۆزەردان جــ ١٢ی  لــە 
ڕاوەدونانی لەلایەن دەورییەی سنوورییەوە. 
ــەران  ــبـ ــۆڵـ ــە کـ ــ ــەن ک ــ ــک هـ ــ ــێـ ــ ــەلـ ــ ڕووداوگـ
کەندەڵانەکانەوە  لە  دڕندانە  بەشێوەیەکی 
دەدرێنە  فڕێ  دەوڵەتەوە  هێزەکانی  لەلایەن 
 ،٢٠١٨ ئاپریلی  لە  نموونە،  بۆ  خـــوارەوە. 
کۆڵبەرێکی  ــی،  ــان ڕەحــم ــم  کــەری مــحــەمــەد 
تەمەن ٤٣ ساڵی خەڵکی کامیاران، فڕیدرایە 
دەدا  هەوڵی  لەکاتێکدا  کــوژرا  و  دۆڵێکەوە 
ئەفسەرانی سنوور ڕازی بکات کە بارەکانی 

ئازاد بکەن.
بەگشتی، کۆڵبەرێکی ئاسایی بارەکەی بە 
تێکڕا ٧٠ کیلۆ دەبێت. وەک باس کرا کێشی 
توانای  و  ــەز  ڕەگ و  تەمەن  بەپێی  بــارەکــە 
جەستەیی دەگۆڕێت، بەڵام بێ گوێدانە ئەوە، 
توانای  لە  قورستر  زۆر  باری  کۆڵبەرەکان 
کەمێک  هیوایەی  بــەو  هــەڵــدەگــرن،  خۆیان 
پارەی زیاتر بەدەست بهێنن تا بتوانن کیلۆ 

منداڵەکانیان  بۆ  زیاتر  ســوری  گۆشتێکی 
ئەم  دەکــات.  باسی  کۆڵبەرێک  وەک  بکڕن، 
بارە زیادانە دەتوانن زیانێکی جەستەیی بەو 
توانای  تەمەنن،  بە  کە  بگەیەنن  کۆڵبەرانە 
کێشەی  بەدەست  یــان  لاوازە  جەستەییان 
تەندروستییەوە دەناڵێنن. بۆ نموونە، ئەحمەد 
عەزیزپوور و ڕۆستەم ڕۆستەمی لە ساڵی 
٢٠١٦ و حەمزە مەولودپوور لە ساڵی ٢٠١٧ 
دڵــەوە  جەڵتەی  بەهۆی  کۆڵبەری  لەکاتی 

گیانیان لەدەست داوە.
ــە کێشی  ــەیــوەســت ب مــەتــرســیــیــەکــانــی پ
زیاد  بۆسە  یان  هەڵاتن  لەکاتی  بارەکانەوە 
دەبن. هەروەها گرتنەبەری ڕێگەی نەناسراو 
و نامۆ و سەرکێشانە لە هەوڵی ڕزگاربوون 
لە ئەگەری هەبوونی بۆسە، مەترسی ڕوودا 
هەروەها  دەکــات.  زیاد  برینداربوون  یان  و 
پەڕینەوە لە ڕووبارەکان مەترسی تایبەتیان 
لە ڕۆژانی  هەیە. ئاستی ئاوی ڕووبارەکان 
جار  زۆر  و  بــەرزدەێــتــەوە  لەناکاو  بــارانــدا 
ــار لە  ــ بــپــەڕیــتــەوە. زۆرج نــاتــوانــرێــت لێی 
دەکرێتە  هێرش  ڕووبــارەکــەدا  ناوەڕاستی 
لەو  ڕووداوی  دوایین  کۆڵبەرەکان؛  ســەر 
جۆرە لە ٢٠ فێورییەی ٢٠٢١دا ڕووی دا، کە 
بەزاندنی  لەکاتی  کورد  کۆڵبەری  دوو  تێیدا 
سنووری ئێران – عێڕاقدا لەلایەن هێزەکانی 

سوپای پاسدارانەوە تەقەیان لێ کرا.
لە زستاندا، بەهۆی خراپی کەش و هەواوە، 
هەر گەشتێک نزیکەی چوار ڕۆژ دەخایەنێت، 
کۆڵبەران  برینداربوونی  و  مردن  ڕێژەی  و 
ڕۆژهەڵاتدا  درێــژەی  و  وەرزە سەخت  لەم 
زیاد دەکات. بارینی بەفر مەودای بینین کەم 
دەکاتەوە، وا لە کۆڵبەران دەکات با ئاسانی 
لێبکرێت  تەقەیان  ئەگەر  و  بۆسەوە  بکەونە 
کــەمــتــر تــوانــای دەربــازبــوونــیــان دەبــێــت. 
ــۆســەوە، زۆر جار  ــەوەی نــەکــەونــە ب بــۆ ئـ
کۆڵبەرەکان ڕیگەی نائاسایی دەگرنە بەر کە 
مەترسی هەرەسی بەفر و مەترسی دیکەی 
لێدەکەوێتەوە. لە ١٨ی ژانوییەی ٢٠٢١، پێنج 
کۆڵبەر لە سنووری ئێران و تورکیە بوون 
بــە ژێــر هــەرەســی بــەفــرەوە و پــاش چەند 
ناوچەکەوە  خەڵکی  لەلایەن  گەڕان  ڕۆژێک 
لەهەندێک حاڵەتدا،  بە مردووی دۆزرانەوە. 
کۆڵبەرەکان لە سەرمادا دەیبەستن و گیان 
لەدەستدەدەن. لە ٢ی فێورییەی ٢٠٢٠، ٢٣ 
کۆڵبەر لە چیا بەفراوییەکانی سەقز بێ سەر 
لەدەست  گیانیان  دوانیان  بــوون،  شوێن  و 
هاوبەشی  هەوڵی  بە  دیکەش  ئەوانی  و  دا 

خەڵکی  و  خاچی سوور 
ناوچەکە ڕزگار کران.

هــەروەهــا ڕۆژهـــەڵات 
میلیۆنان  ــە  ل بـــووە  ــڕ  پ
ــدراو کــە  ــ ــن ــ ــێ ــ مـــیـــنـــی چ
زۆربەیان لە کات و پاش 
عێراق  و  ئێران  شــەڕی 
مینە  ئـــەم  ــنـــدراون.  ــێـ چـ

چێندراوانە بە درێژی ١١ کیلۆمەتر سنووری 
ئێران –عێراق دادەپۆشن کە بەشێکی زۆری 
لە ناوچەی ڕۆژهەڵات‌دایە. پاش کۆتاییهاتنی 
شەڕی ئێران و عێراق، نزیکەی پێنج هەزار 
مینەوە  تەقینی  ــەهــۆی  ب کـــورد  هــاوڵاتــی 
هەنگاو  ڕێکخراوی  داوە.  لەدەست  گیانیان 
لە مانگی  بۆ مافەکانی مرۆڤ ڕایگەیاند کە 
لانیکەم   ،٢٠٢٢ ئاوریلی  تا   ٢٠٢١ ئاوریلی 
سنوورەکانی  لــە  کۆڵبەر  و  هــاوڵاتــی   ٥٠
بریندار و کەمئەندام  ڕۆژهــەڵات کوژراو و 
بوون. بۆ نموونە، لە ٢١ی نۆڤامبری ٢٠٢٠، 
عەزیز ڕۆنما لە ئۆشناڤیە بەهۆی تەقینەوەی 
لەدەستدا و دواتــر و پاش دوو  قاچی  مین 
گیانی  برینەکانییەوە  سەختی  بەهۆی  ڕۆژ 
ڕۆژی  دیکەدا،  ڕووداوێکی  لە  لەدەستدا.٢٦ 
بەناوی  کۆڵبەرێک   ،٢٠٢٠ ژانوییەی  ٥ی 
هەورامانات  لەناوجەی  ئیبراهیمی  عەباس 

بەهۆی مینەوە قاچێکی لەدەست دا.
ــەت  ــ ــە ڕۆژهـــــــەڵات هــێــزەکــانــی دەوڵـ لـ
مافەکانی  پێشێلی  ڕۆتینی  بەشێوەیەکی 
و  ــەن  دەکـ دەستگیریان  و  ــەن  دەکـ خــەڵــک 
لێیان  و  ــەن  ــ دەک ــەگــەڵ  ل لێپرسینەوەیان 
کۆڵبەرەکان  بــۆ  بەتایبەتی  ئەمە  دەدەن. 
ــەی یــاســیــن فــیــکــری،  ــەک ــی ــە. دۆســی ــتـ ڕاسـ
ــە، نــمــونــەی ئــەم  ــان کــۆڵــبــەرێــکــی گــەنــجــی ب
ــە. فــیــکــری لە  ــەی ــی هــەڵــســوکــەوتــە بــەربــەری
و  لێیدرا  دڕندانە  بەشێوەیەکی  سەربازگە 
سەبازگەکە  فــەرمــانــدەی  و  گیرا  ڤیدیۆی 
هێزەکانی  هەروەها  بڵاوکردەوە.  ڤیدیۆکەی 
ــی تـــری تــوونــدوتــیــژی  دەوڵــــەت جــۆرەکــان
بەکاردەهێنن، وەک ناچارکردنی کۆڵبەرەکان 
ــاکــکــردنــەوە و جــلــشــۆردن لـــەب نکە  ــە پ ب
و  کەرامەت  شکاندنی  بۆ  سەربازییەکاندا، 
بنکەیەکی  لە  کورد  سەربازێکی  شانازییان. 
کارەکانی  ــەی  زۆرب کە  وتم  پێی  سنووری 
یان  پاککردنەوە، جل شۆردن، سڕین  وەک 
چاککردنەوەی  یان  دروستکردن  تەنانەت 
ــبــەرە  ــان، بـــە کــۆڵ ــەکـ ــازگـ ــەربـ ــاجــی سـ ســی
ئاماژەی  ئەنجامدەدرێت.  دەستگیرکراوەکان 
خزمەتگوزارییەکی  کاتێک  ــەوەشــکــرد،   ب
کۆڵبەر  هەندێک  بێت،  پێویست  دیاریکراو 
بۆ  ئێرە  دەهێنرێنە  و  دەکــرێــن  دەستگیر 
ئەوەی کارەکە ئەنجام بدەن. ئەم کۆڵبەرانە 
سووکایەتییان پێ دەکرێت و ناوی سووک و 
ناشیرینیان لێ دەنرێت. ڕاپۆرتە نێوخۆییەکان 
لەکاتی  ئاماژە بەوە دەکەن کە کۆڵبەرەکان 
کارکردن تێهەڵدان و لێدان دەخۆن. هەروەها 
کۆڵبەرەکان،  لەگەڵ  چاوپێکەوتنەکانمدا  لە 
دەوڵەت  هێزەکانی  کە  لەوەکردوە  باسیان 
بەکاردەهێنن  ڕیسواکەر  وشــەی  زۆرجــار 
وەک  گەواد  و  بێ شەرەف ، گاڵتەیان بە 
بیروباوەرە ئایینیەکانیان و بێڕێزی کردن بە 
کەسایەتییە سوننیە ڕێزلێگیراوەکانیان وەک 

عومەر  دەکرد.
ئەسپ  ئەو  دەوڵــەت  هێزەکانی  هەروەها 
کۆڵبەرەکان  کە  ئامانج  دەکەنە  هێسترانە  و 
هەندێک جار بۆ هەڵگرتنی کاڵاکان بەکاریان 
 ،)٢٠١٦( حــوســێــنــی  ــرە  ــی ســەم دەهــێــنــن. 
نووسینێکی  ــە  ل کـــورد  ــووســی  ــەن ــام ڕۆژن
ــەرەو مــەرگ   ــردن بـ ــ ــاوی  ڕاک ــەن ــدا ب کــورت
کــردووە،  ئەسپەکانی  کوشتنەی  ئەم  باسی 
ئاژەڵەکانش  تەنانەت  نیشانیدەدات چۆن  کە 
ــەت  دەوڵ بــەربڵاوەکــانــی  تووندوتیژییە  لــە 
پارێزراو نین. کاتێک وێنە و ڤیدیۆی لاشەی 
ئێران  ســنــووری  لەسەر  کە  ئەسپ  ــان  دەی
بڵاوکرایەوە،  میدیا  سۆشیال  لە  عێراق   و 
ــێ کــەوتــەوە.  ــی ل ــان ــی تـــووڕەیـــی ڕۆژهــەڵات
نزیکەی  کە  دەکــات  بەوە  ئاماژە  ڕاپۆرتێک 
ئەمیرئابادی  دارستانەکانی  لە  ئەسپ   ٩٠
ئەسپانە  ئــەم  تەرمی  ــوژراون.  کـ ئۆشناڤیە 
ــت یـــان نــزیــک  ــرووشـ ــەســت لـــە سـ ــەب ــەم ب

ناوچەکانی نیشتەجێبوون جێ هێڵراون.

ئەحمەد محەممەدپوور

ئاماژە: خوێن لەبری نان: کار-مەرگ، جەستەی ناسەروەر و دۆخی هەڵاواردن لە ڕۆژهەڵات توێژینەوەیەکی د. 
ئەحمەد محەممەدپوورە پێوەندیدار بە پرسێکی سیاسی، ئابووری، نەتەوەیی ڕۆژەڤی کورد لە ڕۆژهەڵاتی کوردستانە. 
هەروەک لە بەشی بەرایی توێژینەوەکەدا هاتووە، ئەم نووسینە بە پشتبەستن بە ئەدەبیاتی سەروەری و تووندوتیژی، 
بەدواداچوون بۆ پەیوەندی نێوان دۆخی ناسەقامگیریی و شوێنگیری و سیاسەتی مەرگ دەکات کە لە پراکتیکی کاری 
گوتاری  ئێران  دەوڵەتی  کە  باوەڕەیە  ئەو  لەسەر  توێژەر  بووە.  بەرجەستە  کۆڵبەریدا  یان  کورد،  سنووربەزاندنی 
سنووری ئەمنییەتی وەک چەکێک بۆ سەپاندنی دۆخی هەڵاواردنی هەمیشەیی بەسەر ڕۆژهەڵاتدا جێگیردەکات، کورد 
ئەم  لەوەش،  جگە  دەکات.  مەحکوم  مەرگ  کاری  ناجێگیری  پراکتیکی  لەڕێگەی سەپاندنی  مەژی  و  مەمرە  پێگەی  بە 
لێکۆڵینەوەیە سنوور وەک ئەرشیفێک دەخاتە ڕوو کە تۆمارەکانی سیاسەتی مەرگی دەوڵەت تێیدا دانراون و دەپارێزرێن و 
ئاشکرادەکرێن لەژیانی کۆڵبەرەکاندا. "کوردستان" بەشە سەرەکییەکانی ئەم توێژینەوەیە لە پێنج بەشدا بۆ خوێنەرانی 

بڵاو دەکاتەوە و لە کۆتاییدا هەموو توێژینەوەکە بەیەکەوە لە "کوردستان میدیا" دادەنرێت.

هەموو دەسکەوتێکی بزووتنەوەی سیاسیی 
کوردی  کۆمەڵگەی  بەرەوپێشچوونی  و  کورد 
قەرزباری خوێنی شەهیدان و گیانبازیی ڕۆڵە 
پێشمەرگەکانیەتی. ئەو شەهیدانەی هەرکامیان 
مێژوویه کی لێوانلێو له‌ جوامێری، نه به‌ردی  و 
نه به‌زییان بۆ نه ته‌وه که یان تۆمار کردوه‌، ئه‌وە 
ڕۆڵە خۆنەویستانەی له‌ شه‌وه‌زه نگی داسەپاو 
بەسەر کوردستاندا دڕیان بە تاریکی دا و بوونە 
مانگی  به‌  بوون  بەردەوامیی خەبات و  بۆ  ئەستێرەی ڕێ نیشاندەر 
بەسەرهاتی  بێگومان  ــه‌وه.  وڵات خسته‌  ڕووناکاییان  و  تریفەپڕژێن 
ژیانیان ‌و قاره مانه تیی هەرکام لەو شۆڕەسوارانە بۆ ئیمه‌ی ڕێبواری 
ڕێگایان دەبێتە سه‌رمه شقی خه بات‌ و تێکۆشان. بۆیە لە "هەگبەی شاخ 
و شۆڕش"ی ئەمجارەماندا ناو و یادی یه‌ک له‌و هه‌زاران شه هیده 
و  یه‌ک له‌و سه‌دان ڕۆڵە بەوەج و خۆنەویستانە بەرز ڕادەگرین کە 

محه ممه‌د خودامرادی له‌ مه ڵبه ندی سنه‌ی خوێناوییه .
که‌  کــرده‌وه‌  ڕوون  به‌دنیای  چاوی  کاتێک  خودامرادی  محه ممه‌د 
ئازادی  هــه‌وای  نیشتمانەکەیدا  به‌رچاوی‌  به‌شێکی  له‌  نه ته‌وه که‌ی 
"کۆماری  پڕشەنگداری  و  زێڕین  سەردەمی  لە  واتــه‌  هه ڵده مژی، 
ده سه ڵاتی  کــورد  جار  یه‌که مین  بۆ  کە  بوو  لەدایک  کوردستان"دا 
لە  هەتاوی  ١٣٢٥ی  ساڵی  ئەو  بــوو.  خۆیه‌وه‌  به‌ده ستی  سیاسیی 
چاوه‌  سنه‌  ناوچه‌ی  له‌  شیان  ئاوایی  له‌  کوردپه‌روه‌ر  بنه ماڵه یه کی 
گه شه کانی کرده‌وه‌. به ڵام چاره نووس وابوو له گه‌ڵ‌ ژان له‌دایك بێ‌ 
و به‌ ژانەوە گه‌وره‌ ببێ‌‌. خۆشی ‌‌و چێژی‌ ژیانیش بۆ ئه‌و ئاواتێكی‌ 
بچێته‌  نه یتوانی  بۆیه‌ش  هــه‌ر  نه‌هات.  وه‌دی‌  قــه‌ت  كه‌  بوو  ــه‌وره‌  گ
قوتابخانه‌، کاتێکیش که‌ گه‌وره تر ده‌بوو ڕۆژ له گه‌ڵ‌ ڕۆژ زیاتر خۆی‌ 
لە‌  تا به‌روبووی‌ كاری‌ پتر بێ ‌‌و بۆشاییەکی زیاتر  ماندوو ده كرد 

ژیانی بنەماڵەکەیدا‌ پڕ بكاته‌وه .
گه لانی‌  شۆڕشی‌  سه‌ركه‌وتنی‌  تا  خــودامــرادی  محه ممه‌د  ژیانی‌ 
ئیسلامی  کۆماری  ڕێژیمی‌  جینایه ته‌كانی‌  تێپه‌ڕی‌.  به مجۆره‌  ئێران 
خه‌وشدار  زه حمه تكێشی‌  لاوی‌  هه ستی‌  بــه تــه‌واوی‌  كوردستان  له‌ 
كردبوو. هه‌رچه ند له‌ هه لومه‌رجێكی‌ ئاسته مدا ده‌ژیا، به ڵام دەیگوت: 
بۆ  ژیان  ده چم ‌و  له نێو  منیش  دەی  بچێت،  تێدا  نه ته‌وه کەم  كاتێك 
نه بم،  ئازاد  كاتێك  نیه‌.  مانای‌  كوردستان  هه‌ژارانی‌  باقی‌  بۆ  و  من‌ 
ژیان چ مانایه كی‌ هه یه‌. وابوو ئه‌و کاته‌ی پێویست بوو بۆ ئازادی 
گیانی ببه خشێ، خه باتی ڕاستەوخۆی ده ست پێ کرد و چه کی دیفاع 
له‌ هێزی شه هید  دایه‌ و  له‌ شه‌ڕه‌ف ‌و که‌رامه تی گه له که‌ی ده ست 

شه‌ریف‌زاده‌ سازمان درا. 
نەهامەتییەکانی  و  که‌ سەختی  پێشمەرگە  بووە  کاتێک  محەممەد 
ژیان تەنگی بە بنه ماڵه کەی هه ڵچنیبوو، به ڵام ئەو به  هه ستکردن به‌ 
بەرپرسایه تی ده یزانی ئه‌رکی قورستری له سه‌ر شانه و باش لەوە 
دڵنیا بوو کە بۆ کام ئامانج‌ وبڕوا چه کی ده ست داوه تێ. بۆیه‌ خۆی 
کردبوو.  ئاماده‌  گه له که‌ی  دوژمنانی  دژی  توندوتیژ  خه باتێکی  بۆ 
ئه گه‌رێک  هه موو  بۆ  خــۆی  زیــپــک‌وزاکــوون  بــه‌  لاوێکی  وه‌ک  ئــەو 
پێشمه‌رگه یه کی  وه‌ک  ڕێگەوە  له  سه‌ره تای  هه‌ر  و  کردبوو،  ئاماده‌ 
بوو،  تۆقێن  دوژمــن  ده‌ست‌وتفه نگی  ده‌رکـــه‌وت.  به توانا  و  لێهاتوو 
بەدوای  یەک  کە  بوو  بەرچاو  ئەوەندە  لێهاتووییەکانی  و  ئازایه تی 
یەک مه سئوولییه تی پێ بسپێردرێ ‌و دواجار وه‌ک فه‌رمانده‌ری لکی 
شه هید محه ممه‌دی موبه سری دیاری بکرێ. ئەو فه‌رمانده یه کی بوێر 
و ئازای مه ڵبه ندی سنه‌ی خوێناوی بوو، و به شداریی ده یان شه‌ڕی 
قاره مانانه‌ی کرد. له‌ ئازایه تی ‌و ده‌ست کردنه‌وه‌‌دا که موێنه‌ بوو. هه ر 
جارێ له‌ شوێنێک ده ستی له‌ دوژمن ده‌وه شاند و له‌ چاوترووکانێکدا 
خۆی ون ده کرد و دیسان له‌ شوێنێکی دیکهی‌ زه برێکی له‌ داگیرکه‌ران 

ده‌دایه‌وه‌.
محه ممه‌د ئه‌و کاره‌ به نرخانه‌ی و ئه‌و هه ڵسوکه‌وتانه‌ی سه‌ری له‌ 
وه ک  ئه‌وهی‌  هۆی  ببوونه‌‌  ئه‌و  تایبه تمه ندییانه‌  شێواندبوو،  دوژمن 
قاره مانیك له‌ ناوچه‌ی سنه‌ چاوی لێ بکرێ ‌‌و ببێته‌ خۆشه‌ویستی 
هه ڵی  شۆڕگێڕانه‌وه‌  ڕقی  به‌  ئەو  پێشمه‌رگه کان.  و  کادر  و  خه ڵک‌ 
ده کوتایه‌ سه‌ر دوژمن بۆ ئه‌وه‌ی مجالی ده ستکردنه‌وه‌ی پێ نه‌دا. له گه ڵ 
له سه‌ره خۆ  مەشرەف خۆش،  کەساتییەکی  و  هاودڵ  هاوسه نگه‌رانی 
دێموکراتی  حیزبی  بارهێنانی  فێرگه‌ی  له‌  ئەو  بوو.  نه سره‌وتوو  و 
به‌ هاوسه نگه‌رانی  ناوچه‌ی سنه‌دا وانەی خۆڕاگریی  له‌  کوردستان 
وه سه ر  ئه‌زموون  وه‌ک  کرده‌وهدا‌  مه یدانی  له‌  ئه‌وه‌ی  و  ده کوته‌وه‌ 
شه هید  دەگواستەوە.  دیکەی  پێشمه‌رگه کانی  بۆ‌  خستبوو،  یه کی 
محه ممه‌د خودامرادی زۆر شه‌ڕی قاره مانانه‌ی کرد و له‌ سه نگه‌ری 
پێشه‌وه‌دا هاوسەنگەرانی ڕێنوێنی ده کرد. ئەو فه‌رمانده یه کی ڕاستگۆ، 

شێلگیر، ڕاست‌ و دڵسۆزێکی ڕاسته‌قینه‌ی گه له که‌ی بوو.
وه ک  خــودامــرادی  محه ممه‌د   ١٣٦٠ ســەرمــاوەزەی  ووی  ڕۆژی 
هه میشه‌ بوێرانە بڕیاری دا له‌ نێوان جاده‌ی سنه‌-کرماشان که مینێک 
و  تیژ  چاوی  بە  هه‌ڵۆئاسا،  ئــەوان‌  دانێته‌وه.  دوژمــن  هێزه کانی  بۆ 
پاش  و  دانــایــه‌وه‌  دژی گه لییه کان  هێزە  بۆ  که مینیان  وردبینییەوە 
له‌ هێزی  به‌رچاو  ئه‌و جاده‌یە ژماره یه کی  له‌سه‌ر  مانه‌وه‌  ماوه یه‌ک 
گه‌رم  شه‌ڕێکی  دێموکراته‌وه‌.  قاره مانانی  بۆسەی  که‌وتنه‌  دوژمن 
ئیسلامی  کــۆمــاری  هێزی  ــه‌ک ‌و  ــه لای پێشمه‌رگه  ل هێزی  له نێوان 
زه بڕێکی  دێموکرات  کوڕانی  کــرد.  پێ  دیکه‌وه ‌ده ستی  لایه کی  له‌ 
کاریگه‌ریان له‌ دوژمن وه شاند و ژماره یه کی به‌رچاویان لێ کوشتن 
و چه‌ک‌وچۆڵێکی زۆریش به‌ده سکه‌وت گیرا. بەڵام له‌و عه مه لیاته‌‌دا 
بریندار  داگیرکه‌ران ‌و  گو لله‌ی  به‌ر  که‌وته‌  خودامرادی  محه‌ممه‌د 
مه‌رگ  له گه‌ڵ  به‌ربه‌رکانی  زۆر  ماوه یه کی  پاش  به‌داخه‌وه‌  و  بوو، 
لە  بۆ هەمیشە  گەرمەکەی  دڵە  ته‌وریوه‌ر  گوندی  نه خۆشخانه‌ی  له‌ 
و  کورد  شه هیدانی  نه مرانی  کاروانی  ڕیزی  چووە  و  کەوت  لێدان 

کوردستانەوە.

برایم چووکەڵی

هەواڵی ساختە چەکی ستراتیژیی ڕێژیمە تۆتالیتارەکانە

تۆتالیتارییەکان  ڕێــژیــمــە 
بەشێک  وەک  ساختە  هەواڵی 
بــەربڵاوتــریــان  ستراتیژی  لــە 
بــۆ پــاراســتــنــی دەســـــەڵات و 
تێڕوانینی  کــۆنــتــرۆڵــکــردنــی 
گــشــتــیــی و ســەرکــوتــکــردنــی 
بڵاو  ــان  ــ ــەک ــ ــی ــ ــی ــ ــەت ــ ــاڕەزای ــ ن
دەکــــەنــــەوە. ئـــەم ڕێــژیــمــانــە 
بۆ  هــاووڵاتــیــان  تێڕوانینی  چۆنیەتیی  داڕشتنی  بۆ 
زۆر  دژبەرەکان  هێزە  و  حکوومەتەکەیان  و  جیهان 
پشت بە دەستکاریکردنی زانیاری دەبەستن. ڕێژیمە 
ئامرازێک  وەک  ساختە  هــەواڵــی  تۆتالیتارییەکان 
سەرەکیی  ئامانجی  بــە  گەیشتن  بــۆ  بەکاردەهێنن 
نرخێک  هــەر  بە  دەســـەڵات،  پاراستنی  واتــە  خۆیان 
ــۆ ئـــەم مــەبــەســتــە هـــەوڵـــدەدەن ڕەوتـــی  بـــووێـــت. ب
سیستمە  لە  بکەن.  کۆنتڕۆڵ  کۆمەڵگەدا  لە  زانیاری 
بابەتیی  ڕاستییەکی  تەنیا  هەقیقەت  تۆتالیتارییەکاندا، 
خزمەتکردنی  بۆ  دەتوانرێت  کە  شتێکە  بەڵکو  نییە 
دەستکاری  و  بدرێت  قاڵب  لە  ڕێژیم  ئامانجەکانی 
تێڕوانینی  بەکۆنتڕۆڵکردنی چۆنیەتیی  ڕێژیم  بکرێت. 
خەڵک بۆ جیهان، دڵنیای دەدات لەوەی دەسەڵاتەکەی 
لاوازیی  بە  ئۆپۆزسیۆن  و  دەمێنێتەوە  ئــەملاولا  بێ 
پێکهاتەی  سێ  بەسەر  ستراتیژە  ئەم  دەهێڵرێنەوە. 

سەرەکیدا بەش کراوە:

 ١- پاراستنی دەسەڵات
ساختە  هەواڵی  بە  پشت  تۆتالیتارییەکان  ڕێژیمە 
دەبەستن بۆ بەهێزکردنی شەرعیەتی خۆیان و خۆیان 
وەک تاکە دەسەڵاتێک کە توانای حوکمڕانیی خەڵکیان 
دروســت  ڕاپۆرتگەلێ  ــەوان  ئ دەدەن.  پێشان  هەیە، 
دەکەن کە ستایشی سەرکەوتنەکانی ڕێژیم بێ و لە 
هەمانکاتدا شکستەکانی، گەندەڵی یان پێشێلکارییەکانی 
بەدروستکردنی  و  دەکــەن  پەردەپۆش  مرۆڤ  مافی 
چیرۆکێک کە بە ڕوانگەیەکی ئەرێنی پیشانیان دەدات، 
نەدۆڕانی  و  خۆشگوزەرانی  و  سەقامگیری  وەهمی 
دروست دەکەن. هەروەها هەواڵی ساختە یارمەتی ئەم 
ڕێژیمانە دەدات کە وێنەیەکی ناڕاستی نەیارەکانیان 
لەگەڵ  بەهاوتەریب  یــان  ناڕێکخراو  گــەنــدەڵ،  وەک 
دوژمنی بیانیدا بیانناسێنن. ئەم دەستکاریکردنە خەڵک 
بژاردەیی  بەدیلێکی  هیچ  کە  دەگەیەنێ  بەقەناعەت 
بۆ  درێژخایەن  کۆنترۆڵی  و  نییە  ئێستا  ڕێژیمی  بۆ 

ڕێژیمی تۆتالیتەر مسۆگەر دەکات.

 ٢- کۆنتڕۆڵکردنی تێڕوانینی گشتیی
مانەوەی  بۆ  گشتی  تێڕوانینی  و  هزر  کۆنترۆڵی 
تۆتالیتارییەکان  حکوومەتە  پێویستە.  زۆر  ڕێژیم 
ــەوەی  ــردن بڵاوک و  میدیا  کۆنترۆڵکردنی  بەتوندی 
هەواڵی ساختە، واقیعێکی جێگرەوە دروست دەکەن 
سەرلێشێواو  یان  هەڵە  زانیاری  بە  هاووڵاتیان  کە 
دەکـــەن.  ســەرقــاڵ  خــۆیــان  ڕاستەقینەی  دۆخـــی  لــە 
دەگرێتەوە  پڕوپاگەندەیەک  بڵاوکــردنــەوەی  ئەمەش 
شکۆمەند  ناکارامەکەی  سەرکردایەتی  و  ڕێژیم  کە 
پێشان  نالێهاتوو  و  مەترسیدار  ئۆپۆزسیۆن  دەکات، 
دەدات هەروەها هەڕەشەی دەرەکی یان نێوخۆیی بۆ 
ترساندنی بیروڕای گشتیی و پشتبەستن بە حکوومەت 
بۆ پشتیوانی کوێرانە، یان باشتر بڵێین قەیران دروست 
و  بەدۆکیۆمێنت  دەتوانێ  ڕێژیم  نموونە  بۆ  دەکــات 
زلهێزە  کە  بکات  ئەوە  بانگەشەی  ساختەوە  هەواڵە 
یاخود  دەکــەن  وڵات  دژی  لە  پیلانگێڕی  بیانییەکان 
دەبەن.  بەڕێوە  تیرۆریستی  کــردەوەی  ئۆپۆزسیۆن 
مەبەست لەم چیرۆکانە ترساندنی خەڵکە بۆ گوێڕایەڵی 
و  حکوومەت  توندوتیژەکانی  کــردەوە  پشتیوانی  و 
سەرکوتکردنی دامەزراوە مەدەنییەکان و بزووتنەوە 
ناڕەزایەتییە جەماوەرییەکان. ڕێژیمە تۆتالیتارییەکان 
ڕوانینی  بە  پێش  ساختە،  چیرۆکی  بەدروستکردنی 
ڕەخنەگرتنیش  و  دەگـــرن  دەرەوە  بــۆ  هــاووڵاتــیــان 
تاکە  دەبێتە  میدیای کۆنتڕۆڵکراو  سنووردار دەکەن. 
سەرچاوەی هەقیقەت و تەحەدای کردەوەکانی ڕێژیم 

یان پرسیارکردن لەلایەن خەڵکەوە زەحمەت دەبێ.

٣- دووبەرەکی نانەوە لەنێو ئۆپۆزیسیۆندا
ــێ ڕەوایــیــکــردنــی دەنــگــی  ــەب هـــەواڵـــی ســاخــتــە ب
ڕۆڵێکی  ــران،  ــەگ ــن ڕەخ بێدەنگکردنی  و  دژبــــەران 
ڕژێمە  دەگــێــڕێــت.  ئـــەوان  پاسیڤکردنی  لــە  گــرنــگ 
بیرکردنەوەی  کە  تێدەگەن  ــەوە  ل تۆتالیتارییەکان 
سەربەخۆ و بەرخۆدانی ڕێکخراو هەڕەشەیە بۆ سەر 
دەسەڵاتەکەیان بۆیە هەواڵی ساختە بۆ ئەم مەبەستانە 

بەکاردەهێنن: تەحەدای چالاکوانان و نەیارانی سیاسی 
و ڕۆژنامەنووسانی سەربەخۆ کە بەفریو وێنەی ئەوان 
دروستکردنی  بە  تۆتالیتار  ڕێژێمی  بکەن.  خەوشدار 
بەتێوەگلان  ڕاستەقینە  ئۆپۆیزسیۆنی  چیرۆکی ساختە، 
دوژمنە  لەگەڵ  هــاوکــاری  یــان  نایاساییەکان  کــارە  لە 
دەبێتە  دواجار  ئەمەش  دەکات،  تۆمەتبار  دەرەکییەکان 
لایەنگران  لەنێو  گشتیی  پاڵپشتی  کــە  ــەوەی  ئـ هــۆی 
ببێتەوە.  کــەم  حکوومەتی  سیاسەتەکانی  نەیارانی  و 
دروستکردنی  ســاخــتــە،  ــی  هــەواڵ دیــکــەی  ئامانجێکی 

دووبەرەکییە لە نێوان ئۆپۆزسیۆندا. 
زانیاریی  بڵاوکـــردنـــەوەی  بــە  تۆتالیتار  دەســەڵاتــی 
و  سەرلێشێواوی  ئۆپۆزیسیۆن،  ــارەی  دەربـ ناڕاست 
کە  دەکــات  دروســت  کەسانەدا  ئەو  لەنێو  بێ متمانەیی 
هەوڵی بەرەنگاربوونەوەی دەسەڵات دەدەن و بێگومان 
ڕێگری لە بەشداریکردنی بەربڵاوی دەربڕینی ناڕەزایەتی 
ڕێگەی  لە  توانی  تۆتالیتار  ڕێژێمی  کاتێک  دەگــرێــت. 
زانیاری ناڕاست و هەواڵی ساختەوە خەڵک بخەڵەتێنێت 
کە نەیاران تاوانباری توندوتیژن یان بریکاری دەرەکین، 
دەکــەن  ئۆپۆزیسیۆن  پشتیوانی  کەمتر  خەڵک  ــەوە  ئ
ڕژێمانە  ئەم  لەبنەڕەتدا  ئەوانەوە.  دۆزی  نێو  ناچنە  و 
ــدان بــەدرکــی  ــێ ــۆرم پ ــۆرت و ف ــ بــەکــۆنــتــڕۆڵــکــردنــی ڕاپ
هاووڵاتیان لە گرووپگەلی جیاواز، پێشگیری دەکەن لە 
بەرخۆدانێکی ڕێکخراو و بەمجۆرە تەمەنی دڕێژخانەتی 
خۆیان گەرەنتی دەکەن. ڕێژێمە تۆتالیتارییەکان هەواڵی 
چەکێکی  وەک  بەڵکو  تاکتیک،  وەک  تەنها  نەک  ساختە 
چۆنیەتی  کۆنترۆڵکردنی  بۆ  بەکاردەهێنن  ستراتیژی 
بیرکردنەوەی خەڵک و هەستکردن بە حکوومەتەکەیان و 
سەیرکردنی جیهانی دەوروبەریان. بە دەستکاریکردنی 
زانیاری، کۆنترۆڵی خۆیان بەسەر دەسەڵاتدا دەپارێزن و 
ژینگەیەکی پڕ لە سەرلێشێواوی و ترس دروست دەکەن 
سەرکوت  ئۆپۆزسیۆن  سیستماتیک  بەشێوەیەکی  و 

دەکەن.
ــمــە  ــی ســـەرەکـــی هــەیــە کـــە ڕژێ ــک ــارێ ــۆک چــەنــد ه
تۆتالیتارییەکان بۆ پەنا بۆ بڵاوکردنەوەی هەواڵی ساختە 

دەبەن:

کۆنترۆڵکردنی زانیاری
ڕێژێمە تۆتالیتارییەکان هەوڵی قۆرخکردنی زانیاریی 
و  ــۆرت  ڕاپـ بەکۆنتڕۆڵکردنی  دەدەن.  کۆمەڵگەدا  لــە 
بەسەرهات لە ڕێگەی هەواڵی ساختەوە، دەتوانن ڕێگری 
بگرن.  ئۆپۆزسیۆن  یان  میدیای سەربەخۆ  متمانەی  لە 
واتە ڕژیم دەبێتە تاکە سەرچاوەی "ڕاستی" و گەرەنتی 
ئەوە دەکات کە وەشانی ڕووداوەکانی تاکە وەشانە کە 

دەگاتە جەماوەر.

ڕیکلام و شەرعیەتدان
دروستکردنی  بۆ  پڕوپاگەندە  وەک  ساختە  هەواڵی 
وێنەیەکی شیاو و پڕشکۆ لە حکوومەت بەکاردەهێنرێت 
و زۆرجار حکوومەت وەک کەسێکی بەهێز، خێرخواز 
یان بێ هەڵە وێنا دەکرێت. ڕژێمەکان ڕاپۆرتگەلێ پێشان 
و  دەکــەن  دەستکەوتەکانیان  لە  زیادەڕۆیی  کە  دەدەن 
کەسایەتییە  و  دەکــەن  سەرکوت  شکستەکان  ڕاپۆرتی 
ئۆپۆزسیۆنەکان بەدناو دەکەن و حکوومەت دەکاتە تاکە 
دەسەڵاتی شەرعی کە توانای سەرکردایەتیکردنی وڵاتی 
هەبێت. بۆ نموونە ڕژێمێک دەتوانێت بەدرۆ بانگەشەی 
بە  پەیوەستن  ئۆپۆزسیۆنەکان  گرووپە  کە  بکات  ئەوە 
بۆ  تێرۆریزمن  خەریکی  یان  دەرەکییەکانەوە  زلهێزە 
ئەوەی ڕەوا بە ڕێوشوێنە سەرکوتگەرییەکان و تێکدانی 

ڕەوایەتی ئۆپۆزسیۆن بدەن.
 

سەرکوتکردنی نەیاران
زانیاریی  بڵاوکــردنــەوەی  بە  تۆتالیتێرەکان  ڕێژیمە 
ناڕاست سەبارەت بە ئۆپۆزسیۆن، ناڕەزایەتییەکان، یان 
ئێعتبارکردنی  بێ  ئامانجیان  سیاسییەکان؛  کەسایەتییە 
نــەیــاران بە  ــی ساختە  ڕەخــنــەگــرانــی خــۆیــانــە. هــەواڵ
تاوانبار، خیانەتکار، یان بریکاری حکوومەتە بیانییەکان 
ناوزەد دەکات. ئەمەش دەبێتە هۆی ئەوەی کە چوونە 
لەخێراتربوونی  ڕێگری  و  دابەزێت  ئۆپۆزسیۆن  ڕیزی 
هەندێک  لە  بگیرێت.  دەســەڵات  دژی  جووڵانەوەیەکی 
حاڵەتدا ڕژیم بەدرۆ داستان و ڕاپۆرت بۆ شکست یان 
هەڵوەشاندنەوەی گرووپە ئۆپۆزسیۆنەکان دادەڕێژێ و 
مەبەستی ئەوەیە ئەو وەهمە دروست بکات کە بەرخۆدان 
هاووڵاتیاندا  نێو  لــە  ــەڕاوکــێ  دڵ و  تــرس  و  بێهودەیە 

بێنێتەدی و ئیرادەیان دابەزێنێت.

 دروستکردنی ئاژاوەی زانیاری
تاکتیکی سەرەکی ڕێژێمە تۆتالیتارییەکان بریتییە لە 

پڕکردنەوەی کەشی زانیاری بە زانیاری دژبەیەک یان 
سەرلێشێواوی  هۆی  دەبێتە  ئەمەش  چەواشەکارانە. 
کاتێک  لە ڕاستی دەربکات.  و زەحمەتە مرۆڤ سەر 
هەواڵی ساختە بڵاودەبێتەوە، هاووڵاتیان دڵنیا نین کە 
توانای  ئەمەش  هەبێت،  سەرچاوە  کام  بە  متمانەیان 
لاواز  ڕژێــم  کاریگەرانەی  تــەحــەدای  یــان  ڕێکخستن 
دەکات. ئەم "ئاژاوەگێڕییەی زانیاری" یارمەتیدەرە بۆ 
ناسەقامگیرکردنی  و  هاووڵاتیان  ناسەقامگیرکردنی 

بزووتنەوەکانی ئۆپۆزسیۆنیش.

ساختەکردنی هەڕەشە یاخود دروستکردنی دوژمن
زۆرجار ڕێژێمە تۆتالیتارییەکان بۆ دڵەڕاوکێ خستنە 
یاخود  دەرەکی  هەڕەشەی  باسی  هاووڵاتیان  نێودڵی 
لەخاکی  بەشێک  لــەدەســتــدانــی  بــۆ  ئــەگــەری شــەڕێ 
نیشتمان دێننە ئاراوە. ئەم بابەتە یارمەتی ڕژیم دەدات 
بۆ یەکخستنی دانیشتووان لە ژێر دۆزی هاوبەشدا کە 
پێناو  لە  تاکڕەوانە  ڕێوشوێنی  بە  پێویستی  بــەزۆری 
ڕێژێمە  لە  لەڕاستیدا  هەیە.  نەتەوەیی"دا  "ئاسایشی 
نەتەوەیی  ئاسایشی  بەناوی  شتێک  توتالیتارییەکان 
بۆ  ئاسایشە  دابینکردنی  هەیە  ئەوەی  و  نییە  بوونی 
ساختە  هــەواڵــی  ڕەنگە  نموونە  بۆ  ســەرکــوتــگــەران. 
یاخود  ــی  دەرەک دوژمنی  کە  بکات  ئــەوە  بانگەشەی 
دەرەوەی سنوور، پیلانگێڕی بۆ تێکدانی سەقامگیری 
وڵات دەکەن، پاساو بۆ کردەوەی سەربازی، سانسۆر، 
تاکتیکە  ئەم  دەهێنن.  جەماوەری  چاودێریکردنی  یان 
سەرنجی خەڵک لە پرسە ناوخۆییەکانی وەکو گەندەڵی 
یان پێشێلکردنی مافی مرۆڤ لا دەبات و لەبری ئەوە، 
لای  ــەڵات  دەسـ گوێڕایەڵی  و  ناسیۆنالیزم  هەستی 

هاووڵاتیان بەهێزتر دەکات.
ــی بــزووتــنــەوەی ژیــنــادا دیــتــمــان کاتێ  ــ ــە ڕەوت ل
خۆپێشاندەران لە ئێران پشتیوانییان لە ڕووداوەکانی 
دەدا،  پشتگیریان  درووشــمــی  و  ــرد  دەک کوردستان 
کوردستان فۆبیایەی  ئــەو  ــی  زان کــە  ئــێــران  ڕێژیمی 
بانگەشەی بۆ دەکرد بووەتە بڵقی سەرئاو، ئیتر هێرشی 
کردە سەر بنکەکانی حیزبی دیموکراتی کوردستان و 
بیروڕای  بەلاڕێدابردنی  و  دیکە  کوردییەکانی  لایەنە 
گشتیی، هەروەها لەدەرەوەی ئێرانیش ڕەزا پەهلەوی 
بوونەهۆی  خاک؛  یەکپارچەیی  باسی  بەهێنانەئارای 
سەرکوتی توند و خوێناوی شۆڕشی بەربڵاوی ژن، 

ژیان، ئازادی. 

پاساوهێنانەوە بۆ سیاسەتی سەرکوتگەرانە
هەواڵی ساختە بیانووی یاسایی توند و چاودێری 
ئۆپۆزیسیۆنە.  گرووپەکانی  بە  دژ  توندوتیژیی  یان 
بە  ســەبــارەت  نــاڕاســت  زانــیــاری  ڕێژیم  نموونە،  بۆ 
هەڕەشەیەکی تیرۆریستی نزیک یان نائارامی مەدەنی 
سەرکوتکردنی  بۆ  پاساو  ئــەوەی  بۆ  دەکاتەوە  بڵاو 
ــەکــان بــهــێــنــێــتــەوە. حــکــوومــەت  ــی ــی ئــازادیــیــە مــەدەن
ــران یــان زیـــادەڕۆیـــکـــردن لە  ــەی بــەدروســتــکــردنــی ق
بەبیانووی  تاکڕەوانە  سیاسەتی  دەتوانێت  هەڕەشە، 

پاراستنی سەقامگیریی گشتی جێبەجێ بکات.

لاوازبوونی نۆرمەکانی دێموکراسی
دێموکراسیەکان  بنەما  تۆتالیتارییەکان  ڕێژێمە 
دادپــەروەرانــە  هەڵبژاردنی  قسەکردن،  ئازادیی  وەک 
هەڕەشەیەکی  وەک  ســەربــەخــۆ،  ــامــەگــەری  ڕۆژن و 
وجوودی سەیر دەکەن. هەواڵی ساختە بۆ تێکدانی ئەم 
نۆرمانە بە بڵاوکردنەوەی ڕاپۆرتی ناڕاست سەبارەت 
لەدامەزراوە  گەندەڵی  لەهەڵبژاردن،  ساختەکاری  بە 
دێموکراسیەکان، یان شکستی دێموکراسی لە وڵاتانی 
ئەو  تۆتالیتەر  دەسەڵاتی  دەهێنرێت.  بەکار  دراوســێ 
ناسەقامگیر  دیموکراسی  کە  دەکات  دروست  بڕوایە 
یان  خەمساردی  ــەوێ  دەی بەمشێوەیە  و  گەندەڵە  و 
بەهێزتر  ڕێژیم  پاوانخوازانەی  ڕێبازی  لە  پشتیوانی 

بکات. 

 دروستکردنی ترس و گوێڕایەڵی
ترس ئامرازێکی بەهێزە بۆ کۆنترۆڵکردنی هاووڵاتیان 
و زۆرجار هەواڵی ساختە بۆ هێنانەئارای دڵەڕاوکێ و 
هەستکردن بە نائەمنی بەکاردەهێنرێت. ڕێژێمەکان بە 
پەرەپێدانی هەواڵ و ڕاپۆرتی تاوانەگشتییەکان، ئاژاوە، 
یان هەڕەشە )ڕووداوی ڕاستەقینە یاخود هەڵبەستراو(، 
بەرانبەر  لە  ئەوەی  بۆ  بکەن  بێدەنگ  خەڵک  دەتوانن 
سنووردارکردنی  ئاسایشدا؛  و  سەقامگیریی  بەڵێنی 

زیاتری ئازادییەکانیان قبووڵ بکەن.

مەستانەوێژی
 شەیدای چیا 

شەهید محەممەد خودامرادی

ناسر ساڵحی ئەسڵ

ئازاد مستۆفی

درێژەی لاپەڕەی ١٠

پرسی نەتەوەبوونی کورد
ئایا ده توانین بڵێین کورد نه ته‌وه یه‌؟ ئایا دەکرێ 
کورد به‌ که مایه تیی نه ته‌وایه تی دابندرێت؟ با له‌ 

نیزیکه‌وه‌ له‌م دوو پرسیار ورد ببینه‌وه .
و  ڕاســت  مانایه کی  )نــه‌تــه‌وه(  لــە  جــار  زۆر 
نوێ  زانستی  به ڵام  نه‌دراوه ته‌وه‌،  لێک  دروست 
مانایه‌  ــه‌م  ئ نــێــوه‌ڕۆکــی  بۆ  ڕاســت  سنوورێکی 
ڕه‌وتی  له‌  که‌  خه‌ڵکێکه‌  نه‌ته‌وه‌  ده ســت.  ــه‌  ده‌دات
مێژوودا په یدا بووه‌ و سه قامگیر بووه‌. کۆمه ڵه‌ 
دیــاریــکــراوی  قۆناغێکی  ــاش  پ ته نیا  خه ڵکێک 
ڕاستییه که‌شی  ــه‌وه.‌  ــه تـ نـ ده بــێــتــه‌  پێگه یشتن 
به‌  ئێمه‌  سه‌رده‌می  نه ته‌وه کانی  بناخه‌ی  ئه‌وه یه‌ 
نه ته‌وانه‌  ئه‌و  و  به نده‌  گه شه کردنی سه‌رمایه‌وه‌ 
سه قامگیر  سه‌رمایه‌داریدا  گه شه کردنی  له گه‌ڵ 
نه ته‌وانه‌  ئه‌و  پێگه یشتنی  ڕیشه‌ی  دیــاره‌  ده بــن. 
بۆ سه‌ر شێوه کانی پێشووی کۆمه‌ڵ له‌ قۆناغی 
کویله تی و قۆناخی ده‌ره به گایه تیدا ده گه‌ڕێته‌وه . 
به‌  خه ڵکێک  کۆمه ڵه‌  ئه‌وه‌ی  بۆ  ئه‌وه شدا  له گه‌ڵ 
پێویستن  دابنرێ، هێندێک شه‌رتی دیکه‌  نه ته‌وه‌ 
که‌ له‌ هه موویان گرنگتر زمانی هاوبه‌ش و خاکی 
خوو  و  هاوبه‌ش  ئابووریی  ژیانی  و  هاوبه‌ش 
فه‌رهه نگیی  ژیانی  له‌  که‌  هاوبه‌شه‌  ڕه‌وشتی  و 

نه ته‌وه‌دا خۆی ده نوێنێ.
باسی ئه‌وه مان کرد که‌ کورد کۆمه ڵه خه ڵكێکی 
له  ســه‌ده‌ی حه‌وته می پێش  خاوه‌ن مێژوویه‌ و 
ئه و  بزانین  ئێستا  ناسراوه‌،  ناوه‌  به‌و  زایینەوە‌ 
ده کــه نــه‌  کــورد  کــه‌  چین  تایبه تییانه‌  سروشته‌ 

نه ته‌وه یه کی سه‌ربه خۆ"؟
کــوردی  زمــانــی  گوتمان  پــێــشــه‌وه‌  ــه‌  ل وه‌ک 
بوونی  و  کورده کانه‌  هه موو  هاوبه شی  زمانی 
جیاوازییه کی که‌م له‌ نێوان شێوه کانیدا هێچ له و 
جۆراوجۆر  شێوه‌ی  چونکه‌  ناگۆڕێ،  ڕاستییه‌ 
پێشکه‌وتووه‌کانیشدا  هــه‌ره‌  وڵاتــه‌  له‌  ته نانه‌ت 
ماوه‌. دیاره‌ ئه‌وه‌ که‌ تا ئێستا زمانێکی ئه‌ده بیی 
مه‌سه له یه کی  نه هاتوه‌  پێک  کورد  بۆ  یه کگرتوو 
زۆر گرنگه‌. به ڵام ئه مه‌ هۆی ئه‌وه‌ نییه‌ که‌ گۆیا 
نه که‌وتوه‌  پێش  ئه‌وه نده‌  هێشتا  کوردی  زمانی 
هێندێک  وه‌ک  گۆیا  کــه‌  نییه‌  ئـــه‌وه‌ش  لــه بــه‌ر  و 
هێچ  چونکه‌  فارسییه‌.  زمانی  شێوه یه کی  ده ڵێن 
گۆمانی  دا  لــه‌وه‌  به ناوبانگ  ڕۆژهه ڵات ناسێکی 
ــه‌ڕاده‌ی پێویست پێش‌  ب نیه‌ که‌ زمانی کــوردی 
ساڵی  کــوردی  ڕێزمانی  کتێبی  یه که‌م  که‌وتوه‌. 
١٦٨٧ده‌رچووه‌. که‌وابوو. نه بوونی زمانی ئه‌ده بیی 
یه کگرتوو پێش هه موو شتێک ده گه‌ڕێته‌وه‌ سه ر 
نــه بــووه .  یه کگرتوومان  نووسینێکی  کــه‌  ئـــه‌وه‌ 
ــه‌وه‌ پێش گوتمان کــوردی به‌ پیتی  ل هـــه‌روه‌ک 
ــووســرێ و  عــه‌ره بــی و لاتینی و ڕووســی ده ن
هۆیه که شی ئه‌وه یه‌ که‌ نه ته‌وه‌ی کورد له‌ نێوان 
ــه‌ی ئه و  چه ند وڵاتــدا دابــه‌ش کــراوه‌ و له‌ زۆرب
وڵاتانه‌ دا خوێندن و نووسین به‌ زمانی کوردی 
مێژووییه‌وه‌  باری  له‌  که‌وابوو،  بــووه‌.  قه‌ده غه‌ 
لانی که می وه خت و ده‌ره تان پێویسته‌ بۆ ئه‌وه ی 
ئه‌ده بیی  زمانێکی  و  یه کگرتوو  نووسینێکی 
یه کگرتووی کوردی پێک بێ. به‌م جۆره‌ نه تیجه‌ 
وه‌رده گرین که‌ نه ته‌وه‌ی کورد زمانی هاوبه شی 
هه موو  ســروشــتــانــه‌ی  لــه‌و  یه کێکه‌  کــه‌  هــه یــه‌ 

نه ته‌وه یه‌ک لێک جیا ده که نه‌وه . 
هیچ که‌س گومانی له‌وه‌دا نیه‌ که‌ کورد خاکی 
یه کجار  له‌ ڕۆژگارێکی  هاوبه شی هه یه‌، چونکه‌ 
کۆنه‌وه‌ کوردستان به‌ خاکی کورد ناسراوه‌ که‌ 
پێده‌شته کانیدا  و  کێو  و  که‌ژ  له‌  هــه‌زاران ساڵه‌ 
هۆی  بــه‌  کــوردســتــان  ــه‌ت بــوونــی  ــه‌ت ل ل ده‌ژی. 
وڵاتاندا  چه‌ند  نێو  له‌  سیاسییه کانیش  سنووره‌ 

هیچ له‌و ڕاستییه‌ ناگۆڕێ.
وه ک  هاوبه شه‌وه‌  ئابووریی  ژیانی  له باری 
ئه‌وه‌ی له‌ وڵاتێکی وه‌ک فه‌رانسه‌ یا ئیتالیا هه یه ، 
له‌ نێوان کورد و  له‌و باره‌وه‌ ته نانه‌ت  نابینرێ. 
تورکه کان  چونکه‌  هــه یــه‌،  جــیــاوازی  تورکیشدا 
هۆی  پێش که‌وتوون،  زیاتر  کورد  له‌  له‌و باره‌وه‌ 
سه‌رمایه‌دارییه‌  گه شه کردنی  کزیی  ئـــه‌وه‌ش 
که‌  ئــه‌وه یــه‌  تریش  هۆیه کی  و  کوردستاندا  لــه‌ 
کوردستان له‌ت له‌ت کراوه‌ و به کرده‌وه‌ هێندێک 
به‌ش له‌ به شه کانی دیکه‌ جیا بوونه‌وه‌، هه‌روه ک 
له‌ نێوخۆی هه‌رکام له‌و وڵاتانه شدا کوردستان 
دابه‌ش کراوه‌، دیاره‌ هه موو ئه‌وانه‌ ده بنه‌ کۆسپی 
پێک هاتنی ژیانێکی ئابووریی هاوبه‌ش، بۆ نموونه‌ 
به شی  بــه‌ش:  کــراوه تــه‌ سێ  ئێران  کوردستانی 
شیمال که‌ به‌ڕه سمی به‌ )ئوستانی ئازه‌ربایجانی 
ــاوا( نــاو ده بـــرێ، بــه‌شــی نــێــوه‌ڕاســت که‌  ــ ڕۆژئ
کوردستان(  )ئوستانی  ده‌ڵێن  پێی  به‌ڕه سمی 
)ئۆستانی  به‌  به‌ڕه سمی  که‌  جنووبی  به شی  و 
تاقه‌  تــه‌نــانــه‌ت  ئـــه‌وده‌م  ــاســرێ.  ده ن کرماشان( 
ڕێگایه کی باشیش نیه‌ که‌ به شه کانی کوردستان 
به یه که‌وه‌ گرێ بدا و زستانان له‌ نێوان سه قز و 
سنه‌دا هاتوچۆ نامێنێ، که‌ ئه مه‌ش مانای ئه‌وه یه‌ 
به شی جنووبیی کوردستانی ئێران به ته‌واوی له‌ 

به شی شیمالی داده بڕێ.

پێشکه‌وتنی  ئـــه‌وانـــه‌ش،  هـــه مـــووی  ــه‌ره‌ڕای  ــ ســ
جیاوازییه ی  ئــه‌و  و  ســه‌رمــایــه‌داری  پێوه ندییه کانی 
پێگه یشتنی  و  بووه‌  په یدا  گوندنێشنه کاندا  نێوان  له‌ 
هاتوچۆ  و  بازرگانی  بــه‌ربڵاوبــوونــی  و  شــاره کــان 
نه ته‌وه ی  سه قامگیربوونی  هۆی  ده بنه‌  هه موویان 

کورد.
ئه مه‌ وا ده گه یه نی که‌ ئه گه‌ر ناتوانین بڵێین ژیانی 
ئابووریی یه کگرتووی ته‌واو له‌ کوردستان دا هه یه . 
ناش توانین بڵێین ژیانی ئابووریی هاوبه‌ش نیه‌. ئێمه‌ 
سنووره‌  ئــه‌و  به پێچه‌وانه‌ی  که‌  گوتمان  له مه‌وبه‌ر 
ئابووریی  پێوه ندییه کی  ــان  ــورده ک ک ــه‌،  ده ســکــردان
و  ئێران  ــوردی  ک وه‌ک  هــه یــه‌،  پێکه‌وه‌  ــان  ــه‌ربڵاوی ب
ئابووری  ژیانی  یه کیه تیی  له‌وانه‌ش  بێجگه‌  عێراق، 
شتێکی نیسبی یه‌ و نه ته‌وکانی ده‌وروبه‌ری کوردیش 
)وه‌ک فارس، تورک و عه‌ره‌ب و ئازه‌ربایجانی( هه ر 
یه کیه تیی  جێگا  هێندێک  له‌  ئه‌وانیش  کــوردن.  وه‌ک 
ئابووری یان به‌ هێزه‌ و له‌ هێندێکی تر لاوازه‌. یه کیه تیی 
ئابووریی نه ته‌وه‌کانی قه فقازیش ناته‌واو بوو، و هی 
هه ر  ڕووســی  لــه‌  نێوه‌ڕاست  ئاسیای  نه ته‌وه کانی 
شوێنه‌واری نه بوو، که چی ئه‌وه‌ نه بوو به‌ کۆسپ بۆ 
ئه‌وه‌ی له‌ دواڕۆژدا ببن به‌ نه ته‌وه‌ی سۆسیالیستیی 

سه‌ربه خۆ.
ــان  ــ ــورده‌ک ــ ــی ک ــه شـ ــاوبـ ــی هـ ــ ــت ــ ــوو و ڕه‌وش ــ خ
هــه مــوو  ســه لــمــێــنــدراوه‌،  شتێکی  شتێکی  به گشتی 
ــه‌و کــه ســانــه‌ی خۆیان بۆ  ــاســه کــان و ئ ڕۆژ هــه ڵات ن
ــه‌وه‌دا  ل کــردوه‌،  ته‌رخان  کــورد  له سه‌ر  لێکۆڵێنه‌وه‌ 
یه کده نگن که‌ کورد له‌ هه موو نه ته‌وه‌کانی ده‌وروپشتی 
خۆی جیایه‌ و کورده کان فه‌رهه نگی خۆیان پاراستوه‌ 
دیکه‌دا  زمانیی  و  ڕه گــه‌زی  کۆمه ڵێکی  هیچ  له نێو  و 
لــه‌ پێناوی  بــه‌ردرێــژی کــورد  نــه تــواونــه‌وه‌. خه باتی 
بۆته‌  هه میشه‌  خۆیدا  نه ته‌وایه تیی  بوونی  پاراستنی 
هــۆی جێگیربوونی خــوو و ڕه‌وشــتــی هــاوبــه‌ش و 
که‌  بگوترێ  پێویسته‌  کورد.  نه ته‌وایه تیی  فه‌رهه نگی 
پاش شه‌ڕی دووهه می جیهانی به‌ تایبه تی له سه‌رده می 
کۆماری دێموکڕاتی کوردستان دا هه ستی نه ته‌وایه تی 

له‌ نێو کورد دا زۆر به هێز بووه .
هــه‌روا  کــورد  نه ته‌وایه تیی  هه‌ستی  بــووژانــه‌وه‌ی 
درێژه‌ی هه بووه‌ و له‌ پاش شۆڕشی ژووئیه‌ی ساڵی 
١٩٥٨ی عێراق زیاتر به هێز بووه‌. ئێستا له‌ کوردستانی 
ــی کـــوردی  ــان ــامـــه یـــه‌ک بـــه‌ زم ــد ڕۆژنـ ــراق چــه ن عــێ
ده‌رده چن. له‌ ئێران و عێراق چه ند ئیزگه‌ی ڕادیۆ به‌ 
ئێران  ئیزگه کانی  کو‌ردی کراونه ته‌وه‌ که‌ هه‌ر چه ند 
به‌رنامه‌ به‌ قازانجی گه لی کورد بڵاو ناکه نه‌وه‌ به ڵام 
زمانی  گه‌شه کردنی  یارمه تیی  تــاڕاده یــه‌ک  ئێستاش 
کوردی و فه‌رهه نگی کوردی واته‌ ئه‌ده‌ب و مۆسیقا 
ئه‌وه‌ش گرنگه‌ که‌ بگوترێ سه قامگیربوونی  ده که‌ن. 
دواکه‌وتوون  ئابوورییه‌وه‌،  له باری  که‌  نه ته‌وانه‌  ئه‌و 
پێوه ندییه کی زۆری به‌ خه باتی دژی ئیمپریالیستییه‌وه‌ 
هه یه‌ و نه ته‌وه‌ی کوردیش له‌ کاره‌ساتی خه باتی دژی 
له‌لایه‌ن  که‌  نه ته‌وایه‌تیدا  زۆرداریــی  و  ئیمپریالیستی 
حکوومه ته‌ مه‌رکه‌زییه کانی تورکیا و ئێرانه‌وه‌ تووشی 

بووه‌، ڕیشه‌ داده کوتی.
که‌  بووه‌  هۆیانه‌  له‌و  یه کێک  ئایینیش  هاوبه شیی 

چونکه‌  خستوه‌.  وه‌دوا  کــوردی  نه ته‌وه‌ی  پێگه یشتنی 
موسوڵمان  گــه‌لانــی  هاوبه شی  ئایینی  وه‌ک  ئیسلام 
ــی  ــم‌وزۆری زۆڵ داپۆشینی  بــۆ  ــه‌ک  ــه‌ره‌ده یـ پـ ــه‌  ــراوه ت ک
پاشان سوڵتانه کانی  و  به غدا  نه ته‌وایه تیی خه لیفه کانی 
عوسمانی که‌ ئه‌وانیش نه خشی خه لیفه یان یاری کردوه 

بۆ نموونه‌ له‌ کاتی شه‌ڕی یه که می جیهانیدا کورده کان 
مافی  له پێناوی  که‌  که‌وت  ڕێ  بۆ  باشیان  ده‌رفه تێکی 
نه ته‌وایه تی و مافی چاره نووسدا خه بات بکه‌ن. به ڵام به‌ 
ناوی غه‌زاوه‌ فریویان دان و زوڵم و زۆری نه ته‌وایه تیی 

تورکه کانیان بۆ ماوه یه‌ک له‌ بیر بردنه‌وه . 
ــارده کــانــی  ــه‌ کــه‌ ئایین یــه کــێــک لــه‌ دی ــه‌وه‌ ڕاســت ــ ئ
له سه‌ر  ئایین  ته‌ئسیری  ده توانین  بــه ڵام  نیه‌،  نــه تــه‌وه‌ 
نموونه یه ی  له‌و  کورد  نه ته‌وایه تیی  سه قامگیربوونی 
ناوچه ی  ئـــه‌وه‌ی  لــه گــه‌ڵ  بکه ین!  ته ماشا  ــواره‌وه‌دا  خــ
کرماشان له‌ باری ئابووری و کۆمه‌ڵاتییه‌وه‌ زیاتر پێش 
که‌وتوه‌، جووڵانه‌وه‌ی نه ته‌وایه تی له‌ مه هاباد به هێزتره ، 
چونکه‌ کورده کانی مه هاباد سوننین و کوردی کرماشان 
وه‌ک فار‌سه کان شیعه‌ن. جیاوازیی مه‌زهه‌ب له‌ مه هاباد 
ده بێته‌ هۆی ئه‌وه‌ که‌ زوڵم زۆری نه ته‌وایه تی له‌ مه هاباد 
ئاشکراتر خۆی بنوێنێ و ئه‌وه‌ش هه ستی به‌رهه ڵستیی 
ده بێته‌ هۆی  دا  ئه‌نجام  لــه‌  و  ــا  ده ک زیــاد  کــورده کــان 

به هێزبوونی هه ستی نه ته‌وایه تی.
دیاره‌ دابه شبوونی کوردستان له‌ نێوان چه ند وڵاتیش 
دا کۆسپێکی دیکه‌ی ڕێگای سه قام گیربوونی نه ته‌وایه تیی 
تا  که‌  نه گرێن  به‌که‌م  ئه‌و هۆیه‌ش  پێویسته‌  کــورده‌ و 

ئێستاش ڕۆڵی خۆی له‌و‌ باره یه‌وه‌ یاری ده کا.
هۆیه کی ناله باری تریش پێوه ندیی عه شیره تگه‌ری و 
ده‌ربه گایه تییه‌ که‌ تا ئێستاش له‌ گوڕێدا ماوه‌، به ڵام ئه و 
پێوه ندییانه‌ به‌ره به‌ره‌ له‌ ئه نجامی گه شه کردنی بازاری 
نێوخۆیی و په یدابوونی پێوه ندی یه‌کانی سه‌رمایه‌داری 
نه تیجه‌  لــه‌وه‌ڕا  ده‌بن.  بایه‌خ  بێ  له‌ لادێی کوردستاندا 
له‌  کــورد  نه ته‌وایه تیی  جێگیربوونی  که‌  وه‌رده گــریــن 
به هێچ  ئــه‌وه‌  به ڵام  نیه‌،  مومکین  ئێستادا  هه لومه‌رجی 

جۆر 
به‌و مانایه‌ نیه‌ که‌ بتوانین حاشا له‌ بوونی نه ته‌وه ی 
کورد بکه ین که‌ ڕۆژ به‌ ڕۆژ گه شه‌ ده کا و سه قامگیر 

ده بێ.
که‌ وابوو، هێچ شه‌رتێکی پێویستی نه ته‌وه بوون نیه‌ 
له‌ نه ته‌وه‌ی کورددا نه بێ، بۆیه‌ ده توانین هه‌روه‌ک باسی 
نه ته‌وه کانی تر ده که ین باسی نه ته‌وه‌ی کوردیش بکه ین، 
چونکه‌ سێ هۆی گرنگ و بنه‌ڕه تیی بوونی نه ته‌وه‌ که‌ 
بریتیین له‌: زمانی هاوبه‌ش، خاکی هاوبه‌ش و خوو و 
ڕه‌وشتی هاوبه‌ش به‌ ته‌واوی له‌ کورددا هه‌ن و ژیانی 
ئابووریی هاوبه شیش زۆر وه خت به‌ شه‌رتێکی گرنگی 
نه ته‌وه‌ دانانڕێ، که‌ واته‌ ده توانین کوردیش وه‌ک یه کێک 
له‌ نه ته‌وه کانی تری ڕۆژهه ڵاتی نێوه‌ڕاست دابنێین که‌ 
ئێستا به‌ قوناخی پێگه یشتنی نه ته‌وایه تی دا تێ‌ده په‌ڕێ

***

نووسینی: د. عەبدولڕەحمان قاسموو
سه‌رچاوه‌: "کوردستان و کورد"

گەڵاڵە گەڵاڵە شکست
وێــــــــــستگەوێــــــــــستگە

لە کاتی هاتنەسەرکاریەوە  کۆماری ئیسلامی 
پرسی  لەسەر  جەخت  ئــەوەنــدەی  ئەمڕۆ،  هەتا 
ــارەی بۆ  ــەوە و پ حیجابی زۆرەمــلــێ کــردووەت
بەرەپێشبردنی گەڵاڵەی جۆراوجۆری پێوەندیدار 
بەم بابەتە لە گیرفانی خودی خەڵک و لە سامانی 
سەدان  دەیتوانی  کــردوە،  خــەرج  وڵات  گشتیی 
پرۆژەی جیاواز بۆ پێگەیاندنی ژنان و گەشەی 

چەقبەستووبوونی  بــەڵام  ببات.  بەڕێوە  کۆمەڵگە 
لە  کۆیلە  وەک  ژنــان  پێناسەی  و  فەقیهی  ــی  ــەت ویلای ئیدئۆلۆژیی 
چوارچێوەی ئەم ئیدئۆلۆژییەدا قەت نەیهێشتوە کە کۆمەڵگە بە گشتی 
و ژنان بەتایبەتی، کەlک لە هیچ چەشنە دەرفەتێک وەربگرن و ڕۆژ لە 

دوای ڕۆژ دۆخیان خراپتر بووە.
ــەر لــە ســەرەتــای  هــەرچــەنــد کــە پێداگریی کــۆمــاری ئــیــسلامــی ه
هــاتــنــەســەرکــاریــەوە دەســتــی پــێ کـــرد، بـــەڵام گــەڵاڵــە جــیــاوازەکــانــی 
پێوەندیدار بەم پرسە مێژوویەکی زۆر دوور و درێژیان نییە. گەڵالەی 
لە ساڵی ١٣٨٢دا  جار  یەکەم  عیفاف  و  پرسی حیجاب  بە  گەشەدان 
باڵای  شــۆرای  لەلایەن  خاتەمیدا  سەرۆک کۆماریی  سەردەمی  لە  و 
ئینقلابی فەرهەنگیی ئێرانەوە پەسەند کرا و لە ساڵی ١٣٨٤ەوە چووە 
قۆناغی جێبەجێکردنەوە و هەتا ئەمڕۆ و لە سەردەمی دەسەڵاتدارێتی 

پزشکییاندا، بە شێوازی جۆراوجۆر ئەم پرسە هەر لە ڕۆژەڤ‌دایە.
هەرچەند تێچووی ماددی بۆ جێبەجێکردنی ئەم گەڵاڵانە لەم ساڵانەدا 
بۆ ڕێژیم زۆر بووە بەڵام بە کوژرانی ژینا ئەمینی بە دەستی هێزەکانی 
زۆرەملێ،  حیجابی  ڕەچاونەکردنی  بیانووی  بە  و  ئێرشاد  گەشتی 
تێچووی ئەم گەڵاڵانە لە بواری مەعنەویشەوە بۆ ڕێژیم زیاتر بووە، تا 
جێگایەک کە پرسی حیجاب بوو بە یەکەم فاکتەری دەسپێکی شۆڕشێکی 
نوێ کە ئێران و کوردستانی گرتەوە و تەواویەتی ڕێژیمی کردە ئامانج. 
هەڵبەت ئەمە بەو مانایە نییە کە بزووتنەوەی سەرتاسەریی ژینا، لە 
پرسێکی وەکوو حیجابدا بچووک بکرێتەوە، چونکە بە بەردەوامی باس 
بزووتنەوەیە  ئەم  ئاخێزگەی  لە  کراوە کە لانیکەم دۆخی کوردستان 
ئەم  سەرهەڵدانی  لە  دیکە،  فاکتەری  کۆمەڵێک  و  جیاوازە  زۆر  بوو 
ژینا  کوژرانی  حاڵەشەوە  بەم  بەڵام  بــوون،  کاریگەر  بزووتنەوەیەدا 

لەسەر پرسی حیجاب بوو کە ستارتی بزووتنەوەکەی لێ دا. 
مەبەستی  بــە  مــاوەیــەک  ڕێــژیــم  ــنــاوە،  ژی شەهیدبوونی  دوای  لــە 
هێورکردنەوەی دۆخکە تەنانەت باسی لە ڕاگرتنی هێزەکانی گەشتی 
ئێرشادیش کرد، بەڵام بەپێی ماهییەتی خۆی نەیتوانی و نەیویست ئەم 
ڕاگرتنە درێژە بکێشی و جارێکی دیکە و ئەمجارە لە قاڵبی حیجاببان 
یان شتی دیکەی لەم چەشنەدا هێزی سەرکوتی ڕەوانەی شەقامەکان 
نوور  گەڵالەی  هێنانەئارای  بە  دیکە  جارێکی  دواییانەشدا  لەم  کرد. 
هەوڵی کۆنتڕۆڵی لانیکەم نیوەی حەشیمەتی کۆمەڵگە واتە ژنانی دا. 
هەر لەم پێوەندییەدا گەڵاڵە یاسای "پشتیوانی لە بنەماڵە بە سەرنجدان 
"حیجاب  بە  ناسراو  و  حیجاب"  و  عیفاف  فەرهەنگی  بە  پــەرەدان  بە 
دووهەمین  بەرەبەری  لە  و  ئەمساڵدا  خەرمانانی  لە ٢٧ی  عیفاف"  و 
ساڵوەگەڕی شەهیدکرانی ژینا ئەمینی و دەسپێکی بزووتنەوەی ژینا، 
لەلایەن شوڕای نیگەهبانەوە پەسەند کرا و بڕیار وا بوو لە دەوڵەتی 

پزشکیاندا جێبەجێ بکرێت.
ئەم یاسایە ژمارەیەک سزای بۆ جێبەجێکردنی حیجابی زۆرەملێ 
دیاری  ڕەگەزییەوە  ڕووی  لە  دیاریکراوی  بە  کە  گــۆڕێ  هێناوەتە 
کراون و بەم پێیە کۆمەڵێک سزا دیاری کراون کە پێبژاردنی نەختی 
و  هاتوچۆ  و  ســەفــەر  ســنــووردارکــردنــی  درێــژمــاوە،  بەندکرانی  و 
دەرفەتی کار و پەروەردەش لەخۆ دەگرێ. ئەم گەڵاڵەیە لە ٧١ بڕگە 
پۆلیس  پاسداران،  ئیتلاعات، سپای  وەزارەتــی  دەستی  و  پێک هاتووە 
و هێزی بەناو دادوەری بۆ سزادانی ژنان ئاوەڵا دەکات. بەپێی ئەم 
جێبەجێکردنی  لە  سەرپێچی  کە  ناوەندانەش  و  کاروبار  ئەو  یاسایە 
ئەم یاسایانە بکەن، هەڕەشەیان لێ دەکرێ یان دادەخرێن. هەروەها 
بەهێزکردنەوەی گەشتی  لە  کە جیا  ئەوەی  دەبێتە هۆی  یاسایە  ئەم 
ئێرشاد، حیجاببانەکان و گەڵاڵەی نوور، گوشارەکان لەلایەن پیاوان و 

کۆمەڵگەی پیاوساڵارەوە پەرە پێ دەدەن.
لەم چوارچێوەیەدا هەر کەس لە شوێنە گشتییەکاندا بەبێ پۆششی 
ئیسلامی ببینرێت، لە ٢ هەتا ٥٠ میلیۆن تمەن سزای نەختی دەدرێت 
و ئەگەر تاوانی بە ناو بەدحیجابی دووپات بکڕیتەوە سزایەکی هەتا 
١٥٠ میلیۆن تمەن، قەدەغەی چوونەدەرەوە هەتا دوو ساڵ، بێبەریکران 
بەسەر  بەندکران  ساڵ  پێنج  و  ساڵ  دوو  هەتا  ئۆنلاین  چالاکیی  لە 
کەسەکەدا دەسەپێت. لەلایەکی تریشەوە و دوابەدوای بڵاوبوونەوەی 
تر  گەڵاڵەیەکی  جێبەجێکردنی  لە  باسی  سمنان  سپای  هەواڵە،  ئەەم 
لەژێر ناوی گەلاڵەی "تەراوەت" لە پێوەندی لەگەڵ سەپاندنی حیجابی 

زۆرەملێ کرد. 
فەرهەنگیی  شوڕای  کۆبوونەوەیەکی  لە  سمنان  سپای  فەرماندەی 
پارێزگاکەدا لەمبارەوە ڕایگەیاندوە کە بۆ جێبەجێکردنی ئەم گەڵاڵەیە 
وەردەگــرن.  خەڵک  کۆمەڵی  و  جێبەجێکار  دەزگــای  توانای  لە  کەڵک 
ئەم  وردەکــاریــیــەکــانــی  بــە  ئــامــاژەیــەکــی  هیچ  شــەوقــانــی،  مەنسوور 
گەڵاڵەیە نەکردووە و تەنیا ڕایگەیاندووە کە بەم زووانە و لە ڕاستای 
پەرەدان بە فەرهەنگی عیفاف و حیجاب ئەم گەڵاڵەیە دەچێتە بواری 

جێبەجێکردنەوە.
ئامانجی سەرەکیی ڕێژیم لە جێگیرکردن و بەڕێوەبردنی ئەم جۆرە 
گەڵاڵانە لەلایەک تۆڵەکردنەوە لە ژنان و کچانی چالاک لە بزووتنەوەی 
بەردەوامی کۆمەڵگەیە و دەیەوێ  ترەوە سەرکوتی  لەلایەکی  ژینا و 
خەڵک بە خەڵک سەرکوت بکات. بەڵام خاڵی جێگەی سەرنج ئەوەیە 
هیچ یەک لەم گەڵاڵانە تاکوو ئێستا نەیانتوانیوە وەکوو ڕێگاچارەیەک 

بۆ کۆماری ئیسلامی، کاراییان هەبێت و سەرکەتوو بن. 
سەرکەوتوونەبوونی ئەم گەڵالانە ڕێک بۆ ئەوە دەگەرێتەوە ئاستی 
تێگەیشتن و خوێندەواری لە کۆمەڵگەدا بەرز بووەتەوە و پێوەرکانی 
کە  نەدەن  بە دەســەڵات  ئیزن  تاکەکان  کە  وایان کردوە  ئازاد  ژیانی 
سنوور بۆ ئازادییە تاکەکەسییەکانیان دیاری بکات تەنانەت ئەگەر بە 
نرخی گیانیشیان بێت، هەر بۆیە ڕێژیم گەڵاڵە لە دوای گەڵاڵە شکست 

دەخوات و ناتوانێ بەرەنگاری هێزی گەل ببێتەوە. 

ئاسۆ مینبەری

داهاتووی کۆمەڵگەی مەدەنی؛ 
هەڕەشە و دەرفەتەکان

بەرەو شوناسی بە بەرنامە هەنگاو بنێیێ. ئەمە دەتوانێ بۆ 
کۆمەڵگەی مەدەنی دەرفەتێک بێت کە کۆمەڵگەیەکی هاوتەریب 
ساز بکات کە خاوەندارێتی لە زۆرێک لە پرسەکانی کۆمەڵگەی 
و  ڕێکخستن  بە  خــۆی  بــەرنــامــەوە  بە  و  بکات  کوردستان 

ڕێکخراو بکات.

ئاکامگیری
کوردستان  ــی  ڕۆژهــەڵات لــە  مــەدەنــی  کۆمەڵگەی  بــوونــی 
بە  کــە  کەلتوورییە  و  کــۆمــەڵایــەتــی  سیاسی،  دەرفــەتــێــکــی 
و  هەڵپەسێردراو  پرسە  و  کوردستان  کۆمەڵگەی  ڕووی 
چارەسەرنەکراوەکانیدا خۆی واڵا کردوە. لە نەبوونی کیانی 
سیاسی و نەبوونی مەیدانێکی ئازاد و یاسایی بۆ تێکۆشانی 
سیاسی، تەنیا گەڕانەوە بۆ نێوخۆی کۆمەڵگە و کەڵکوەرگرتن 
و  کەلێن  ئــەو  دەتــوانــێ  کە  کوردستانە  کــارای  پتانسێلی  لە 
و  نەتەوە  لە وجــوودی  پارێزگاری  و  بکاتەوە  پڕ  بۆشاییانە 
پتانسێله  ئەو دەرفەت و  بکات. کۆمەڵگەی مەدەنی  نیشتمان 
کارا و متمانە پێکراوەیە کە دەتوانێ بەرانبەر بە دەوڵەت – 

مافیادا خۆی بنوێنێ.
مەسەلەی کورد لە ڕۆژهەڵاتی کوردستان تەنیا بە دروشمی 
ئەو  بەپێی  ناچێت.  بەرەوپێش  گەورە  فۆرموولی  و  سیاسی 
هێز و توانایانەی کە لە کۆمەڵگەدا بوونیان هەیە، دروشم و 
فورموولەکان دەبێ ورد بکرێنەوە و بکرێنە کەرەستەیەک بۆ 
تێکۆشان و چالاکیی ڕۆژانە. نابێ تەنیا چاومان لە بزووتنەوە 
نێو  بزووتنەوەکانی  وردە  لە  و  بێت  گەورەکە  جەماوەرییە 
کۆمەڵگە غافڵ بین. بەستێنی مەدەنیی خەبات بە هەموو لق 
و پۆپەکانیەوە دەرفەتێکی وای خوڵقاندوە کە دەتوانێ تاکی 
دەرهێنێ  ڕۆژانــە  کەمتەرخەمیی  و  بێ تەفاوەتی  لە  کۆمەڵگە 
و بیخاتە نێو سیستەمێک لە جموجۆڵی ڕۆژانە کە بەردەوام 
بەدوای خۆی و چارەنووسیدا بگەڕێ و چاولەدەست نەبێت.

ــەوەی بتوانێ  ــ ــۆ ئ ــان ب ــەڵاتـــی کــوردســت ــە ڕۆژهـ ــورد ل کـ
بەرەنگارییەکی سیستماتیک و بەهێزی هەبێت و پاشەکشە بە 
هێزی دژبەر - کە کار لە سەر چووکەکردنەوە و توانەوەی 
دەکات – بکات، پێویستی بە خۆڕێکخستن و بەربەرەکانییەکی 
ــی ئــەو هــێــزەیــە کە  ــەدەن جـــەمـــاوەری هــەیــە. کــۆمــەڵــگــەی م
ڕێکخراوە  ئەستۆ.  بخرێتە  ڕسالەتەی  و  ئەرک  ئەم  دەتوانێ 
مەدەنییەکان لە کوردستان هێزی دینامیکی ئەم پرسەن. ئەوان 
بە کۆکردنەوەی چالاکان لە دەوری یەکتر و شۆڕکردنەوەی 
زەینییەتی بەرپرسارێتی بۆ نێو کۆمەڵگە و ختۆکەدانی تاکەکان 
بێ تەفاوەتییەوە  لە  کۆمەڵگە  بزووتن،دەتوانن  و  جووڵە  بۆ 
لەم سۆنگەیەوەیە کە مەفهوومی  بە هەڵوێست گرتن.  بگۆڕن 
خاوەندارێتی لەنێو سەرجەم تاکەکانی کۆمەڵگەدا بیچم دەگرێ 
و چیدیکە هیچ پرسێکی کۆمەڵگە لە بێ تەفاوەتی و بێ خاوەنیدا 

دیزەبەدەرخۆنە ناکرێ.
 هاوگوتاریی نێوان کۆمەڵگەی مەدەنی و بزووتنەوە گەورە 
خەڵک"ی  "متمانەی  ئیمتیازی  کوردستان،  جەماوەرییەکەی 
مەدەنی  کۆمەڵگەی  بۆیە  بەخشیوە.  مەدەنی  کۆمەڵگەی  بە 
خۆی  هەستیاری  و  ئەساسی  هــەرە  قۆناغی  کوردستان  لە 
تێپەڕاندووە و زۆر بە ئاسانی دەتوانێ بە ڕاکێشانی سەرنج 
ڕەفتاری  و  بگێڕێ  دینامیکە  ڕۆڵــە  ئــەو  کۆمەڵگە،  هێزی  و 
خەڵک لە چوارچێوەی پرسی مافخوازیی شوناسخوازنەدا بە 

ئاراستەیەکی دیاریکراودا مودیرییەت بکات.
ــورد لەپێناو مــانــەوە و  ــواری ک ــان و ژیـ زەروورەتــــی ژی
هەرەسئاویانەی  ڕوانینە  و  بــەو  هێز  بەرانبەر  مقاومەتی 
دەوروبەری کە چاوی تەماحیان لە خاک و بەرژەوەندییەکانی 
کورد  مەدەنییە.  کۆمەڵگەی  بەهێزکردنی  لەم چاخەدا  بڕیوە، 
لە ڕۆژهەڵاتی کوردستان لە ڕێگای کۆمەڵگەی مەدەنییەوەیە 
کە دەتوانێ کوردایەتی و ناسیۆنالیست بوونی خۆی بەهێز و 
ئامادە بۆ ڕووبەڕووبوونەوە لە گەڵ ئەو هێزانە بکات کە لە 
ناسیۆنالیزمی  پێوەندییەدا  لەم  تێ بڕیوە.  چاویان  لاوە  چوار 
بەپێی  بەربەرەکانیدا  و  ڕەفتار  لە  ڕۆژانــە  پێویستە  کــوردی 
و  بکاتەوە  نوێ  خۆی  کۆمەڵایەتییەکان  بەها  و  گۆڕانکاری 
بــدات. بۆ ئەم مەبەستە  ــەدا خۆی نمایش  لە بەرگێکی ڕۆژان
ــامــرازە  ئ گــونــجــاوتــریــن  و  باشترین  ــی  ــەدەن م کــۆمــەڵــگــەی 
نوێی  ئــەرزشــی  و  بەها  بــە  کۆمەڵگە  ــە  ڕۆژانـ دەتــوانــێ  کــە 
بۆ  ــەوە.  ــوون ــەڕووب ڕوب مەیدانی  بێنێتە  شوناسخوازانەوە 
نموونە ڕێکخراوە ژینگەپارێزەکان و چالاکانی ئەم بوارە لە 
مانا  کوردستان،  ژینگەی  لە  پارێزگاری  بۆ  هەوڵدان  ڕێگای 
نەتەوەیی،  بەهایەکی  وەک  ڕێکارەکانی"نیشتمانپەروەری"  و 
نوێ بکەنەوە. یان ناوەندەکانی فێرکاریی زمانی کوردی، لەم 
ڕێگایەوە بەرانبەر بە هێز و ڕوانینێک کە قەدەغە و قۆرغی 
خستۆتە سەر ئەم بەشە لە پێناسەی نەتەوەی کورد، مەیدانێکی 
نوێ لە بەرەنگاربوونەوە و پارێزگاری لە زمانی نەتەوەیەکی 
بێ‌دەوڵەتیان خستۆتە سەر پشت. بۆ ئەم کارە پەرەسەندنی 
ڕێکخراوە مەدەنییەکان و زیادبوونیان لە لایەک دەتوانێ کەڵک 
لە تەواوی زەرفییەت و پتانسێلی نێو کۆمەڵگە وەربگرێت و، 
لە لایەکی دیکەوە بە هێزێکی زیاترەوە بەرانبەر بە دەسەڵات 
خۆی بنوێنێ و ڕۆژانە سیاسەتی سەرکوتی دەسەڵات زیاتر 
پاشەکشە پێ بکات و بەهێزبوون و مانەوەی خۆی گەرەنتی 
ڕۆژهەڵاتی  لە  مەدەنی  کۆمەڵگەی  بوونی  کــەوابــوو  بکات. 
لەوەیکە  جیا  خۆیدا،  جۆراوجۆری  ڕەهەندی  لە  کوردستان 
دەرفەتێکی پڕ لە وزەیە بۆ کورد و پرسە نەتەوایەتییەکەی، لە 
هەمان کات‌دا زەروورەتێکیشە بۆ نوێکردنەوەی بیروباوەڕی 
کوردایەتی و سەرلەنوێ پێناسە کردنەوەی بەها نەتەوەییەکان 
و ئامرازێکی نوێی کۆمەڵایەتییە بۆ ڕێکخستن و سازماندانی 

ڕەفتاری کۆمەڵگە بە ئاراستەیەکی گشتی و هاوبەشدا.

درێژەی لاپەڕەی ٦

ئاخۆ خامنەیی دەتوانێ ڕێبەریی جیهانی ئیسلام بکات؟!

ڕێبەری کۆماری ئیسلامیی ئێران، عەلی خامنەیی، لە 
دنیایەکی هاوتەریبی تایبەتی خۆیدا دەژی، بە ڕوانگەی 
سەیر و سەمەرەوە لەمەڕ ئەوەی کە لە دەوروبەری 
ناوبراودا ڕوو دەدا. بەڵام، وێناچی خۆی بڕوای بەو 
وتارەکانی  دەکات.  باسیان  کە  هەبێ  بێمانایانە  گوتە 
هەستی  ورووژانــدنــی  بۆ  ساکارن  ڕەوانبێژیی  تەنیا 
ئێران. ئەوە  لە نێوخۆ و دەرەوەی  لایەنگرانی ڕێژیم 
لە وتارە عەڕەبییەکەیدا کە هەینیی ڕابردوو لە تاران، 
خەڵکانی  بەتایبەتی  و  ئیسلامیی  دنیای  ئاراستەی 
ئەوە  دەرکــەوت.  بەڕوونی  کرد  فەلەستینی  و  لوبنان 
شێوەی  ڕەنگدانەوەی  کە  بوو  ئاشکراکەر  وتارێکی 
بیرکردنەوەی ناوبراو و تاقمی توندئاژۆی دەوروبەری 
ئەون، شێوە بیر کردنەوەیەک کە هاندەری قەیرانەکانی 

خۆرهەڵاتی نێوەڕاست لە ١٩٧٩ بەولاوە بووە.
ئیدیعای ناوبراو کە "هەر هێرشێک بۆ سەر ئیسڕائیل 
خزمەت بە سەرانسەری ناوچە دەکات" ڕەنگدانەوەی 
خۆی  ئێران  ئیسلامیی  ڕێژیمی  کە  بۆچوونەیە  ئەو 
وەکــوو ســەرۆکــی وڵاتــانــی ناوچە دیــاری کــردوە و 
بەزۆرەملی ڕوانگە دیکتاتۆرییەکەی، بەتایبەتی لەمەڕ 

ئاسایش و سەقامگیرییەوە دەسەپینێ.
دوای ساڵانێکی زۆر لە برەودان بەو بیرۆکەیە کە 
بوونی سەربازیی وڵاتە یەکگرتووەکان هۆی سەرەکیی 
کەنداودا،  وڵاتانی  لە  تایبەتی  بە  ناوچەیە،  قەیرانی 
ئێستا ئەو دەڵێ هێرش بۆ سەر ئیسڕائیل خزمەت بە 
ناوچە دەکات و هاندەری  بەرژەوەندییەکانی وڵاتانی 

ژمارەیەک شەڕی بە وەکالەتە. 
ئێران،  ئەو ڕوانگە کورتبینانە و بێ‌دەربەستییانەی 
ناوچە  وڵاتــانــی  ستراتێژیکەکانی  بەرژەوەندییە  کە 
و  نێونەتەوەیی  پەیوەندییە  لەمەڕ  ڕوانگەکانیان  و 
پشتڕاست  ئــەوە  دەخــات،  پاشگوێ  ناوچەییەکانیان 
ناگۆڕێ.  و  نەگۆڕاوە  ئیسلامی  ڕێژیمی  کە  دەکاتەوە 
ــەمــەڕ پڕ  ــە ل ــان ــی هــەمــوو "ڕووداوەکــــانــــی" ئـــەو دوای
پەیوەندییەکان  باشترکردنی  و  کەلێنەکان  کردنەوەی 
لەگەڵ دراوسێکانی تەنیا هەوڵێکە بۆ بێ کاریگەرکردنی 
ئەو وڵاتانە لە کاتێکدا کە ڕوانگەکانیان و بەرژەوەندییە 
ستراتێژیکییەکانیان لەو گەمە مەترسیدارەی بەرانبەر 

بە ئەمریکا و ئیسڕائیل دەیکات، پاشگوێ دەخات. 
بەگشتی، وتاری خامنەیی هیچ شتێکی نوێی لە ئاستی 
ستراتێژیکدا پێ نەبوو. ئەوە وتارێکی ورووژێنەرانەی 
هێرشە  بــۆ  پــاســاوی  لـــەودا  کــە  بــوو  ئایدیۆلۆژیکی 
دەهێنایەوە  ئیسڕائیل  دژی  ئــێــران  هاژەکییەکەی 
و پێی وابــوو "بە تــەواوی یاسایی و ڕەوا" بــووە، لە 
کاتیکدا دروشمەکانی لەمەڕ لەناوچوونی ئیسڕائیل و 

ڕەوانبێژییە باوەکانی دیکەی دووپات دەکردەوە.
ئەو بەئاشکرا خۆی لە داننان بە کەلێنە هەواڵگرییە 

کــوژرانــی  بــوونــە هــۆی  کــە  یەکەکان  لــە دوای  یــەک 
حەسەن نەسڕوڵڵا و ڕێبەرانی دیکەی حیزبوڵڵا بوارد. 
ئەوە سەرسوڕهێنەرە، چونکە ڕێژیمی ئێران دانی بە 
شکستە هەواڵگرییەکانی لە ڕووداوە بەرچاوەکانی کە 
داوە، وەکوو کوژرانی  دواییدا ڕوویان  مانگانەی  لەو 
ئیبراهیم ڕەئیسی و کوشتنی ئیسماعیل هانیە و، بەر 
سوپای  ڕێبەرانی  و  دیار  زانستوانە  کوژرانی  لەوان 
کارەساتە  بەو  ئاماژە  تەنانەت  نەناوە.  پاسدارانەوە 
کە  پاسدارانە،  سوپای  کردنی  ئیدانە  هەواڵگرییانە، 
ئاکارەکانی  و  پلان  سەرجەم  چاودێری  ڕاستەوخۆ 

حیزبوڵڵا و حوسییەکانە.

وتاری خامنەیی بۆنی بێهیوایی لێوە دەهات 
بە بۆچوونی من، وتاری خامنەیی لە پلەی یەکەمدا 
خۆی  دەستنیشانکردنی  بــۆ  بێهیوایانە  هەوڵێکی 
دواییانەدا،  لەو  بوو.  ئیسلامی  دنیای  ڕێبەری  وەکوو 
ئێران  کاربەدەستانی  دیسکۆرسی سیاسیی سەرجەم 
ئەوان  کــردووەتــەوە.  هەڵوێستە  ئەو  لەسەر  جەختی 
برەو بە گێڕانەوەی یەکگرتوویی دنیا ئیسلام؛ ئایدیالی 
کە  بۆشاییە  ئەو  کــردنــەوەی  پڕ  هەوڵی  و  بەرگریی 
دەدەن  ئاراوە،  هاتۆتە  ئیسلامیدا  و  عەڕەب  دنیای  لە 
لێک  فاکتەری  و  جۆراجۆر  هۆی  بە  کە  )بۆشاییەکە 

جیاواز دروست بووە و ئێمە لێرە دا باسی ناکەین(.
ڕێبەری کۆماری ئیسلامی هەروەها سەرقاڵی کایەی 
لوبنانی  و  فەلەستینی  خەڵکانی  کاتێک  دەستێوەردانە، 
ڕێژیمی  بە  ــادار  وەف تێرۆریستییەکانی  تاقمە  لەگەڵ 
ئێران تێکەڵ دەکات و وا دەنوێنێ کە گوایە ئەو تاقمانە 
نوێنەری خەڵکن. ئەو ئیدیعا دەکات، "هیچ کەس مافی 
دەنوێنێ  وەها  و  نییە،"  بەرخۆدانی  دژی  وەستانەوە 
کە گوایە ئەوانە ئەرکی خۆیان لە بەرگریی لە خەڵک 

جێبەجێ دەکەن.
لە  سەرلێشێواویی  کە  ئاشکرایە،  مانۆڕێکی  ئــەوە 
دەدات  هــەوڵ  و  دەکــات  دروســت  نەتەوەییدا  پرسی 
و  فەلەستینی  خەڵکانی  هەستی  لــە  ــێــوەردان  دەســت
دۆڕێیانێکی  سەر  بخاتە  هەمووان  و  بکات  لوبنانیدا 
میلیشیا  ڕێکارەکانی  بـــەرەوڕووی  بێتوو  ئەخلاقیی، 
پەلکێشی  ئـــەوان  کــە  بوەستنەوە  تێرۆریستییەکان 
باشووری  غەزە،  لە  وەکوو  دەکەن،  خوێنین  کێشەی 

لوبنان و ضاحیە ئاشکرا بووە. 
هەوڵە گاڵتەجاڕانەکەی خامنەیی بۆ ناساندنی خۆی 
وتارەکەیدا  لە  هەروەها  موسڵمانان  ڕێبەری  وەکــوو 
ئیسلام،  دوژمنانی  کە  پێداگرە  کاتێک  دەکــەوێ،  دەر 
میسر، سووریە  عێراق،  لوبنان،  فەلەستین،  دوژمنانی 
هاوکاریی  بەیەکەوە  موسڵمانان  "بێتوو  و  یەمەنن  و 

دەکــاتــەوە  شیی  و  ــێ،  دەب پشتیوانیان  خــودا  بکەن، 
کــە بــەمــشــووربــوون بــە مــانــای لێک گــرێــدانــەوە و 
سەقامگیریی لە نێو مسوڵمانانە. ئەوە بەڕوونی فێڵێکی 
ساکار بۆ کەلکی خراپ وەرگرتن لە ڕووداوەکان بۆ 
وەدەستهێنانی خۆشەویستیی لە دنیای ئیسلامی دایە 
و  ئێران  لەنێوان  هەنووکەیی،  کێشەی  گۆڕینی  و 
لەلایەکەی  ئیسڕائیل  و  لەلایەک  بەکرێگیراوەکانی 
جیهانییە.  ئایینیی  کــیــشــەیــەکــی  ــەرەو  ــ ب دیـــکـــەوە، 
جەختی  وتارەکەیدا  لە  خامنەیی  کە  سەرنجڕاکێشە 
لەسەر دنیای ئیسلام دەکردەوە و خەڵکی ئامۆژگاریی 
دەکرد کە "چاوکانیان بکەنەوە و ئاستی هۆشیارییان 

بەرز بکەنەوە."
ئەوە ڕوونە کە ئێران و بەکرێگیراوەکانی لێکدانەوەی 
هەیە،  لەمەڕ شکست و سەرکەوتن  تایبەتیی خۆیان 
کە لەگەڵ لێکدانەوەکانی ستراتێژیستە سەربازییەکان 
لەسەر ڕووبەرووبوونەوە و کێشە بوونی هەیە. بۆ 
تێرۆریست  میلیشیای  بۆ  زیندوومانەوە  تەنیا  وێنە، 
و  سەرپێچی  سیمبۆلێکی  وەک  ڕێــبــەرەکــانــی،  یــان 
لەبەرچاوگرتنی  بەبێ  دەکـــرێ،  سەیر  سەرکەوتن 
تێچووە بەرچاوە مرۆیی و مادییەکەی. بەڵام، لەکار 
کردنی لێکدانەوەی ئەوتۆ لە دۆخی هەنووکەیی ئەو 

میلیشیایانەدا بە مانای سەرکەوتنی ڕاستەقینە نییە.
نەسڕوڵڵا، کەسایەتیی سەرەکی ئێران لە خۆرهەڵاتی 
نێوەڕاست، لەگەڵ زۆربەی ڕێبەرە تێرۆریستییەکانی 
زەبری  هەروەها  تاقمەیە  ئەو  کـــوژراون.  حیزبوڵڵا 
گورچوبڕی بە هۆ شکستە هەواڵگرییە جۆڕاجوەکەی 
وێکەوت کە بووە هۆی لەنێو چوونی ٣٠٠٠ ئەندامی 
ــە تــەقــیــنــەوەیــەکــی هــاوکــاتــی پــەیــجــەرەکــانــیــان لە  ل
ئاسایشی  دامودەزگای  لاوازیــی  کە  ئۆپەراسیۆنێکدا 

ئەو تاقمەی ئاشکرا کرد. 
خامنەیی بە ڕوو هەڵماڵاوی هەوڵی دا ڕای گشتیی 
دنیای ئیسلام بە قازانجی ئامانجەکانی ئێران ڕاکێشێ 
ئێران  دۆخی  بەهێزکردنی  بۆ  ئاشکرایە  پیلانێکی  کە 
عەڕەب  دەوڵەتە  کردنی  شەرمەزار  و  وتووێژدا  لە 
وڵاتانەیە،  ئەو  لەبەر چاوی خەڵکی  ئیسلامییەکان  و 
ــەرم لە  یـــان لانـــی کـــەم ببێتە هـــۆی مــشــتــومــڕی گـ
یان  پشتیوانی  لەگەڵ  پەیوەندی  لە  سوسیال مێدیادا، 
بەرهەڵستکاریی بەرانبەر هێرشە هاژەکییەکانی ئێران 
هۆیەکی  بە  ئەوتۆ،  هەوڵی  ــەڵام،  ب ئیسڕائیل.  دژی 
ساکارەوە دەرەتانی کەمیان هەیە: ئێران بۆخۆی وەها 
ساکاریش  کەسێکی  تەنیا  دژوارە  کە  بووە  گیرۆدە 
هەڵخەڵەتێنی کە گوایە شەڕ بۆ هەڵایساندنی شۆڕش 
و ڕزگارکردنی فەلەستین یان ئورشەلیم دەکات.     

ڕێژیمی ئێران و ڕۆژنامەنووسە بەوەکالەتەکانی 
لەلایەن  ساختە  لەهەواڵی  کەلک‌وەرگرتن  ئێران  لە 
ناڕەزایەتی  ــی  لادان بۆ  بــاو  ستراتیژێکی  ڕێژیمەوە، 
بێدەنگکردنی  و  ئۆپۆزسیۆن  بەدناوکردنی  و  گشتیی 
بەتایبەتی  حکوومەت  سەربەخۆیە.  ڕۆژنامەنووسانی 
ــار  لــە ڕێــگــەی میدیاوە کــە قــۆرخــی کـــردووە، زۆرج
و  دەکـــات  ــاڕاســت  ن زانــیــاری  بــەشــداریــی هەڵمەتی 
لە  نفووز  و  ناڕەزایەتی  سەرکوتکردنی  لێی  ئامانج 
داوە  هەوڵی  هەمیشە  ئێران  ڕێژیمی  گشتییە.  ڕای 
دەوڵــەتــی  میدیای  ڕێــگــەی  لــە  خــۆی  سیاسەتەکانی 
و پــەیــامــنــێــرە بــەوەکــالــەتــەکــانــیــەوە کــە هــەنــاردەی 
لە  و  ببات  پێشەوە  بــەرەو  کـــردوە،  گرنگی  وڵاتــانــی 
بێت.  بەرهەمدارتر  ساختەدا  هەواڵی  بڵاوکــردنــەوەی 
ڕێژیمی ئێران و بەکرێگیراوانی توانیان لە ساتەوەختە 
گرینگەکانی ڕاپەڕینە جەماوەرییەکاندا، بیروڕای گشتی 
سەرکوت  ئــازادیــخــوازان  خواستی  و  ببەن  بـــەلاڕێ 
ساختە  گێڕانەوەی  و  هــەواڵ  ــەوەی  بڵاوکــردن بکەن. 
سەبارەت  بریکارەکانییەوە  و  ئێران  ڕێژیمی  لەلایەن 
جێی  بــووەتــە  کــە  و...  بەلوچستان  کــوردســتــان،  بــە 
وایــکــردووە  تۆتالیتاریزم،  بە  دژ  خەباتی  سەرنجی 
سەردەمی  لە  بەتایبەت  و  مێژوویی  ساتەوەختی  لە 
بەلاڕێی  یــان  بوەستێنن  گشتیی  بــیــروڕای  شۆڕشدا 
ببەن. بەتایبەت لە شۆڕشی ژینا )ژن، ژیان، ئازادی( بە 
وروژاندنی بابەتگەلی لاوەکی و وتنەوەی بوختانگەلی 
سەدانساڵەی دەسەڵات سەبارەت بە نەتەوەکانی ئێران، 
شەرعییەتیان بەسەرکوتی وەحشیانەی خەڵک لەلایەن 

دەسەڵاتەوە دا.

زانیاریی ناڕاست سەبارەت بە ناڕەزایەتییەکان
بۆ  ــە  ــی ــەم‌دوای ئ نــاڕەزایــەتــیــیــەکــانــی  و  ڕووداو  لــە 
هەمووان سەلمێنراوە کە ڕێژیمی ئێران بۆ شێواندنی 
نێوەڕۆکی ناڕەزایەتییەکان، هەواڵ و ڕاپۆرتی ساختە 
سەر  هــەمــووی  کــە  ئــێــران  میدیای  بەکاردەهێنێت. 
دوژمنان،  پاڵپشتی  بە  ناڕەزایەتییەکان  بەدەوڵەتە، 
دەستێوەردانی دەرەکی وڵاتانی ڕۆژئاوایی، ئیسرائیل، 
دەکــات.  تۆمەتبار  وڵات  دەرەوەی  ئۆپۆزسیۆنی  یا 
"بریکاری  وەک  خۆپیشاندەران  ڕێژیم،  گێڕانەوەی 

نەک  دەنوێنێ  "تیرۆریست"  یان  دەرەکییەکان"  حکوومەتە 
هاووڵاتییەک کە داوای دادپەروەریی، ئابووری و گۆڕانی 
بێ شەرعییەتی  هەوڵی  کارە  بەم  ڕێژیم  دەکات.  سیاسی 
دەســتــوپــێــوەنــدی  یــان  خائین  وەک  و  دەدا  ــان  ــی ــاڕازی ن
بیانییەکان وێنایان دەکات و هەوڵ دەدا هاوسۆزی گشتیی 
بۆ  پاساو  ئاسانکاری و  ببات و  لەنێو  بۆ خۆپیشاندەران 
بهێنێتەوە.  سەرکوتگەر  هێزی  توندوتیژانەی  سەرکوتی 
هەروەها ڕێژیم بەدوای ئەوەوە بوو کە سەرنج و هۆش لە 
بابەتگەلی نێوخۆیی و ڕیشەی ڕاستەقینەی ناڕەزایەتییەکان 
و  بەلاڕێدابردنی شۆڕشەکە  بووە هۆی  دیارە  کە  لابدات 

بەشێوەیەکی کاتی توانی سەرکوتی بکات.

ئۆپۆزسیۆنی  لێدانی  ساختە  هــەواڵــی  ئامانجی 
ڕاستەقینەیە

بە  دژ  ساختە  هــەواڵــی  هەڵمەتەکانی  ئــێــران  ڕێژیمی 
ئۆپۆزسیۆنی ڕاستەقینە لەکاتی ناڕەزایەتییەکان و دواتریش، 
هەمیشە چڕتر دەکاتەوە. یەکێک لە ئامانجە سەرەکییەکان 
و  ئێران  دەوڵەتی  ڕاستەقینەیە.  ئۆپۆزسیۆنی  لەناوبردنی 
کە  کــردووە  ئەوەیان  بانگەشەی  جار  چەندین  میدیاکانی 
خۆپێشاندانی  هــانــدەری  وڵات  دەرەوەی  ئۆپۆزسیۆنی 
نێوخۆی وڵاتن و لەگەڵ ڕێکخراوە سیخوڕییە بیانییەکان 
بۆ تێکدانی سەقامگیری وڵات لەپێوەندیدان. ڕێژیمی ئێران 
سەبارەت بە نفووزی بەسەر ناڕەزایەتییەکاندا زێدەڕۆیی 
ئێعتبارکردنی  بێ  لە  هەبێ  کاریگەریی  ئەوەی  بۆ  دەکات 
ناڕەزایەتییە ڕەواکانی خەڵک و خستنەڕووی نائارامییەکان 
بزووتنەوەیەکی  نــەک  ئەمنییەتی  هــەڕەشــەیــەکــی  وەک 

سیاسی و کۆمەڵایەتی.

و  سەربەخۆ  ڕۆژنامەنووسانی  ئێعتبارکردنی  بێ 
شۆڕشگێڕ

ــۆرتـــی ســاخــتــە و  ــە هــــەواڵ و ڕاپـ ــار ل ــ ــران زۆرجـ ــێ ئ
لاوازپێشاندانی  بەمەبەستی  ناڕاست  چەواشەو  زانیاری 
و  نێوخۆ  لە  شۆڕشگێڕ  و  سەربەخۆ  ڕۆژنامەنووسانی 
دەرەوەی وڵات کەڵک وەردەگرێت. ئەو ڕۆژنامەنووسانەی 
کە ڕاپۆرتی ڕەخنەیی لە ڕێژیم یان ناڕەزایەتییەکان بڵاو 
"بریکاری  یان  "سیخوڕ"  بە  ئێرانەوە  لەلایەن  دەکەنەوە، 
حکوومەتە بیانییەکان" ناوزەد دەکرێن. بۆ نموونە ڕوحوڵڵا 
بەهاندانی  ئامەدنیوز،  هەواڵی  کەناڵی  دامەزرێنەری  زەم، 

نائارامی لەکاتی ناڕەزایەتییەکانی ساڵی ٢٠١٧-٢٠١٨ لە 
ڕێگەی ڕاپۆرتکردن و چالاکییەکانی ئۆنلاینەوە، تۆمەتبار 
کرا. حکوومەتی ئێران هەڵمەتی زانیاریی ناڕاستی دەست 
پێ کرد و بانگەشەی ئەوەی کرد کە زەم هاوکاریی دەزگا 
هەواڵگرییەکانی بیانی دەکات. هەروەها ڕاوێژکارانی ڕەزا 
پەهلەوی لە دەرەوەی ئێران ناوبراویان تۆمەتبار دەکرد 
کاتێک  تەنانەت  ئێرانە.  ئیتلاعاتییەکانی  دەزگا  هاوکاری 
کوڕی  نێزیکەکانی  ئێران،  بۆ  ڕفێندرا  عێراقەوە  لە  زەم 
شای پێشووی ئێران درێغییان نەکرد لە بڵاوکردنەوەی 
هەواڵی ساختە و ناشیرینکردنی ڕوخساری شۆڕشگێڕان. 
لە سێدارە درا.  لە ساڵی ٢٠٢٠  دواجــار ڕوحــوڵڵا زەم 
گرووپی  هەماهەنگیی  و  ئێران  ڕێژیمی  تاکتیکەی  ئەم 
پەهلەوی کە بریتییە لە تۆمەتبارکردنی ڕۆژنامەنووسانی 
سەربەخۆ بە سیخوڕی یان تیرۆرەوە، چەند ئامانجێک 

پەیڕەو دەکات:

الف- تۆقاندنی ڕۆژنامەنووسانی دیکە: 
ناسراوی  ڕۆژنامەنووسانی  ئامانجگرتنی  بە  ڕێژیم 
وەک زەم، ڕۆژنامەنووسانی دیکە ئاگەدار دەکاتەوە کە 
خۆیان لە ڕووماڵکردنی ڕەخنەگرانە بەدوور بگرن یان 

مەترسی مامەڵەی هاوشێوەیان هەبێت.

هەواڵییە  ســەرچــاوە  ئێعتبارکردنی  بــێ  ب- 
باوەڕپێکراوەکان: 

ڕۆژنامەنووسانی  و  هــەواڵ  ئاژانسەکانی  ناولێنانی 
و  دەکــات  لاواز  خەڵک  چاوی  لە  متمانەیان  سەربەخۆ، 
لە  بکەن.  داتاکانیان  بە  متمانە  کەمتر  خەڵک  ــات  وادەک
یان  میدیا  ڕێگەی  لە  ئێران  ڕێژیمی  گرینگەکاندا  ساتە 
ڕۆژنامەنووسانی بەوەکالەتەوە، چەندین جار توانیویەتی 
هەواڵی ساختە بخاتەڕوو و پاش ئاشکراکردنی ڕووداوە 
ڕاستەقینەکە بۆ ماوەیەک، باڵادەستی خۆی لە میدیاکان 
زۆر  بۆیە  بــدات.  پێشان  ئۆپۆزیسیۆن  بە  یاریکردن  و 
و  سیاسی  چالاکێکی  یــان  ڕۆژنامەنووسێک  پێویستە 
و  بێت  بەئەزموون  هەواڵدا  بڵاوکــردنــەوەی  لە  مەدەنی 
ئێران  میدیاییەکانی ڕێژیمی  بە گەمە  هەڵیبسەنگێنێت و 
نەخەڵەتێت و نەبێتە بەشێک لە پڕوپاگەندەکارانی هەواڵی 

ساختەی حکوومەت.

درێژەی ل ٨ ....  "هەواڵی ساختە چەکی ستراتیژیی ڕێژیمە تۆتالیتارەکانە"

پشەکە لە چوارپەلان 
گوێی ساغن

گشتیی،  پێناسەیەکی  بەپێی  ناتوانین  ئێمە 
"شێعر"، کە  ئاڵۆزی وەک  فرەلایەن و  چەمکێکی 
ئەدەبیات  سەرەکییەکانی  ــرە  ژان لە  یەکێك  بە 
هەر  و  بکەین  دەستەمۆ  و  ڕام  دەژمـــێـــردرێ، 
ئەوەیە!"  "شێعر  بڵێین:  سانا  و  ســووک  ئاوەها 
ــەرە زۆری  ــگــە زۆربــــەی هـ ــێ، ڕەن ــ ــەگــەر واب ئ
ئیدی  کە  ئەوەی  لەبەر  بە شاعیر،  ببن  کۆمەڵگە 
شێعریش  کە  دەبــێــت،  خوویا  کــەس  هەموو  بۆ 
پزشکی  زانستی  بیرکاری،  شیمی،  فیزیک،  وەک 
و  دیار  تاریفێکی  فەلسەفە،  گشتییەکانی  هێڵە  و 
ڕوونی لێ کراوە و لەو تاریفەشدا، فۆرمۆلەکانی، 
بــۆ هــەمــوو کــەس دەنــووســرێــنــەوە. وەک چۆن 
پێی  بە  نەیتوانیوە  ئێستا  هەتا  شاعیرێک  هیچ 
خەیاڵ  لە  کە  ئــەوەی  و خواستی خۆی،  ویست 
بە  شێعر،  چــوارچــێــوەی  لــە  بـــووە،  خولیایدا  و 
و  نە شاعیر  ئاوەهاش،  هەر  دایڕێژابێ،  تەواوی 
و  شیکار  لە  تــەواوی  بە  ناسەکانیش،  شێعر  نە 
شرۆڤەی شێعر، نەگەیشتوونەتە ئەو سنوورەی 
شێعر"ی  "پێناسەی  کامڵبوونی  سنووری  بە  کە 

پێدەناسرێتەوە!
هەر وشەیەک لەلای هۆنیار، وێنەیەکی تایبەتیی 
ڕوومەتی  و  ڕەنــگ  وێنەی  وەک  ڕاســت  هەیە. 
ڕەگەزەکانی خودی مرۆڤ! ڕوخسارێک هەیە کە 
ویشک و برینگە، یەکی دی هەیە دڵگیر و دڵنشینە. 
یەکێک هەیە نەرمونیان و دڵئاوێزە، یەکی کەش 

هەیە ڕەق و ویشک و قێزێونە!
لێرەدا وشەکان، سکە و پووڵی ڕەقی بێ سۆز 
و هەست و مەیل نین، بەڵکوو گیانیان تێدایە و 
ڕق و بەزەیی بە یەکتر دەفرۆشن! کۆمەڵێک لەم 
وشانە لەگەڵ هەڤدو نەرمونیان و ئارامن، وەک 
پڕاوپڕن  دیکەشیان،  بەشێکی  زەریــا،  ئارامیی 
لــە ڕقــی شــەپــۆل و شــەڕ و شــۆڕ و یــاخــی و 

سەرهەڵدان!
دیارە ئەوە بەو واتایە نییە، کە هیچ پەسن و 
لەو  با، شتێکی  نییە،  بۆ شێعر  تاریفێکی گشتیی 
یەکەمدا،  هەنگاوی  لە  ئەوە  بەڵام  هەیە،  چەشنە 
تاریفێکی گشتیی، ڕووکەشانەی سوواو و  تەنیا 
دووپاتەیە، کە ڕەنگە، هۆگرانی سەرەتایی دنیای 
فرەڕەهەندی شێعر، بۆ دەستپێک، ئەزبەری کەن 
بە  نــاڕوون،  و  لێڵ  حەدێک  تا  پانۆڕامایەکی  و 
هەنگاوی  بۆ  کە  بچەسپێنن،  زەینیانەوە  دیواری 
سەرەتا، شتێکی خراپ نییە. بەڵام کێشەی ئاڵۆزی 
چەمکێك بە ناوی "هۆنراوە، هەڵبەست" یان هەر 
شاعیرانەیە.  خەیاڵی  بەربڵاویی  شێعر،  هەمان 
یان  هەستیار  هەموو  کە  خەیاڵێک  بــەربڵاویــی 
ڕاستیی  لەگەڵ  یــەک،  وەک  ناکارن  هۆنیارێک، 
پێچەڵ پێچی زمان، زەنگینی لە وشە و پەیڤ و 
دەربڕین، قووڵیی لە بیرکردنەوە و ڕۆچوون بە 

نێو دنیای هزرین، "شێعر" ڕام و کەوی بکەن! 
لە دنیای کۆلکەزێڕینەی شێعردا، خەیاڵ دەبێتە 
پێشەنگی زمان و ئەوە خەیاڵە، کە زمان دێنێتە 
گۆ. زۆر جارانیش پێچەوانەکەی هەر ڕاستە. واتا، 
و  مرۆڤ  بیرکردنەوەی  گــەرای  کە  زمانە  ئەوە 
تێڕوانینی لە دیاردە و شتە هێشتا نەدۆزراوەکانی 

بیرکردنەوە  بۆ  ڕێگا  و  دەخەمڵێنێ  دەوروبــەرمــان، 
بیرکردنەوەیەکیش،  هەموو  پێشەنگی  دەڕەخسێنێ. 
شێوەی  خــودی  بۆ  دەگــەڕێــتــەوە  هــەر  ئاکامدا،  لە 

دەربڕین لە زماندا. 
ڕێگای  لە  چیرۆکنووس،  و  ڕۆماننووس  شاعیر، 
خەیاڵەوە دەچنە ڕاوی چەمکێک بە ناوی "حەقیقەت." 
شاعیرن،  نە  کۆمەڵگە،  چینی  زۆرایەتی  دیــارە  خۆ 
نە ڕۆماننووس و نە چیرۆکنووس. کەوایە، ئەوەی 
کەسێک  هــەمــوو  ڕوودەدا،  زمــانــدا  ماڵۆچکەی  لــە 
دوای  بە  خەیاڵ،  بە  کە  لــەوانــەی،  جگە  ناگرێتەوە 
ئێمە  پێدا،  ئاماژەم  حەقیقەتدا وێڵ و شەیدان. وەک 
لە ڕێگای زمانەوە دەچینە ڕاوی حەقیقەت، بەڵام لە 

ڕێگای حەقیقەتەوە، خەیاڵمان پێ ڕاوناکرێت!
چوارچێوەی  شێواندنی  لە  شاعیر  ڕۆڵی  لێرەدا، 
و  چڕ  دەقێکی  ئــەودیــوی  بۆ  زمانێک  دیاریکراوی 
قووڵتر، کە لەودا، "خوازە و ئاماژە" ڕۆڵی سەرەکییان 
لە خەمڵاندنی دەقێکدا هەیە، ڕۆڵێکی ئانارشیستانەیە. 
بە  پابەند  شاعیر  کــە  واتــایــە،  بــەو  ئانارشیستانە 
نابێ.  ڕەق  و  تەق  و  زبر  زمانێکی  ڕێسای  و  یاسا 
لە نووسینی دەقێکی قووڵی شێعرییدا، زۆر جاران، 
سووچی  ــەوە  ئ بەڵکوو  نییە،  تاوانبار  شاعیرەکە 
ڕۆشنبیریی  وشیاریی  ئاستی  کە  بەردەنگەیە،  ئەو 
ئــەو دەقـــەدا، هــەژار و دۆشــدامــاوە!  لە تێگەیشتنی 
دەقە  شکاندنی  شێعر،  ئەرکەکانی  لە  یەکێک  مــادام 
ڕادەش،  بەو  هەر  ئــەوە  زمانە،  چەقبەستووەکانی 
ئەرکی شاعیرە، کە وا لە خوێنەر و بەردەنگ بکات، بە 
دوای خۆڕۆشنبیرکردن بکەون، نەک پێچەوانەکەی. 
جیاوازی شاعیرێکی سەرکەوتوو، لەگەڵ کۆمەڵگەدا 
و  خوێندنەوە  سەرقاڵی  ــەردەوام  ب ئەو  کە  ئەوەیە، 
دنیایەی،  ئەو  کەشفی  و  پەیبردن  بۆ  بیرکردنەوەیە 

کە هەموو کەسێک ڕێی تێ ناکەوێ!
شاعیردا،  گــڕوگــاڵــی  قۆناغی  لــە  شیعر،  ئــەگــەر 
لە  دیکە  بازنەیەکی  نێو  دایە  بازی  سەرکەوتووانە، 
هزرین، ئەوە بەو مانایەیە، کە هۆنیار، بە خۆڕسک، 
وەک  و  هــۆنــراوەیــە  هۆنینەوەی  هــونــەری  خــودان 
عاشقێک، بە دووی دڵدارەکەیدا، ئامادەیە، دژواریی 
بە  ببێت  و  بکڕێ  ژیــان  کۆسپێکی  و  کەند  هەموو 

بەندەی خەیاڵێکی تاریف نەکراو، بە ناوی شێعر. 
خۆیان  زۆر،  بە  کە  هۆنیارانەی  بەناو  ئەو  بۆیە، 
دادەسەپێنن،  نووسیندا،  شێعر  هــونــەری  بــەســەر 
کۆمەڵگەن!  نێو  چینەکانی  هەژارترین  ڕاستیدا،  لە 
بیرکردنەوە  بستێک  خاوەنی  تەنیا  ئــەوان  چوونکە 
ئەو  کە  ئــەوەیــە  یەکەم  هــۆکــارەکــەش،  نین،  زیاتر 
دەستە لەو بە ناو هۆنیارانە، خۆڕسکانە، هونەرمەند 
هەر  نین،  سروشتیی  هونەرێکی  چ  خاوەنی  و  نین 
تەنیا  بۆ ڕازیکردنی ویژدانیان،  ئەوان،  ئەرکی  بۆیە 
کاوێژکردنەوە و دووپات کردنەوەی هێندێک وشە، 
پەیڤ و دەربڕین و ڕستەی کرچ و کاڵ و بێ واتان، 
زیــرەک  خوێنەری  ڕشــانــەوەی  هۆکاری  دەبنە  کە 
و  دەســەڵات  بێ  شاعیری  تا  ــارە  دی ڕووناکبیر.  و 
باشەکان  نە شاعیرە  نەبن،  کاڵیش  و  کرچ  شێعری 
دەبنە ھۆی  نە شێعرە ڕەنگینەکانیش،  دەناسرێن و 

تام و چێژ بەخشین بە خوێنەر!
هونەر،  خــاوەن  و  خۆڕسک  بە  هۆنیاری  بــەڵام، 
بەردەوام لەگەڵ زمان، خەیاڵ، تێڕوانین، تێڕامان و 
ڕۆچوون بە ناخی ئاوەز، بۆ دۆزینەوەی تێکنیکێک 
و  حەز  مەیل،  و  خواست  دەربڕینی  لە  کە  دەژی، 
و زۆر  و خەیاڵ  مـــەراق، خولیا  و  خــەون  ئـــاوات، 
مامەڵەیەکی  فەلسەفیانە،  قــووڵــی  بیری  جــاریــش، 

هۆسایانە بکات!
ڕاڕاییە  شاعیرە  ئــەو  شاعیر  نە  قــۆنــاغــەدا،  لــەم 
ــای شــاعــیــرێــتــیــەتــی و نە  ــەرەتـ ــەی سـ ــدەســەڵات ــێ ب
شێعرەکانیشی، وشە کرچ و کاڵەکانی دەسپێکی خەونی 

بیرکردنەوە  قۆناغی  بەڵکوو،  بوونیەتی.  شاعیر  بە 
کە  بیرکردنەوەیەک،  ــات،  دەک پێ  دەســت  شێعر  لە 
دواجار، خوێنەری زیرەک دووچاری هەژانی سۆز 
و هاوکات ڕامان و ڕۆچوون بە ناخی دیاردەکاندا 
دەکات و بەربینگی پێ دەگرێت کە بچێتە نێو جەغزی 
دنیایەکی دەست لێنەدراو و بە دوای تای تاڵی بەنی 
ئەو خەیاڵە شاعیرانە وردبینانە، کە تەژی لە ڕەنگ و 
واتا و بەهان، بگەڕێت و قیمەتی جوانییەکانی ژیان، 
دا بۆ دنیایەکی  لە خەیاڵێکی ڕاستەقینەی شاعیرانە 

حەقیقی، بدۆزێتەوە. 
بۆیە، لێرەدا، شێعر دەچێتە قۆناغی بیرکردنەوە لە 
بوون و نەبوونی ژیان. واتا نزیکبوونەوە لە هزرینی 
فەلسەفی. هەنگاونان بۆ دەستڕاگەیشتن بە ئامانجە 

پیرۆزەکانی مرۆڤ. 
ڕەنگە، شێعرێک، بە پێی کات و قۆناغی چاخێک، 
ببێتە شاکار، شاعیرەکەش بگاتە لووتکە، بەڵام نابێ 
قۆناغەکەی  لەبیر بچێت، کە مادام چاخ و  ئەوەمان 
سنووردارە، زەمان لە بازنەیەکدا قەتیس نابێ، ئەو 
ئەو  هی  تەنیا  گشتیی  بە  شاکارە،  ئەو  و  شاعیرە 
لووتکەیەک  نە  داهاتوو  بۆ  ئیدی  چاخەن،  و  قۆناغ 
هەیە و نە شاکارێکیش، بۆ تا هەتایە، هەر شاکارە! 
چوونکە دا هێنان ئۆقیانووسێکی قووڵ و بێبڕانەوەی 

وەک خودی ژیانە!
جادووگەری  هونەرمەندی  بوونەوەرێکی  شاعیر 
و  وێنە  ئافراندنی  لە  زمان، خەیاڵ،  لە  بێ سنوورە 
ئەو  شێعریش  و  بیرکردنەوە  مەنگایی  ڕاکێشانی 
موڵکی  بە  خۆی  کە  نەکراوەیە،  دەستەمۆ  ئامرازە 

جیهان دەزانێ!
نهێنیی  ڕاپــۆرتــی  لە  ئارشیو،  لە  و  شێعر  لەمەڕ 
بۆتە  وێــنــەیــەکــی  ــە  ک دا  پــۆلــیــس  ئــەرشــیــڤــکــراوی 
گوارەی گوێچکەی مێژووی دەسەڵات و سیاسەت، 
دینی چییە،  نەنووسراوە کە مزڵ و شوێنی کوێیە، 
خاوەن چ بیروباوەڕێکە و سەربەکام وڵاتە، تا ئێستا 

زانیارییەکی بڤە و نەبووە."
تۆ بڵێی شێعر هاونیشتمانییەکی ئاسیایی بێ یان 
ئافریقایی؟ ئەورووپاییە، یان ئەمریکی؟ گەلۆ ڕەنگی 
پێستی سپییە، چاوەکانی شینن؟ یان پێست ڕەشە و 
قژ بژبژین و تێکئاڵۆزا و لوولە؟ یان پێست زرد و 

چاوەکانی نیشانەی دوو پرسیارن؟
تۆ بڵێی لە دانیشتووانی هیندە یان سێند، ئیسکیمۆ، 
ــی و  ــتـ ــەرەب بـــێ؟ زەردەشـ ــ یـــان هــی دورگــــەی ع
ئاگرپەرەستە، بوودایی؟ یان مەسیحی و مووساییە، 
یا خود موسڵمان و سێکۆلارە؟  ڕاست ئاژۆیە، یان 
مارکسیست؟ ئانارشیستە، یان نێهیلیست؟ لایەنگری 
یان  پێشکەوتنخوازە  پڕۆلتاریا،  یان  بۆرژوازییە، 
کۆنەپەرەست؟ پاشاخوازە، یان کۆماریخواز، بە ژنە، 
یان بێ ژن، بێتاوانە، یان کەتنی کردووە و حوکمی 
دراوە. هەموو ئەو وێنانە، لە ئەرشیڤی پۆلیس دان، 
لێک  تا ڕادەیەک وەکوو یەکن و  بیچم و تەرحیان، 
نزیکن و بە پێنووسی ڕەش کێشراونەتەوە. هەموو 
ئەم پەسنانە، هی مرۆڤێکی  ڕووگرژی قژ فڕفڕی و 
کوپەیەک  ڕۆژانە  دەکێشێ،  زۆر  کە سیگار  ئاڵۆزن 
وڵاتی  خۆ  بیرەی  نۆبەش  پێنج  دەخــواتــەوە،  قــاوە 
جاکەتێکی  ڕۆژدا  بە  دەنێ.  بەسەرەوە  ڕۆژێکدا،  لە 
بە  لە بەردەکا و بە شەویش، خەونەکانی  چەرموو 

خۆیدا دەدا!
***

سەرچاوەی سەرەکیی ئەم بابەتە، نامیلکەیەکە بە 
گەورەی  نووسینی شاعیری  لە  "شێعر چییە"  ناوی 

عەرەب "نزار قەبانی".

مێژوو زۆر لەوە کۆنتره ئێمەی ژیان کورت بیری لێ‌دەکەینەوە. 
بەڵام ئەگەر ئەم ژیانە کورتەمان دەرفەتی دیتنی ڕاستەوخۆی لێمان‌ 
بە  دەکرێت  متێباندا  و  کتێب  نێو  لە  نەبێت  هیچ  هەر  سەندبێتەوە، 
دوای ڕووداوگەلی مێژووییدا بگەڕێین و سەرەداوێکمان لە ڕاستیی 
و دروستیی تۆڕی تێک تەندراوی شەڕە‌درۆدا دەست بکەوێت. ئەگەر 
ئەم سەرەداوەشمان دەست کەوت، پێویست ناکات توند ڕایبکێشین 
بپسێت و  ڕایەڵەی تۆڕی درۆیاندا  لەنێو  نەکات  بەو ڕۆژە  و خوا 
خۆشمان لە حەژمەت توند ڕاکێشانی ئەم سەرەداوە ڕاستییەی بە 
دەستمانەوە هاتوە، لەسەر تەختی پشت بکەوین و هەردوو قاچمان 
بکەینەوە و  قاچان جووت  بتوانین  بەزەحمەت  و  بکەوێت  ڕەحەوا 
تۆڕی  لەنێو  ناچارین  هەستاینەوەش  ئەگەر  سەرپێ.  هەستینەوە 
درۆیاندا بەوردی بە دوای سەرە‌داوە پساوەکەی ڕاستیدا بگەڕێین 
و ئەگەر نەماندۆزیەوە و لەجیات ئەو سەرە‌داوی ڕایەڵێکی پساوی 
دەبینە  خۆمان  سەیری  وەرنــە  ئەوکات  هات،  بەدەستمانەوە  درۆ 

چ جۆرە درۆزنێک.
لەنێو ئەم هەموو درۆ و دەلەسەیەی بە ناوی مێژوو دەرخواردی 
ناوچەیە  لــەم  ئێژێت  پێمان  ڕاستیان  ــەرەداوی  سـ داوە،  ئێمەیان 
ئیمپراتۆرییەتێکی کۆن هەبووە و هاوتەمەنی گەلێک لە ئیمپراتۆرییە 
ئیمپراتۆرییە  ئەم  دەرکەوتوە  ئەوەندەی  بووە.  جیهان  گەورەکانی 
ــارس" و شتی لەم بابەتە ناسراوە  "پ ــارت" و  "پ "مــاد" و  نــاوی  بە 
لە  و  قەزوێن  دەریــای  و  کەنداو  نێوان  کەوتووەتە  ناوەندەکەی  و 
هندستانەوە هەتا سەر دەریای نێوەڕاست و نزیک میسری ئێستا لە 
باکووریش لە زۆربەی وڵاتانی ئاسیای نێوەڕاست حوکماتی کردوە. 
پاشایانی ئەم وڵاتە پان و بەرینە سات بە سات و ڕۆژ بەڕۆژ و 
مانگ بەمانگ و ساڵ بەساڵ پاشەکشێیان کردوە و لە ئاکامدا لە 
سەردەمی بە دەستەڵات گەیشتنی بنەماڵەی پەهلەوی وڵاتەکە وەک 
پشیلەیەکی گەڕی نەخۆش ڕێک هاتووە و لەم کاتەدا بەتەواوی ناوی 
"ئێران"یان بەسەردا بڕاوە. ئەم پشیلە بێدەرەتانەش هەردوو چەنگی 
قوونیەوە  لای  لە  پاشووشی  هــەردوو  و  سنگی  ژێر  خستوونەتە 

داوەتە بن کلکی و دەمیشی پێکەوەناوە.
بەمجۆرە "پشە"کە نە دەوێرێت ددانان گڕ بکاتەوە و نە دەخۆی 
بدات و  پێشان  نینۆکان  پاشووی دەرخــات و  ڕادەبینێت چەنگ و 
دەترسێت بیانووی پێ بگرن و بە زەبری لێدان و کوتان وای بەسەر 

بێنن ئەوەندە جەندەکەشی نەمێنێت.
دوای ئەوەی حەمەڕەزای کۆڕی ڕەزاشا پێی لەبەڕەی پاشایاتیی 
خۆی زیاتر ڕاکێشا و بەتەما بوو گوێ نەداتە زلهێزان و دەیگوت من 
شتێکم، بیر لەوە کرایەوە بە زەبری هنێکی زۆر هین وڵامی بدەنەوە. 
هەر لەبەر ئەمە بوو وایان کرد هین لە پاریسەوە بەکەیفی خۆی 
دەست بەقسەی هەللـەق و مەللـەق بکات و دوای ئەوەی دەنگی لە 
سەر کاسێتان تۆمارکرا و ناردیانەوە نێو خەڵکی ئێران. "هموطنان 
همیشە در صحنه"ش بە بیستنی دەنگی نێو ئەم کاسێتانە دەستیان 
بە سوێندخواردن کرد و گوتیان بە چاوی خۆمان ڕیشی کابرا لە 
نێو مانگدا دەبینین و پاشای خوالێ گۆڕیویش بە چەپڵە لێدان کرایە 
دەرەوە و ئەمجارە هین و کەسانێکی دیکە و هەر لە توخم و تۆرمەی 
پاشای ڕەپێنراو چوونە سەر تەختی دەستەڵات و سواری پشیلەی 
گۆرین بوون. ئەوانیش کاتێک دیتیان ئەم پشیلە ترسنۆکە هەر چوار 
پەلی خستووەتە ژێر خۆی و دەمی وەک تەڵەی تەقیوی لێهاتووە 
و مڕە و میاوەی لێ بڕاوە، کەوتنە بیری دروستکرنی خەرمانەیەک 
لە درەوەی تەرمی نیوە گیانی پشیلە و ڕێگە و بیانووی دیکەیان 
بۆ پاراستنی گرتەبەر. بەر لە هەموو شتێک سواری هەستی خەڵکی 
هەژاری دەرودراوسێ بوون بە زەبری تەماع، پشت لە پشیلە و ڕوو 

لە دەرەوە هانیان دان.
 لە کۆتاییدا دیسان مەترسیی هەستانەوە و دەمشڕبوونی پشیلە 
هەستی پێکرایەوە و لەمدواییانەدا ڕووسیه و تورکیە لە سەرسنووری 
داڵانی  دروست کردنی  بەمەبستی  و  ئازەربایجان  و  ئەرمەنستان 
نایە  پێیان  تورکیه،  و  ئازەربایجان  لکاندنی  بەیکەوە  و  "زەنگزۆر" 
سەر ملی پشیلە و لە خوارەوەش ئەم شیمانەیە هاتە پێش، ڕەنگە 
پشەکە پێی نابێتە نێو دەریا و سێ جیگە جێ چڕنۆکی لەوێ جێ 
مابێت. ئێستا بە کۆی ئەم سێ شوێنە گوماناویە دەگوترێت"جزایر 

سه گانه".
لەم دواییانەشدا پاش کوژرانی یەک لە دوای یەکی ئەو کەسانەی 
خاوەنانی پیشلەکە بۆ پاراستنی خۆیان کۆک و تەیاریان کردبوون، 
پشیلەکەش  شوێن پەنجەیەی  سێ  ئەم  ئــەوەی  گەیشتووەتە  نۆبە 

خاوەندارییەتیی میراتگرانی ئیمپراتۆرییە کۆنەکەیان پێوە نەمێنێت.
ــرادەران ڕاگرتوە  ب لەسەر پشتی  ئــەوەی دوژمــن قەمچی  دوای 
ــا ڕۆژی  ــەلایــەک دەوەشــێــنــێــت، ئــەوەت ــورزی ل ــارەی گـ ــەر جـ و ه
هاوکاریی  شــوڕای  و  ئورووپا  یەکیەتیی  ئەندامانی  ڕەزبــەر  ٢٥ی 
کەنداوی"همیشە فارس" لە کۆبوونەوەیەکدا لە شاری ژنێڤ دیسان 
گوتیان ئێران سێ دوڕگــەی "تونبی گــەورە" و "تونبی بچووک" و 
ڕێکخراوی  جاڕنامەی  بەگوێرەی  و  داگیرکردوە  "ئەبوومووسای" 
نەتەوە یەکگرتووەکان دەستدرێژیی کردووەتە سەر خاکی ئیماراتی 

یەکگرتووی عەرەبی.
ئەمە دەردێکی گرانە. ئەوەتا پشیلەکە دەمی داخستوە و هەرچوار 
پەلی خستووەتە ژێر قنگ و سنگی و هاواری ئاشتیخوازی دەکات، 
ڕێک لەم دەموساتەدا خەریکن شوێن پەنجەی لەنێو ئاوی کەنداویشدا 

نەمێنێت. دیارە پشەکە لە چوارپەلان گوێی ساغن.

شێعر چییە؟

ئاکۆ ئەلیاسی

وریشە مورادی دوو حەوتووە لە بەندیخانەی ئێڤینی 
تاران مانی لە خواردن گرتوە

بڵاوکراوەی فارسی زمانی »آوای 
تبعید« لە بەرگی سێهەمی ژمارەی 
 -٨٩٠ لاپەڕەکانی  لە  خۆیدا،  ٤١ی 
کورتەیەک  و  نــاو  لیستیك   ،٨٨٢٠
ــەو نــووســەر  لــە ژیــانــی ئــەدەبــیــی ئ
بڵاو  کـــــوردانـــــەی  وەرگــــێــــڕە  و 
کردووەتەوە کە خەڵکی ڕۆژهەڵاتی 
کـــوردســـتـــان بــــوون و لـــە نــێــوان 
لە  دوور  ١٩٣٧-٢٠٢٤دا،  ساڵەکانی 

زێد و نیشتمانی خۆیان مردوون. 
بەڕێزان  بە زەحمەتی  بابەتە  ئەم 
ــران  ــامـ ــتــانــی و د.کـ ــوەر ســوڵ ــەنـ ئـ
ئەمین ئاوە ئامادە کراوە کە بیرۆکە 
هەوڵەکەیان  و  دەستپێشخەری  و 
ڕێزلێنانە.  و  دەستخۆشی  شایانی 
و  نووسەرە  ئەدیب،   ٤٦ ئەو  ناوی 
کە  ڕۆژهــەڵات  کوردانەی  وەرگێرە 
ــردوون و لەو  ــ لــە دوورەوڵاتـــــی م

لیستەیەدا هاتوون، بریتین لە:
ــی،  ــوان ــی مــەری ــ فـــەرەجـــوڵڵا زەک
حوزنی  حوسێن  زەبــری،  محیەدین 

موکریانی، گیو موکریانی، ئەبولقاسم لاهوتیی کرماشانی، عەلامە مەلا محەممەد قزڵجی 
ڕەحیم  زەبیحی،  عەبدولڕەحمان  قانع(،  بە  )ناسراو  کابولی  )تورجانی زادە(، محەممەد 
عەبدولقادر  شاپەسندی،  محەممەد  حیسامی،  کەریم  ئەییوبی،  کەریم  قــازی،  سەفی 
دەباغی، خالید حیسامی، سدیق ئەنجیری ئازەر، جەعفەر شەفیعی، مەحموود سەجادی، 
یەزدان پەنا،  کەمانگەر، سادق شەرەفکەندی، سەعید  قاسملوو، سدیق  عەبدولڕەحمان 
عەلی حەسەنیانی، سەید سەلام عەزیزی، تەها عەتیقی، ئەفراسیاب حەلیمی )هەورامی(، 
سارمەدین  عینایەتی،  عومەر  )هێرش(،  چیڕە  سولێمان  حوسێنی،  جەلالەدین  شێخ 
سادق وەزیری، ناسر ئیرانپوور، محەممەد موکری، ئەمیر حەسەن پوور، فەتاح کاویان، 
ئەنوەر سوڵتانپەنا، جەلیل گادانی، میرزا  قادری،  سەعید کاوە )کوێستانی(، سۆهەیلا 
عەلی کتیابی، ناسر ئەمین نژاد، تەیفوور بەتحایی، ئەحمەد کاکەمەمی، فەرهاد شەعبانی، 
ئەحمەد قادری، کەریم قەییومی، هاشم کەریمی، پۆڵا نانەوازادە، حوسێن مورادبەیگی 

)حەمەسوور(.

ڕۆژهەڵاتی نێوەڕاست بەرەو کوێ؟ به‌ر له‌ ماڵاوایی

ئەو  تیتری  لە  وەک 
دەردەکــەوێ  بابەتەدا 
دیاریکردنی ئاراستەی 
خێرا،  ڕووداوەکـــانـــی 
ئــاڵــۆز، فــرەڕەهــەنــد و 
ــاوازی  ئــەکــتــەری جــی
جیهانی،  ــی،  ــاوچــەی ن
نادەوڵەتییە  و  دەوڵەتی 
بەڵام  نیە.  کردەنی  و  ئاسان  کارێکی  کە 
ڕووداو  لە  جیاواز  خوێندنەوەی  دەکرێ 
و ئاراستەکان لەسەر بنەمای فاکتگەلێکی 
سەلمێندراو یاریدەر بن بۆ ئەوەی بتوانین 
و  شــەڕ  هــەمــوو  ــەو  ئ تابلۆی  لــە  باشتر 

ئاڵۆزییە تێبگەین.
پێ  ئاماژەی  دەتوانین  فاکت  یەکەمین 
ئێستای  لە  بــەر  ساڵێک  هێرشی  بکەین 
بۆ سەر  لە حەماس  ئەقسا  گوردانەکانی 
ئیسرائیلە کە سەرەتای گۆڕانکاریی جیدی 
بوون. ئەو هێرشە کە لە سەرەتادا بۆ ئەو 
بەرەی  هیلالی  و  ئێران  بەهێزیی  پــەڕی 
تێرۆریست و میلیشا کەڵکی لێ وەردەگیرا، 
حەماس  بەرپرسانی  ئــەوەی  هۆی  بووە 
نیشان  ســەرکــەوتــن  نمایشی  ــاران  تـ لــە 
بدەن و حەسەن نەسروڵڵا وەک هێرشی 
لێک  ئیسرائیل  لاوازییەکانی  سەلماندنی 
بداتەوە و بە خاڵی وەرچەرخارنی بزانێت. 
کەچی ئێستا بووەتە بە کابووسی بەرەی 
ملیشا و تێرۆریست نەک بەرەو نەهێشتنی 
نەهێشتنی  بـــەرەو  بەڵکوو  گــرووپــەکــان 
و  تێرۆر  لە  پشتیوانی  سەرەکیی  ماکەی 
ئاڵۆزی و شەڕ لە ناوچە لە جیهان بڕوات

تێرۆر و  بەرەی  ئەوە  دوای یەک ساڵ 
سەرکەوتن  دروشمی  نییە  شیعی  هیلال 
بکەنەوە  ــەرز  ب ئیسرائیل  نەهێشتنی  و 
ئەو  کاراکتەری  بەهێزترین  ئەسلەن  و 

یەحیا  و  نــەســروڵڵا  هەنیە،  وەک  بەرەیە 
نەماون هەتا  سینوار و دەیانی دیکە هەر 
بانگەشەی سەرکەوتن بکەن بەڵکوو ئەوە 
بۆ  دەدرێ  ڕاگــرتــنــی  هــەوڵــی  ئیسرائیلە 
ئەوەی هێرشێکی کەمتر بکاتە سەر ئێران 
و وەزیری دەروەی ئێران وڵات بە وڵات 
لە ناوچە دەگەڕێ و داوای کەمکردنەوەی 
ئەو ئاڵۆزییانە دەکات کە خۆیان دروستیان 

کردوە.
کە  بدرێتەوە  لێک  بەوە  نابێ  فاکتە  ئەو 
لاوازی  زۆر  بــەڵام  هاتوە،  کۆتایی  ئێران 
گــورزێــک  ــک  ــەر ڕۆژێـ ه ــردوە، چونکە  ــ ک
بەرەیەکی شەڕی  و  فەرماندە  و  دەخوات 
لەدەست دەدار. یەکێک لە خاڵە بەهێزەکانی 
لە  وەهمێک  توانیبووی  بــوو  ئــەوە  ئێران 
ــت بــکــات بــە جــورێــک ترس  خــۆی دروسـ
ئەوەی  هۆی  ببێتە  ئێران  کــاردانــەوەی  لە 
ــەردەوام بــەرەو دانوستاندن و  ــاوا ب ڕۆژئ
دوای  ئەمڕۆ  کەچی  بکێشێ،  ئیمتیازپێدان 
ئەوەی ئیسرائیل ئەو گورزە جەرگبڕانەی 
ــەڵام کــۆمــاری  ــ لــە ئــێــران دەوەشــێــنــێ ب
و  نییە  وەڵامـــدانـــەوەی  تــوانــای  ئیسلامی 
لــە کاغەز  قــەڵایــەک  ــەو وەهــمــەی وەک  ئ
و  زیــاتــر  بوێریی  ئـــەوەش  و  سوتێنراوە 
هێرشی  هەتا  داوە  ئیسرائیل  بە  زیاتری 
ــاواش  ڕۆژئـ تەنانەت  و  بکات  قووسرتر 
زیاتر پشتیوانی بن. ئیتر ئێران ئەو ئێرانە 
ئیمتیاز  پڕوکسییەکانی  ڕێــگــەی  لــە  نییە 
بــەرەو  پڕۆکسیەکان  بەڵکوو  وەربــگــرێ، 
ئەوە دەچن بپرسن ئێران ئەو ئێرانە نییە 
ئەو  پاراستنی  بۆ  ناوچەکەمان  ئاوا  ئێمە 
جیددییە  هەڵەیە  ئەو  ئەوە  کــردوە.  وێران 
بوو کە ئێران کردی و پێی وابوو وەڵامی 

حەوتی ئۆکتوبەر بەو شێوەیە نابێ.
کە  هەیە  ئیسرائیل  بەرانبەر  لایەنی  لە 

بە  وا  خــۆی  ســەر  بۆ  هێرش  کاتێک  هیچ 
یەکێک  بە  ئــەوەش  ناکەت،  لەبیر  زوویــی 
لــە گــریــنــگــتــریــن ڕەمـــزەکـــانـــی مــانــەوەی 
بۆ سەر  هێرش  واتە  دادەنــرێ،  ئیسرائیل 
بکێشێ،  ساڵانێکیش  ــەگــەر  ئ ئیسرائیل 
تا دوا کەس  نامێنێتەوە و  بــێ وەڵام  بەڵام 
لەنێو  هەبووە  دەستی  هێرشەکەدا  لە  کە 
نەبات ناوەستێ. هەمووانیش دەزانن ئێران 
و  تــاوان  ئەو  هەموو  لە  زۆری  دەستێکی 
هێرشانەدا هەیە کراونەتە سەر ئیسڕائیل. 
سەرۆک وەزیرانی ئێستای ئیسرائیلیش کە 
هەتا  دەگــەڕا  وەهــا  دەرفەتێکی  دوای  بە 
نێوخۆی  دژبەرانی  لە  ڕزگاربوون  وێڕای 
ــان  ــەوی کــە زۆربـــــەی ئــیــســرائــیــلــیــەکــان ئ
لە  پێویستەش  گـــورزە  ــەو  ئ نــەدەویــســت 
نەتانیاهوو  بوەشێنێ.  ئیسرائیل  دوژمنانی 
تەنانەت  نەماوە،  دەستدان  لە  بۆ  شتێکی 
ئەگەر دۆخەکە ئاسایی ببێتەوە ئەوکات لە 
دەستی دەدات، کە وایە بەردەوام دەبێ و 
نابێ  ئیسرائیل  دەڵێن  ئەوانەی  هەموو  بە 
چونکە  بـــدات،  جــیــددی  دەرسێکی  بمێنێ 
جارێکی دیکە ئەو دەرفەتەی لەو شێوەیە 

بۆ ناڕەخسێت.
سەڕەڕای ئەوەش هەبوونی هەڵبژاردنی 
ــی  ــی ســەرەک پــاڵــپــشــتــی  وەک  ــا  ــک ــری ــەم ئ
ئیسرائیل وای کردوە کەس نەتوانێ پێشی 
نەتانیاهوو بگرێت چونکە ئەو کارە دەبێتە 
هۆی لەدەستدانی دەنگ، ئەوەش کارەکەی 
بۆیە  هەر  کــردوە.  ئاسانتر  نەتانیاهوو  لە 
ئێران  سەر  بۆ  ئیسرائیل  هێرشی  ئەگەر 
دیاریکراو و زۆر بەربڵاویش نەبن، بەڵام 
بەنیسبەت  و،  دەبــێ  دیاریکراو  و  جیدی 
گرووپەکانی سەر بە ئێران بێگومان دوای 
حەماس و حیزبوڵڵا، حوسیەکانیش بەرەو 
لاوازبوونی جیدی دەڕۆن و پڕیشكی ئەم 

ئاگرە دواجار داوێنی ملیشیاکانی عێراقیش 
دەگرێتەوە.

ــێــران وەکـــوو لایەنی  ــە ئ پــێــوەنــدیــدار ب
لاوازییەکەی  کە  ئێستا  دۆخی  سەرەکیی 
ڕۆژبە ڕۆژ زیادتر دەردەکەوێ، پێویستە 
وڵاتانەی  ئەو  بکەین  ڕاستیە  بەو  ئاماژە 
قەیرانانەن  ئەو هەموو  نێوخۆ خاوەنی  لە 
ــەوەی  ئ دەربـــکـــەون.  هێز  وەک  نــاتــوانــن 
دیتمان  ــەوت  دەرکـ ڕابـــردووش  ساڵی  لە 
ــڕای دڕەنـــدەیـــی لــە بــەرانــبــەر خەڵکی  وێـ
نێوخۆ، لە بەرانبەر دونیای دەرەوە چەندە 
ئەو  وێــڕای  بابەتە  ئەو  ــاون.  دام و  زەلیل 
ــەتــی  ڕاســتــیــیــەی عــەجــەم)مــەبــەســت دەوڵ
ناوەندی ئێرانە( کە »زەعیف کوژ و قەوی 
پەرستە« دەسەلمێنێ. بەڵام ئەو لاوازییە و 
قەیرانەکانی لاوازی لە بەرەی تێرۆریست 
لە ناوچە کە بۆتە هۆی خوشحاڵیی بێوێنەی 
خەڵک بە شێوەیەکی ئەرێنی کاریگەری بە 
سەر خەڵک دادەنێ و ئەگەری ڕاسانەوەی 
خەڵک لە هەر سات و کاتدا بە هەر بیانووی 
ــاواز دەبــیــنــدرێــت. بــە تــایــبــەت ئەگەر  جــی
ژێرخانی  ســەر  بکاتە  هێرش  ئیسرائیل 
ــی زۆر  ــەک ئــابــووریــی ئــێــران کــە تــا ڕادەی
ڕەوتە  ئەو  پێدەچێ  وێرانە،  بۆخۆی  هەر 
ڕقە  ــەو  ئ بۆیە  هــەر  دەبــێــت.  خێراتریش 
پیرۆزەی خەڵک لە داگیرکەر لە دەرفەتێکی 
دەوڵەمەند  ئەوجاریش  و  دەگەڕێت  دیکە 
بە ئەزموونی شۆڕشی ژن، ژیان، ئازادی 
کەلکی  و  بێت  کاریگەر  زیــاتــر  دەتــوانــێ 
دەتــوانــێ سەرکەوتن  و  لــێ وەربــگــیــردرێ 
باس  کاتێکیش  هەڵبەت  بێنێ.  دەســت  بە 
لــە ئــێــران و لاوازیــیــەکــانــی دەکــەیــن نابێ 
ئۆپۆزیسیۆنی فارس و بە تایبەتی ڕەوتی 
نەبینن  کورد  مافی  نیسبەت  بە  فاشیستی 
ئەوەی  بۆ  کــردوە  کە چۆن خۆیان حازر 

دی  شێوەیەکی  بــە  دیکتاتورییەکەیان 
بەردەوام بکەن. ئەوەش وا دەکات کورد 
ئیسلامی  کــۆمــاری  نەبوونی  لە  بیر  کە 
دەکاتەوە، لە تەنیشت ئەوە زیاتر بیر لە 

دوای کۆماری ئیسلامیش بکاتەوە.
لــە ســەر پــرســی تورکیە کــە دەنــگــۆی 
کــورد  نیسبەت  بــە  دیکە  کــرانــەوەیــەکــی 
ــامـــاژە بـــەوە  دەبــیــســتــرێــت پــێــویــســتــە ئـ
نێوخۆی  کرانەوەیە هۆکاری  ئەو  بکرێت 
هۆکارە  چەند  هــەر  هــەیــە،  دەرەکــیــی  و 
نێوخۆییەکان زیاترن و زیاتر لە کرانەوە 
و  دەنگهێنان  بــۆ  دیــکــەی  قوناغێکی  لــە 
کە  دەســەڵاتــدار  حیزبی  ــی  ــوون ــازب دەرب
ــوون دەچــن  ــەرەو کـــەم بـ ــ دەنــگــەکــانــی ب
کــە ئــاســۆیــەکــی ڕوونـــی بــۆ کـــورد تێدا 
نابیندرێت، بەڵام ئەوەی گرینگە نابێ ئەو 
گۆڕانکاریەکانی  لە  دەر  بە  کــرانــەوەش 
دەسەلمێنێ  ئەوە  ئەوەش  بزانین.  ناوچە 
گۆڕانکاری  بە  ناچار  تورکیەی  ئەگەر 
لە  جیدی  گۆڕانکاریی  ئــەگــەری  کردبێ 
لایەنێکی سەرەکی دۆخەکە  ئێراندا وەک 

دەبیندرێت.
ئەزموونی دەیان ساڵی ڕابردوو پێمان 
وڵاتانی  نــێــوان  ئاشتیی  لــە  ــورد  ک ــێ  دەڵ
ناوچە، بەتایبەت داگیرکەرانی کوردستاندا 
سەرکوت  و  خـــراوە  ــز  ــەراوێ پ هەمیشە 
کراوە، بۆیە دەبێ بە وشیارییەوە مامەڵە 
لەگەڵ دۆخ و واقعە نوێیەکان لە ناوچەدا 
بکات. بۆ ئەوەش پێویستە هەمیشە ئامادە 
بین هەتا لە کاتی ڕوودانی ڕووداوەکاندا 
بتوانین  دەرفەتدا  و  هەل  دەسکەوتنی  و 
ــن و  ــری زیــاتــر کــەلــک لــە دۆخــەکــە وەرگ
بیکەین بە بناغەیەک بۆوەی بتوانین دوای 
خۆمان  پێگەی  ئاڵۆزییەکانیش  و  شــەڕ 

باشتر پاراستبێت.

ئەلبورز ڕوویین تەن

ــا ســنــە(،  ــ ــوان ــ وریـــشـــە مـــــــورادی )ج
بەندکراوی سیاسیی کورد و لە ئەندامانی 
ڕۆژهــەڵاتــی  ئـــازادی  ژنــانــی  کۆمەڵگەی 
کــوردســتــان )کـــەژار( دوو حــەوتــووە لە 
بـــەردەوامـــە.  خــۆی  ــاری  ــادی ن مانگرتنی 
ــەتـــی  ــاڕەزایـ ــنـــی نـ ــڕیـ ــۆ دەربـ ــە بـ وریـــشـ
جێبەجێکرانی  و  سەپاندن  بە  سەبارەت 
سزای سێدارە بەسەر زیندانیانی سیاسی 
ــووســی خــۆی مانی  نــاڕوونــی چــارەن و 

ــوە. وریــشــە مـــورادی،  ــرت ــواردن گ ــ لــە خ
بەندکراوی سیاسیی کورد کە بە »بەغی« 
پێنجشەممە  ڕۆژی  لە  کــراوە،  مەحکووم 
١٩ی ڕەزبەرەوە هاوکات لەگەڵ  »ڕۆژی 
سزای  لەگەڵ  بەرەنگاربوونەوە  جیهانیی 

سێدارە« مانگرتنی خۆی ڕاگەیاندوە.
وریشە  ــای  دادگـ دانیشتنی  دووەمــیــن 
مورادی ڕۆژی ١٤ی ڕەزبەر لە لقی ١٥ی 
دادگای شۆڕشی تاران بە سەرۆکایەتیی 
ئەبولقاسم سەڵەواتی بەڕێوە چوو و لەو 
دادگایی کردنەدا تۆمەتی »بەغی« بەسەر 
ساغ  کــــوردەدا  سیاسییە  بەندییە  ئــەو 
بەرگری  ئیزنی  دانیشتنەدا  لەو  کرایەوە. 
ــورادی و پــارێــزەرەکــانــی  ــ بــە وریــشــە م
تاوەکوو  وریشە  پارێزەرەکانی  و  نــەدرا 
پێ  ئەوەیان  ئیزنی  دادگا  دانیشتنەی  ئەم 
نەدرابوو چاویان بە بە پەروەندەی ناوبراو 
بکەوێ و دوای دانیشتنەکە تەنیا بۆ چەند 
ببینن  پەروەندەکەی  توانیبوویان  کاتژمێر 

ئەو نووسەرە و وەرگێرە کوردانەی 
ڕۆژهەڵات کە گۆڕغەریب بوون

و بیخوێننەوە. دووەمین دانیشتنی دادگای 
ــژی  ــەلاوێ ــە ١٤ی گ ل ــورادی  ــ ــشــە مـ وری
ناوبراو  ئامادەنەبوونی  بەهۆی  ئەمساڵدا 
ناڕەزایەتی‌دەربڕین  نیشانەی  بە  دادگا  لە 
سەر  بــە  ســێــدارە  ســـزای  سەپاندنی  بــە 
پەخشان عەزیزی و شەریفە محەممەدی 
هەروەها  ــوو.  دواخــراب دیکە  کاتێکی  بۆ 
ئەم  بانەمەڕی  ١٧ی  لە  مــورادی  وریشە 
ساڵەوە بە فەرمانی دادوەر سەڵەواتی لە 
مافی پەیوەندیی تەلەفۆنی و چاوپێکەوتن 
لەگەڵ بنەماڵەکەی و پارێزەرەکانی بێبەش 

کراوە.
سێشەممە  ڕۆژی  مــــورادی،  وریــشــە 
١٠ی گەلاوێژی لە ڕێگەی مەریوان_سنە 
لەلایەن هێزە ئەمنییەتییەکانەوە بە تۆمەتی 
دەسبەسەر  کوردی  حیزبێکی  ئەندامەتیی 
بۆ  زۆر  لێدانێکی  و  ئەشکەنجە  دوای  و 

دەستبەسەرگەی سنە گواسترایەوە.

دوو میلیۆن قوتابی لە ئێران نەچوونەتەوە خوێندنگەکان
ــی  ــسلام ــی ــی کــــۆمــــاری ئ ــانـ ــرسـ ــەرپـ بـ
نیزیک  ئەمساڵ  کــە  ــاوە  دانـ ــەوە  ب دانــیــان 
لـــە خــوێــنــدن  ــی  ــاب ــوت بـــە دوو مــیــلــیــۆن ق
ئەندامی  ئیبراهیم پوور،  فەرشاد  دابــڕاون. 
کۆمیسیۆنی فێرکردن و پەروەردەی ڕێژیم 
ئابوورییەکان  قەیرانە  پەرەسەندنی  دەڵێ 
وایکردوە دایبانی ئەو دوو میلیۆن قوتابییە 
نەتوانن منداڵەکانیان ناونووس بکەن و لە 

خوێندنیان بگێڕنەوە.
ــان  ــەک ــی ــی ــەت ــارە حــکــووم ــ ــام ــ بــەپــێــی ئ
لە  ــان  وازی ئەمساڵ  کە  قوتابی  زۆرترین 

سیستان  پــارێــزگــای  لــە  هێناوە  خوێندن 
پارێزگاکانی  و  بـــوون  بەلووچستان  و 
لە دوای  خــوراســان، خوزستان و ورمــێ 

ئەو ڕیزبەندییە ناویان هاتوە.
تەنیا  ئێران  لە  نەخوێندەواری  قەیرانی 
ئامارە  بەپێی  و  نییە  منداڵان  بە  پێوەندیی 
کەس  میلیۆن   ٩ بە  نیزیک  ڕەسمییەکان 
کە حەشیمەتی ئێران، واتە زیاتر لە سەتا 
١٠ی خەڵکی ئێران نەخوێندەوارن. ئەمەش 
خوێندنی  وەک  پڕۆژەکانی  دەیسەلمێنێ 
و  سەوادئاموزی«  »نیهزەتی  زۆرەمــلــێ، 

خوێندن  لە  منداڵانەی  ئەو  گەڕاندنەوەی 
پێچەوانەی  خوێندنگەکان  بــۆ  ــڕاوان  ــ داب
زۆریان  حکوومەتییەکان  ناوەندە  ئــەوەی 

بەسەردا هەڵدەڵێن سەرکەوتوو نەبووە.
و خۆشبژیویی  کار  تەعاون،  وەزارەتی 
لە  خۆی  ئاماری  ئاخرین  لە  کۆمەڵایەتی 
ساڵی ١٣٩٩دا ڕایگەیاندبوو زیاتر لە سەتا 
٧٠ی ئەو منداڵەی لە خوێندن جێ دەمێنن، 
پێنجدا جێ  هــەتــا  ــەک  ی لــە دەهــەکــەکــانــی 
و  هــەژارن  بنەماڵەکانیان زۆر  دەگــرن کە 

داهاتی جێگیریان نییە.

